
	
  



	
  



សៀវភៅណែនាំសម្រាប់ស្រ្តី ត្រូវបាន៖ 

រៀបរៀងដោយ៖
​អង្គការសនិ្តភាព និងអភិវឌ្ឍន៍ (PYD)​  និង​​​ អង្គការវិទ្យាស្ថានបើកទូលាយ​ (OI)​     

©រក្សាសិទ្ធិ​ អង្គការសនិ្តភាព និងអភិវឌ្ឍន៍ (PYD)  និង​ អង្គការវិទ្យាស្ថានបើកទូលាយ​ (OI)

©Copyright Paz y Desarrollo (PYD) and Open Institute (OI) 

​

សៀវភៅនេះស្ថិតនៅក្រោមអាជ្ញាប័ណ្ណ Creative Commons Attribution-NonCommercial-Share Alike 

3.0 License, http://creativecommons.org/licenses/by-nc-sa/3.0/

អ្នកអាចចម្លង​ យកលំនាំតាម ចែកចាយ​និងផ្ទេរផ្នែកណាមួយនៃមាតិកាសៀវភៅនេះក្នុងគោលបំណងមិន​
រក​ប្រាក់ចំណេញ ប៉ុន្តែ​អ្នកត្រូវបញ្ជាក់ការរក្សាសិទ្ធិម្ចាស់ដើមរបស់អង្គការសនិ្តភាព និងអភិវឌ្ឍន៍ (PYD)  និង​ 

អង្គការវិទ្យាស្ថានបើកទូលាយ​ (OI)

ការងារណាដែលយកចេញពីផ្នែកណាមួយនៃសៀវភៅនេះត្រូវតែចែកចាយ និងដាក់​នៅ​ក្រោម​អាជ្ញាប័ណ្ណ 
ដូចគ្នាដដែលគឺ Creative Commons Attribution-NonCommercial-ShareAlike 3.0 License.

ការងារ​បច្ចេកទេស៖​
ផ្នែកខ្លឹមសារអត្ថបទ៖ ​អង្គការសនិ្តភាព និងអភិវឌ្ឍន៍ (PYD)​  
ផ្នែក​ផែនទីសេវាសង្គម និង​តំណបណ្តាញ ៖​​ អង្គការវិទ្យាស្ថានបើកទូលាយ​ (OI)​  
តំណ http://www.women.open.org.kh/?wgb=1

ផ្នែក​ពិនិត្យ​ខ្លឹម​សារ​និង​កែ​សម្រួល​៖​​ ក្រសួង​កិច្ច​នារី  
ដឹកនាំ​ការរចនាទំព័រដោយ៖  Ms.Estefanía Llaurado Iborra​

គូររូបភាពដោយ៖ លោក អាំ រស្មី

អង្គការសនិ្តភាព និងអភិវឌ្ឍន៍ (PYD)

ផ្ទះលេខ ៦៩z ផ្លូវលេខ៤៥០​
សង្កាត់ទួលទំពូង២ ខណ្ឌចំការមន

រាជធានីភ្នំពេញ ប្រទេសកម្ពុជា
ទូរសព្ទលេខ៖ (៨៥៥) ២៣ ៩៩៤ ៧៤១

អង្គការវិទ្យាស្ថានបើកទូលាយ​ (OI)

ផ្ទះលេខ ១៩ ផ្លូវលេខ៣៧៤​ 
សង្កាត់ទួលស្វាយព្រៃ១ ខណ្ឌចំការមន

រាជធានីភ្នំពេញ ប្រទេសកម្ពុជា
ទូរសព្ទលេខ៖ (៨៥៥) ២៣ ២២៤​ ៨២១



អារម្ភកថា

មនុស្សគ្រប់រូបមានសិទ្ធិពីកំណើតដោយឥតប្រកាន់ពូជសាសន៍ពណ៌សម្បុរភេទ ឬ​សាសនា​ឡើយ។ 
គោលការណ៍​នេះ​ត្រូវ​បាន​បញ្ញត្តិ​នៅ​ក្នុង​សេចក្ដី​ថ្លែង​ការណ៍​ជា​សកល​ស្ដីពី​សិទ្ធិ​មនុស្ស​ក្នុង​ឆ្នាំ​១៩៤៨ ។ ទោះ​
ជា​យ៉ាង​នេះ​ក្ដី ស្ត្រី​និង​បុរស​មិន​ទាន់​បាន​អាស្រ័យ​ផល​ស្មើ​គ្នា​ពី​សិទ្ធិ​នេះ​ឡើយ ហើយ​ត្រូវ​ការ​ពេល​វេលា​
បន្ថែម​ទៀត ដើម្បី​ជំរុញ​សហគមន៍​អន្តរជាតិ​ចាត់​វិធានការ​តាម​ផ្លូវ​ច្បាប់​ប្រឆាំង​ទៅ​នឹង​វិសមភាពយេនឌ័រ។ 
អនុសញ្ញា​ស្ដី​ពី​ការ​លុប​បំបាត់​រាល់​ទម្រង់​នៃ​ការ​រើសអើង​ប្រឆាំង​នឹង​នារី​ភេទ (ស៊ី ដ) ត្រូវ​បាន​អនុម័ត​
ដោយមហាសន្និបាត​អង្គការ​សហប្រជាជាតិ​នៅ​ឆ្នាំ​១៩៧៩ ហើយ​ត្រូវ​បាន​ផ្ដល់​សច្ចាប័ន​ដោយ​បណ្ដា​
ប្រទេស​​១៨៦​នៅ​លើ​ពិភពលោក (២០១០) ក្នុង​នោះ​រួម​មាន​ប្រទេសកម្ពុជា​ផង​ដែរ ។ 

ក្នុង​ឋានៈ​ជា​រដ្ឋភាគី​នៃ​អនុសញ្ញា​អន្តរជាតិ​ស្ដីពី​ការ​លុប​បំបាត់​រាល់​ទម្រង់​នៃ​ការ​រើសអើង​ប្រឆាំង​នឹង​​

គាត់​ឲ្យ​ទទួល​បាន​សេវា​ផ្សេង​ៗ ​ដែល​ពួក​គាត់​ត្រូវ​ការ​ ។ ជាង​នេះ​ទៅ​ទៀត សៀវភៅ​នេះ​ក៏​មាន​សារប្រយោជន៍​

							       រដ្ឋមន្ត្រី​ក្រសួង​កិច្ចការ​នារី

លោក​ជំទាវ​វេជ្ជបណ្ឌិត អុឹង កន្ថាផាវី
i



សេចក្ដី​ផ្ដើម

គោលបំណង​រួម​នៃ​សៀវភៅ​ណែនាំ​សម្រាប់​ស្ត្រី គឺ​ដើម្បី​ជួយ​ដល់​អាជ្ញាធរ​មូលដ្ឋាន និង​អង្គការ​មិន​
មែន​​រដ្ឋាភិបាល​ក្នុង​ស្រុក​ក្នុង​ការ​ផ្ដល់​ព័ត៌មាន​ត្រឹមត្រូវ​ទាក់ទង​នឹង​បញ្ហា​យេនឌ័រ​ទៅ​ដល់​អ្នក​ពាក់ព័ន្ធ​ផ្ទាល់។ 
សៀវភៅ​នេះ​ក៏​ប្រើ​សម្រាប់​ផ្ដល់​ព័ត៌មាន​ត្រឹមត្រូវ​ដល់​ស្ត្រី ជាពិសេស​ស្ត្រី​តាម​ជនបទ​ដើម្បី​អោយ​ពួកគាត់​អាច​
ប្រើប្រាស់​បាន​នូវ​សិទ្ធិ​ពេញលេញ ក៏​ដូចជា​ការ​រួមចំណែក​ក្នុង​ការ​លើក​កម្ពស់​សមភាព​យេនឌ័រ។ 

ប្រជាពលរដ្ឋ​ដែល​ជា​ក្រុម​គោលដៅ​របស់​សៀវភៅ​ណែនាំ​សម្រាប់​ស្ត្រី  គឺ​ស្ត្រី​ ជាពិសេស​ស្ត្រី​តាម​
ជនបទ អាជ្ញាធរ​មូលដ្ឋាន​រួមមាន​ប្រធាន​ភូមិ និង​ក្រុមប្រឹក្សា​ឃុំ​ សង្កាត់ និង​អង្គការ​មិនមែន​រដ្ឋាភិបាល​ក្នុង​
ស្រុក​ដែល​អនុវត្ត​គម្រោង​កម្មវិធី​ផ្សេងៗ​តាម​សហគមន៍។

ថ្វីត្បិតតែ​  សៀវភៅ​ណែនាំ​សម្រាប់​ស្ត្រី មាន​គោល​បំណង​ដើម្បី​បង្កើន​សមត្ថភាព និង​ស្វ័យភាព​
លក្ខខណ្ឌ​រស់នៅ​របស់​ស្ត្រី ប៉ុន្តែ​វា​មិន​មាន​ន័យ​ថា​មាន​តែ​ស្ត្រី​ទេ​ដែល​ប្រើប្រាស់​សៀវភៅ​នេះ​បាន។  សៀវភៅ​
នេះ​ត្រូវ​បាន​តាក់​តែង​ឡើង​សម្រាប់​ការ​ប្រើ​ប្រាស់​ពី​សំណាក់អ្នក​ពាក់ព័ន្ធ​ក្នុង​សង្គម​ទាំង​អស់​មាន​ទាំង​បុរស​
និង​ស្ត្រី អាជ្ញាធរ​មូលដ្ឋាន   និង​អង្គការ​មិន​មែន​រដ្ឋាភិបាល​នានា​ផង​ដែរ។ នៅ​ពេល​ដែល​កម្រិត​ជីវភាព​រស់នៅ​
របស់​ស្ត្រី​មាន​ការ​អភិវឌ្ឍ នោះ​មានន័យ​ថា​កម្រិត​ជីវភាព​រស់នៅ​ក្នុង​គ្រួសារ និង​សហគមន៍​របស់​ពួកគាត់​
ក៏​មាន​ការ​រីក​ចម្រើន​ដែរ។ ម្យ៉ាងទៀត នៅ​ពេល​ដែល​ស្ត្រី​មាន​តួនាទី​ក្នុង​សង្គម​ដូច​បុរស​នោះ មានន័យថា​
សមភាព​និង​សមធម៌​យេនឌ័រ​កើត​មាន​ក្នុង​សង្គម​។ ដូច្នេះ​មានន័យថា​សៀវភៅ​ណែនាំ​សម្រាប់​ស្ត្រី គឺ​សម្រាប់​
ទាំង​បុរស​និង​ស្ត្រី។

ទោះបីជា​កម្ពុជា​បាន​ផ្ដល់​សច្ចាប័ន​លើ​អនុសញ្ញា​ស៊ី​ដ និង​អនុម័ត​ច្បាប់​ជាតិ​មួយ​ចំនួន​ដើម្បី​កាត់​
បន្ថយ​​អំពើ​ហិង្សា​លើ​ស្ត្រី​ក៏​ដោយ ប៉ុន្តែ​ស្ត្រី ជាពិសេស​ស្ត្រី​តាម​ជនបទ​នៅ​តែ​ប្រឈមមុខ​នឹង​បញ្ហា​ជាច្រើន​ដូច​
ជា​អំពើ​ហិង្សា​ក្នុង​គ្រួសារ អំពើ​រំលោភ​សេពសន្ថវៈ អំពើ​ជួញដូរ​មនុស្ស កង្វះ​ខាត​ព័ត៌មាន និង​ការ​លំបាក​ក្នុង​
ការ​ចូលរួម​ធ្វើការ​សម្រេចចិត្ត​ទាំង​ក្នុង​គ្រួសារ និង​សង្គម។ ម្យ៉ាងទៀត​នៅ​ពេល​ដែល​ពួកគាត់​ជួបប្រទះ​នូវ​បញ្ហា​
ទាំងនេះ​ពួកគាត់​មាន​ការ​លំបាក​ក្នុង​ការ​ស្វែងរក​ដំណោះស្រាយ​ក្នុង​ជីវភាព​រស់នៅ។ នៅ​ក្នុង​ស្ថាន​ភាព​នេះ​
សៀវភៅ​ណែនាំ​សម្រាប់​ស្ត្រី គឺ​ជា​ឧបករណ៍​ដ៏​មាន​ប្រយោជន៍​មួយ​សម្រាប់​ពួកគាត់​ក្នុង​ការ​បង្ហាញ​មធ្យោបាយ​
ផ្សេងៗ​ដែល​អាច​ធ្វើ​ទៅ​បាន​សម្រាប់​ដោះស្រាយ​បញ្ហា។ យើង​សង្ឃឹមថា សៀវភៅ​ណែ​នាំ​នេះ​នឹង​បង្ហាញ​​​ពី​
មធ្យោបាយ​ដ៏​មាន​​សារៈសំខាន់​ដល់​ប្រជាពលរដ្ឋ​តាម​ជនបទ គឺ​មិន​ត្រឹមតែ​បង្ហាញ​នូវ​ព័ត៌មាន​ត្រឹម​ត្រូវ​ប៉ុណ្ណោះ​
ទេ គឺ​ថែមទាំង​បង្ហាញ​នូវ​វិធីសាស្ត្រ​ក្នុង​ការ​ដោះស្រាយ​បញ្ហា​របស់​ពួកគាត់​ផង​ដែរ។

ប្រធានបទ​ដែល​លើក​យក​មក​ពិភាក្សា​ក្នុង​សៀវភៅ​ណែនាំ​នេះ​រួមមាន៖ អំពើ​ហិង្សា​លើ​ស្ត្រី ស្ត្រី​និង​
ការ​អប់រំ សុខភាព​បន្ត​ពូជ និង​សុខភាព​មាតា​និង​ទារក ស្ត្រី​និង​សេដ្ឋកិច្ច ស្ត្រី​​និង​ការ​ចុះបញ្ជី​អត្រានុកូលដ្ឋាន 
និង ស្ត្រី​និង​ការ​ចុះបញ្ជី​ដីធ្លី​ដែល​ត្រូវ​បាន​រៀបចំ​ជា​ជំពូក​ៗ ​ទៅ​តាម​ប្រធានបទ​នីមួយៗ។ នៅ​ក្នុង​ជំពូក​នីមួយៗ​
រួមមាន​៦​ផ្នែក​សំខាន់ៗ៖​​  គំនិត​យល់​ខុស  គោលការណ៍​ច្បាប់  ដំណើរការ​នៃ​ការ​ដោះស្រាយ  ការ​ទទួលខុស​
ត្រូវ​របស់​អាជ្ញាធរ​មូលដ្ឋាន សេវា​របស់​រដ្ឋ និង​សេវា​របស់​សង្គម​ស៊ីវិល។ សៀវភៅ​នេះ ត្រូវ​បាន​រៀបចំ​ឡើង​ ជា៤​
ដំណាក់​កាល​ផ្សេងៗ​គ្នា។ ដំណាក់​កាល​ទី១ ក្រុម​ការងារ​របស់​យើង​បាន​ប្រមូល​ទិន្នន័យ​ដែល​មានស្រាប់​ពី​
ឯកសារ​ផ្សេងៗ​ដែល​ពាក់ព័ន្ធ​នឹង​បញ្ហា​យេនឌ័រ ដើម្បី​កំណត់​ប្រធានបទ និង​វិធីសាស្ត្រ​នៃ​ការ​បង្ហាញ​ព័ត៌មាន​
ទាក់ទង​នឹង​ប្រធានបទ​នីមួយៗ។ ដំណាក់​កាល​ទី២ ក្រុម​ការងារ​បាន​រៀបចំ​កិច្ច​ប្រជុំ​ពិគ្រោះ​យោបល់​ដើម្បី​
ទទួល​បាន​នូវ​មតិ​កែ​លម្អ និង​យោបល់​បន្ថែម​ទៅ​លើ​ខ្លឹមសារ​សេចក្ដី​ព្រាង​លើក​ទី១។ ដំណាក់​កាល​ទី៣ ក្រុម​
ការងារ​បាន​រៀបចំ​ខ្លឹមសារ​និង​ផែនទី​សេវា​សង្គម   ដោយ​ផ្អែកលើ​ទិន្នន័យ​ដំបូង​ដែល​បាន​ប្រមូល​ពី​ស្ថាប័ន​
រដ្ឋាភិបាល និង​អង្គការ​មិនមែន​រដ្ឋាភិបាល​នានា និង​ទិន្នន័យ​ដែល​មានស្រាប់​មួយ​ចំនួន​ដូចជា៖ ឯកសារ​ច្បាប់

ii



សៀវ​ភៅ និង​របាយការណ៍​ដែល​បាន​បោះផ្សាយ​ផ្សេងៗ ដោយ​មាន​ការ​ផ្ដល់​ប្រឹក្សា​យោបល់​ពី​ក្រុម​ទីប្រឹក្សា​
អន្តរជាតិ​ផ្នែក​យេនឌ័រ។ ដំណាក់កាល​ចុងក្រោយ ក្រុម​ការងារ​បាន​រៀបចំ​កិច្ច​ប្រជុំ​ពិគ្រោះ​យោបល់​លើក​ទី២​
ដើម្បី​ទទួល​បាន​នូវ​មតិ​កែ​លម្អ​លើ​ខ្លឹមសារ​សេចក្ដី​ព្រាង​ចុងក្រោយ​នៃ​សៀវភៅ​នេះ។

	
សៀវភៅ​ណែនាំ​សម្រាប់​ស្ត្រី ត្រូវ​បាន​រៀបចំ​ឡើង​ដោយ​យោង​តាម​សៀវភៅ​និង​ឯកសារ​មួយ​ចំនួន។ 

យើង​ខ្ញុំ​ជឿជាក់​ថា លោក លោកស្រី​អ្នក​អាន​សៀវភៅ​ណែនាំ​សម្រាប់​ស្ត្រី​នេះ​មាន​តម្រូវការ និង​កម្រិត​
ចំណេះដឹង​ផ្សេងៗ​គ្នា។ ប៉ុន្តែ​អ្នក​ដែល​យើង​ចង់​បង្ហាញ​ជូន​ជាពិសេស​នោះ គឺ​ប្រជាពលរដ្ឋ​តាម​សហគមន៍​
ជាពិសេស​ស្ត្រី។ យើង​បាន​រៀបចំ ​សៀវភៅ​ណែនាំ​សម្រាប់​ស្ត្រី ជា​ពីរ​ផ្នែក​ដើម្បី​អោយ​ការ​ប្រើប្រាស់​កាន់តែ​
មាន​ភាព​ងាយ​ស្រួល៖ ផ្នែកទី១​អំពី​ខ្លឹមសារ​អត្ថបទ​ដែល​បង្ហាញ​ពី​ព័ត៌មាន​ត្រឹមត្រូវ​ដល់​អ្នក​អាន និង​ផ្នែក​
ទី២​អំពី​ផែនទី​សេវា​សង្គម រួមមាន​សេវា​របស់​រដ្ឋ និង​សេវា​របស់​សង្គម​ស៊ីវិល​ដែល​ជា​មធ្យោបាយ​ងាយស្រួល​
សម្រាប់​ប្រជាពលរដ្ឋ​ដែល​ត្រូវការ​សេវា​ណាមួយ។ ម្យ៉ាងទៀត សៀវភៅ​ណែនាំ​សម្រាប់​ស្ត្រី មាន​តារាង​
មាតិកា​ ដើម្បី​ជួយ​អ្នក​អាន​ក្នុង​ការ​ស្វែងរក​ព័ត៌មាន​អោយ​បាន​រហ័ស​នៅ​ពេល​ដែល​ពួកគាត់​ត្រូវការ។

យើងខ្ញុំ​សង្ឃឹម​យ៉ាង​មុតមាំ​ថា សៀវភៅ​ណែនាំ​សម្រាប់​ស្ត្រី នេះ​នឹង​ក្លាយ​ជា​សៀវភៅ​មួយ​ដែល​
មាន​សារប្រយោជន៍​សម្រាប់​ប្រជាពលរដ្ឋ​តាម​ជនបទ និង​អាជ្ញាធរ​មូលដ្ឋាន​ដែល​ចង់​បាន​ព័ត៌មាន និង​
ចំណេះដឹង​ថ្មីៗ​ទាក់ទង​ទៅ​នឹង​ការងារ និង​ជីវភាព​រស់នៅ​របស់​ពួកគាត់។ យើងខ្ញុំ​ក៏​ជឿជាក់​ថា សៀវភៅ​នេះ​
នឹង​ក្លាយ​ទៅ​ជា​ឧបករណ៍​ដ៏​មាន​ប្រយោជន៍ និង​ឆ្លើយតប​ទៅ​នឹង​តម្រូវការ​របស់​ប្រជាពលរដ្ឋ​តាម​សហគមន៍​
ផង​ដែរ។ ឆ្លៀត​ក្នុង​ឱកាស​នេះ យើងខ្ញុំ​សូម​ខន្តី​អភ័យទោស​ពី​សំណាក់​អស់​លោក លោកស្រី​អ្នកអាន​
ទាំងអស់ ចំពោះ​កំហុស​ឆ្គង​ដោយ​អចេតនា​ក្នុង​ប្រការ​ណា​មួយ​ក្នុង​ការ​រៀបចំ​សៀវភៅ​នេះ។ ម្យ៉ាងទៀត 
យើងខ្ញុំ​សូម​ថ្លែង​អំណរគុណ​ចំពោះ​រាល់​មតិ​កែ​លម្អ​របស់​អស់លោក លោកស្រី ដើម្បី​ធ្វើ​អោយ​សៀវភៅ​នេះ​
កាន់តែ​ល្អ​ប្រសើរ និង​មាន​ភាព​ងាយស្រួល​ក្នុង​ការ​ប្រើប្រាស់។

iii



សេចក្ដី​ថ្លែង​អំណរគុណ

ជាបឋម​យើងខ្ញុំ​សូម​ថ្លែង​អំណរគុណ​យ៉ាង​ជ្រាលជ្រៅ​ចំពោះ លោកជំទាវ ឯកឧត្ដម លោកស្រី លោក  
អ្នកនាង​កញ្ញា​ដែល​ជា​ថ្នាក់​ដឹកនាំ និង​ជា​មន្ត្រី​នៃ​ក្រសួង និង​ស្ថាប័ន​ពាក់ព័ន្ធ​ទាំងអស់ ជាពិសេស​ក្រសួង​
កិច្ចការ​នារី​ដែល​បាន​ចំណាយ​ពេលវេលា និង​កម្លាំងកាយ​ចិត្ត​ចូលរួម​ក្នុង​កិច្ច​ប្រជុំ​ពិគ្រោះ​យោបល់ ព្រមទាំង​
ផ្ដល់​អោយ​យើងខ្ញុំ​នូវ​មតិយោបល់​ដ៏​មាន​តម្លៃ សម្រាប់​រៀបចំ​ចងក្រង​សៀវភៅ​ណែនាំ​សម្រាប់​ស្ត្រី នេះ​ប្រកប​
ទៅ​ដោយ​ព័ត៌មាន​ដ៏​មាន​សារៈសំខាន់​សម្រាប់​ស្ត្រី​កម្ពុជា ជាពិសេស​សម្រាប់​ស្ត្រី​តាម​ជនបទ។ ប្រសិន​បើ​គ្មាន​
ការ​ចូលរួម​ជួយ​ជ្រោមជ្រែង​ពី​សំណាក់​លោក​ជំទាវ ឯកឧត្ដម លោកស្រី លោក  អ្នកនាង​កញ្ញា​ទាំងអស់​ទេ​
នោះ​ សៀវភៅ​ណែនាំ​សម្រាប់​ស្ត្រី  នេះ​ពិតជា​មិន​អាច​បញ្ចប់​ដោយ​ជោគជ័យ​បាន​ឡើយ។

សូម​ថ្លែង​អំណរគុណ​យ៉ាង​ជ្រាលជ្រៅ​ចំពោះ​ទីភ្នាក់ងារ​អេស្ប៉ាញ​ដើម្បី​កិច្ច​សហប្រតិបត្តិការ​អភិវឌ្ឍន៍​
អន្តរជាតិ(AECID) ដែល​បាន​ផ្ដល់​ជំនួយ​ហិរញ្ញវត្ថុ​ដើម្បី​ទ្រទ្រង់​ដល់​ដំណើរការ​រៀបចំ​សៀវភៅ​ណែនាំ​សម្រាប់​
ស្ត្រី។ លើស​ពី​នេះ​ទៀត យើងខ្ញុំ​សូម​ថ្លែង​អំណរគុណ​ជា​ពន្លឹក​ចំពោះ​ទីប្រឹក្សា​អន្តជាតិ​នៃ​អង្គការ​សន្តិភាព​
និង​អភិវឌ្ឍន៍​មកពី​ប្រទេស​អេស្ប៉ាញ និង​ថ្នាក់​ដឹកនាំ​នៃ​អង្គការ​សន្តិភាព​និង​អភិវឌ្ឍន៍(PYD) និង​អង្គការ​
វិទ្យាស្ថាន​បើក​ទូលាយ(OI) ដែល​បាន​ផ្ដល់​នូវ​មតិយោបល់​ដ៏​មាន​ខ្លឹមសារ​ធ្វើ​អោយ​សៀវភៅ​នេះ​កាន់​តែ​មាន​
ប្រយោជន៍។​

សូម​ថ្លែង​អំណរគុណ​ជា​អនេក​ចំពោះ ​អង្គការ​មិនមែន​រដ្ឋាភិបាល​ ដែល​បម្រើ​ការងារ​លើ​ផ្នែក​ស្ត្រី​
ទាំង​អស់​ដែល​បាន​ផ្ដល់​នូវ​កិច្ចសហការ​ និង​បាន​ចំណាយ​ពេលវេលា​ដ៏​មាន​តម្លៃ​ចូលរួម​ក្នុង​កិច្ច​ប្រជុំប្រឹក្សា​​
យោបល់​ព្រមទាំង​ផ្ដល់​នូវ​គំនិត​យោបល់​ល្អៗ​ធ្វើ​អោយ​សៀវភៅ​ណែនាំ​សម្រាប់​ស្ត្រី កាន់តែ​មាន​ព័ត៌មាន​​ជាក់​
លាក​់​ឆ្លើយ​តប​ទៅ​នឹង​បញ្ហា​យេនឌ័រ។ បន្ថែម​លើ​នេះ សូម​ថ្លែង​អំណរគុណ​យ៉ាង​ជ្រាលជ្រៅ​ចំពោះ​មន្ទីរ/ស្ថាប័ន​
ថ្នាក់​ខេត្ត និង​អង្គការ​មិនមែន​រដ្ឋាភិបាល​នានា​ដែល​បាន​ផ្ដល់​ឯកសារ និង​ព័ត៌មាន​ដ៏​មាន​សារប្រយោជន៍​ដល់​
យើងខ្ញុំ​តាម​រយៈ​កិច្ច​ពិភាក្សា និង​បទ​សម្ភាស ដែល​ព័ត៌មាន​ទាំង​នេះ​ពិត​ជា​មាន​សារៈសំខាន់​បំផុត​ក្នុង​ការ​
ដាក់​បញ្ចូល​ក្នុង​សៀវភៅ​ណែនាំ​នេះ។

ជា​ចុងក្រោយ​សូម​ថ្លែង​អំណរគុណ​ជាពិសេស​ចំពោះ​ក្រុម​ការងារ​បច្ចេកទេស​ផ្នែក​យេនឌ័រ​និង​សិទ្ធិ​ស្ត្រី​
នៃ​អង្គការ​សន្តិភាព និង​អភិវឌ្ឍន៍​(PYD) និង​ក្រុមការងារ​កម្មវិធី​ស្ត្រី នៃ​អង្គការ​វិទ្យាស្ថាន​បើកទូលាយ (OI) 
ដែល​បាន​លះបង់​ពេលវេលា​ក្នុង​ការ​រៀបចំ​ចងក្រង​សៀវភៅ​ណែនាំ​សម្រាប់​ស្ត្រី នេះ​រហូត​ទទួល​បាន​ជោគជ័យ​
ជា​ស្ថាពរ​។

iv

ជំពូក​១

១. អំពើ​ហិង្សា​ក្នុង​គ្រួសារ 

២. ការ​បំពាន​​ផ្លូវ​ភេទ

៣. ចំណាក​ស្រុក​ និង​ការ​ជួញ​ដូរ​មនុស្ស

១.១. គំនិត​យល់​​ខុស និង​និយម​ន័យ 
១.១.១. គំនិត​យល់​ខុស
១.១.២. និយម​ន័យ
១.២.​ គោលការណ៍ច្បាប់​ 
១.៣.​ ដំណើរ​ការ​​នៃការ​ដោះ​ស្រាយ​ 
១.៤. ការទទួលខុសត្រូវរបស់អាជ្ញាធរមូលដ្ឋាន
១.៥. សេវា​របស់​រដ្ឋ​​ ​ 
១.៦. សេវារបស់សង្គម​ស៊ីវិល

២.១. គំនិត​យល់​ខុស​ និង​និយមន័យ​
២.១.១. គំនិត​យល់ខុស
២.១.២. និយម​ន័យ
២.២. គោលការណ៍ច្បាប់
២.៣.ដំណើរ​ការ​នៃការ​ដោះ​ស្រាយ
២.៤. ការ​ទទួល​ខុស​ត្រូវ​របស់​អាជ្ញាធរ​មូល​ដ្ឋាន
២.៥. សេវា​​របស់​រដ្ឋ​ 
២.៦. សេវារបស់សង្គម​ស៊ីវិល​ 

៣.១. គំនិត​យល់​ខុស ​និង​និយមន័យ 
៣.១.១. គំនិត​យល់ខុស
៣.១.២. និយម​ន័យ
៣.១.៣. និយមន័យ​ និង​រូបភាព​និង​មូលហេតុ​នៃ​ការជួញ​ដូរ
៣.២. គោលការណ៍ច្បាប់ 
៣.៣. ​ដំណើរ​ការ​នៃ​ការ​ដោះ​ស្រាយ 
៣.៤. ការ​ទទួល​ខុស​ត្រូវ​របស់​អាជ្ញាធរ​មូលដ្ឋាន 
៣.៥. ​សេវា​របស់​រដ្ឋ
៣.៦. សេវារបស់សង្គមស៊ីវិល

អំពើហិង្សា​លើ​ស្ត្រី

ជំពូក២

២.១. គំនិតយល់ខុស និយមន័យ និងសារៈសំខាន់នៃការ​អប់រំ
២.១.១. គំនិតយល់ខុស 
២.១.២. និយមន័យ
២.១.៣. តើហេតុអ្វីបានជាការចូលរៀនមាន​សារៈ​សំខាន់​ចំពោះស្រ្តី    

និងក្មេងស្រី? 
២.២. គោលការណ៍ច្បាប់ 
២.៣. ដំណើរការនៃការដោះស្រាយ 
២.៤. ការទទួលខុសត្រូវរបស់អាជ្ញាធរមូលដ្ឋាន
២.៥. សេវារបស់រដ្ឋ
២.៦. សេវា​របស់​សង្គមស៊ីវិល

ស្ត្រី​ និង ​ការអប់រំ ២៩

ជំពូក៣

១.សុខភាពបន្តពូជ

២.  សុខភាពមាតា និងទារក

១.១. គំនិតយល់ខុស និង​និយម​ន័យ
១.១.១. គំនិត​យល់​ខុស
១.១.២. និយមន័យ
១.២. គោលការណ៍ច្បាប់ 
១.៣. ដំណើរការនៃការដោះស្រាយ
១.៤. ការទទួលខុសត្រូវរបស់អាជ្ញាធរមូលដ្ឋាន
១.៥. សេវារបស់រដ្ឋ 
១.៦. សេវារបស់សង្គមស៊ីវិល

២.១. គំនិត​យល់​ខុស​​
២.២. គោលការណ៍ច្បាប់
២.៣. ដំណើរ​ការ​នៃការ​ដោះ​ស្រាយ
២.៤. ការ​ទទួល​ខុស​ត្រូវ​របស់​អាជ្ញាធរ​មូល​ដ្ឋាន
២.៥. សេវា​​របស់​រដ្ឋ​ 
២.៦. សេវារបស់សង្គម​ស៊ីវិល​ 

សុខភាពបន្តពូជ និង សុខភាពមាតានិងទារក

៣៧

៤២

៣៦



ស្ត្រី​ និង​ សេដ្ឋកិច្ច​ជំពូក៤

៤.១. ​គំនិត​យល់​ខុស​ និង​ស្ថានភាព​ស្ត្រី​ក្នុង​វិស័យ​សេដ្ឋកិច្ច 
៤.១.១. ​គំនិត​យល់​ខុស
៤.១.២. ស្ថាន​ភាព​ស្ត្រី​ក្នុង​វិស័យ​សេដ្ឋកិច្ច
៤.២. ​ឧបសគ្គ​របស់​ស្ត្រី​ក្នុង​ការចូលរួម​ក្នុង​វិស័យ​សេដ្ឋ​កិច្ច
៤.៣. សារៈសំខាន់​របស់​ស្ត្រី​ក្នុង​ការចូលរួម​ក្នុង​វិស័យ​សេដ្ឋកិច្ច
៤.៤. ​គោល​ការណ៍​ច្បាប់​ 
៤.៥. តើ​​ធ្វើ​ដូច​ម្ដេច​ដើម្បី​អោយ​​ស្ថានភាព​ស្ត្រី​ក្នុង​វិស័យ​សេដ្ឋកិច្ច​

បាន​ល្អ​ប្រសើរ​?
៤.៦. ការ​ទទួល​ខុស​ត្រូវ​របស់​អាជ្ញាធរ​មូលដ្ឋាន
៤.៧.​ សេវា​របស់​រដ្ឋ
៤.៨. សេវា​របស់​សង្គម​ស៊ីវិល

៤៩

ស្ត្រី​ និង ​ការ​ចុះ​បញ្ជី​អត្រានុកូលដ្ឋាន​ជំពូក​៥

៥.១. គំនិត​យល់​ខុស ​និយមន័យ ​និង​ប្រភេទ​នៃ​សំបុត្រ​​
       ​ អត្រានុកូលដ្ឋាន 
៥.១.១. គំនិត​យល់​ខុស
៥.១.២. តើ​អត្រានុកូលដ្ឋាន​គឺ​ជា​អ្វី?
៥.១.៣. ប្រភេទ​នៃ​សំបុត្រ​អត្រានុកូលដ្ឋាន
៥.២. ​​គោលការណ៍​ច្បាប់
៥.៣. ថ្លៃ​សេវា​ចុះ​បញ្ជី​អត្រានុកូលដ្ឋាន
៥.៤. ការ​ទទួល​ខុស​ត្រូវ​របស់​អាជ្ញាធរ​មូលដ្ឋាន
៥.៥. សេវា​របស់​រដ្ឋ
៥.៦. សេវា​របស់​សង្គម​ស៊ីវិល

៥៧



ស្ត្រី​ និង​​ ការ​ចុះ​បញ្ជី​ដី​ធ្លី​ ជំពូក​៦

៦.១. គំនិត​យល់​ខុស​ ស្ថានភាព​របស់​ស្ត្រី និង​សារៈសំខាន់​នៃ​ការ​ចុះ
        ​បញ្ជី​ដី​ធ្លី
៦.១.១. គំនិត​យល់​ខុស
៦.១.២. ស្ថាន​ភាព​របស់​ស្ត្រី​ក្នុង​ការ​ចុះ​បញ្ជី​ដី​ធ្លី 
៦.១.៣. សារៈសំខាន់​នៃ​ការ​ចុះ​បញ្ជី​ដី​ធ្លី
៦.២. គោល​​ការណ៍​​ច្បាប់​ 
៦.៣. ​ដំណើរការ​នៃ​ការ​ដោះ​ស្រាយ
៦.៣.១. នីតិ​វិធី​នៃ​ការ​ចុះ​បញ្ជី​ដី​ធ្លី 
៦.៣.២. សោហ៊ុយ​សេវា​សុរិយោដី
៦.៣.៣. ឯក​សារ​ពាក់ព័ន្ធ​ និង​សិទ្ធិ​សុំ​ចុះឈ្មោះ​លើ​ប្លង់​កម្មសិទ្ធិ
            ​ពេល​មាន​ការ​ចុះបញ្ជី​ដីធ្លី
៦.៤. ​ការទទួលខុសត្រូវរបស់​អាជ្ញាធរ​មូលដ្ឋាន
៦.៥. ​សេវា​របស់​រដ្ឋ
៦.៦. ​សេវា​របស់​សង្គម​ស៊ី​វិល

៦៩

ផែនទីសេវា​សង្គម ៨០



ជំពូក​១

១. អំពើ​ហិង្សា​ក្នុង​គ្រួសារ 

២. ការ​បំពាន​​ផ្លូវ​ភេទ

៣. ចំណាក​ស្រុក​ និង​ការ​ជួញ​ដូរ​មនុស្ស

១.១. គំនិត​យល់​​ខុស និង​និយម​ន័យ 
១.១.១. គំនិតយល់ខុស
១.១.២. និយម​ន័យ
១.២.​ គោលការណ៍ច្បាប់​ 
១.៣.​ ដំណើរ​ការ​​នៃការ​ដោះ​ស្រាយ​ 
១.៤. ការទទួលខុសត្រូវរបស់អាជ្ញាធរមូលដ្ឋាន
១.៥. សេវា​របស់​រដ្ឋ​​ ​ 
១.៦. សេវារបស់សង្គម​ស៊ីវិល

២.១. គំនិត​យល់​ខុស​ និង​និយមន័យ​
២.១.១. គំនិត​យល់ខុស
២.១.២. និយម​ន័យ
២.២. គោលការណ៍ច្បាប់
២.៣. ដំណើរ​ការ​នៃការ​ដោះ​ស្រាយ
២.៤. ការ​ទទួល​ខុស​ត្រូវ​របស់​អាជ្ញាធរ​មូល​ដ្ឋាន
២.៥. សេវា​​របស់​រដ្ឋ​ 
២.៦. សេវារបស់សង្គម​ស៊ីវិល​ 

៣.១. គំនិត​យល់​ខុស ​និង​និយមន័យ 
៣.១.១. គំនិត​យល់ខុស
៣.១.២. និយមន័យ
៣.១.៣. និយមន័យ និង​រូបភាព​និង​មូលហេតុ​នៃ​ការ​ជួញដូរ
៣.២. គោលការណ៍ច្បាប់ 
៣.៣. ​ដំណើរ​ការ​នៃ​ការ​ដោះ​ស្រាយ 
៣.៤. ការ​ទទួល​ខុស​ត្រូវ​របស់​អាជ្ញាធរ​មូលដ្ឋាន 
៣.៥. ​សេវា​របស់​រដ្ឋ
៣.៦. សេវារបស់សង្គមស៊ីវិល

អំពើហិង្សា​លើ​ស្ត្រី

២

១

១៣

១៩

១





នៅក្នុងជំពូកនេះ យើងពិភាក្សាទៅលើ៣ផ្នែកសំខាន់ៗ គឺអំពើហិង្សាក្នុងគ្រួសារ ការបំពានផ្លូវភេទ និង
ចំណាកស្រុកនិងការជួញដូរមនុស្ស។  

១. អំពើ​ហិង្សា​ក្នុង​គ្រួសារ

១.១. គំនិត​យល់​​ខុស និង​និយម​ន័យ                 

១.១.១. គំនិត​យល់​ខុស​                  

១.១.២. និយមន័យ              

   មនុស្ស​មួយ​ចំនួន​យល់​ថា អំពើ​ហិង្សា​ក្នុង​គ្រួសារ​គឺជា​រឿង​ផ្ទៃក្នុង​របស់​គ្រួសារ​គេ​ មិន​ចាំបាច់​អ្នកដទៃ​​លូក​​ដៃ​​​​​​​ទេ។       

   មនុស្ស​មួយ​ចំនួន​យល់​ថា​ ស្ត្រី​ដែល​រងគ្រោះ​ដោយ​អំពើ​ហិង្សា​ក្នុង​គ្រួសារ​ ដោយសារ​កម្មពៀររបស់​​នាង​កាល​​ពី​​
ជាតិ​មុន​ ។​

​ដោយសារ​ការ​យល់​ឃើញ​បែប​នេះ​ហើយ​ ទើប​ធ្វើ​អោយ​ជន​រងគ្រោះ​មិន​ហ៊ាន​ប្ដឹង​ទៅ​អាជ្ញាធរ និងប្រាប់​​អ្នក​​ជិត​
ខាង​ពេល​មាន​អំពើ​ហិង្សា​កើត​ឡើង។

   មនុស្ស​មួយ​ចំនួន​គិត​ថា​ បុរស​មាន​សិទ្ធិ​រួម​ភេទ​ជាមួយ​ប្រពន្ធ​នៅ​ពេល​ត្រូវ​ការ​ ហើយ​ស្ត្រី​ត្រូវ​តែ​បំពេញ​កាតព្វកិច្ច​​
នេះ។ ដោយ​សារ​ការ​យល់​ឃើញ​ខុស​បែប​នេះ​ហើយ​ ​ទើប​ស្ត្រី​មួយ​ចំនួន​តែង​តែ​ទទួល​រង​នូវ​ការ​រំលោភ​បំពាន​ខាង​ផ្លូវ​
ភេទ​ពី​សំ​ណាក់​ស្វាមី​របស់​ខ្លួន​ ​ហើយ​ពួក​គាត់​មិន​ហ៊ាន​​និយាយ​រឿង​នេះ​ប្រាប់​អ្នក​ដទៃ​ទេ​ ។  

អំពើ​ហិង្សា​ក្នុង​គ្រួសារ  គឺ​ជា​ការ​រំលោភ​បំពាន ឬ​ការ​បង្ខិត​បង្ខំ​ផ្លូវ​ចិត្ត ផ្លូវ​កាយ ផ្លូវ​ភេទ និង​ការ​រំលោភ​បំពាន​
ខាង​ផ្នែក​ជីវភាព​​សេដ្ឋកិច្ច ពីសំណាក់​បុគ្គល​ម្នាក់​(ឬ​ច្រើន ) ដើម្បី​ត្រួត​ត្រា​​លើ​បុគ្គល​ផ្សេងៗ​ទៀត​ដែល​រស់​នៅក្រោម​
ដំបូល​តែ​មួយ​​ ឬ​សមាជិក​​ក្នុង​បន្ទុក​គ្រួសារ។១ 

ប្រភេទ​នៃ​អំពើ​ហិង្សា​ក្នុង​គ្រួសារ​ មាន​ដូច​ខាង​ក្រោម ៖

អំពើ​ហិង្សា​ផ្លូវ​កាយ  គឺជា​អំពើ​ទាំង​ឡាយ​ណា​បណ្ដាល​អោយ​ប៉ះ​ពាល់​ដល់​រាង​កាយ ឬ​ជីវិត ដូចជា ការទះ ការ​
វាយ​ដំ   ការដាល់ ការទាត់​ធាក់ ការបង្ក​របួសស្នាម​ដល់​សុខភាព​ ឬ​ការ​សម្លាប់​ជា​ដើម។​២  

ជំពូក១៖ អំពើហិង្សាលើស្ត្រី

១ដក​ស្រង់​ចេញ​ពី​សៀវភៅ​សទ្ទានុក្រម​យេនឌ័រ ​​​ក្រសួង​កិច្ច​ការ​នារី​ ​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​បោះ​ពុម្ព​​​​​ផ្សាយ​ខែ​សីហា​ឆ្នាំ២០០៦ ​​ទំព័រ​ទី​៦
២ កែ​សម្រួល​ពី​​សទ្ទានុក្រម​​ នៃ​ច្បាប់​ស្ដី​ពី​ការ​ទប់​ស្កាត់​អំពើ​ហិង្សា​ក្នុង​គ្រួសារ ​និង​កិច្ច​ការពារ​ជន​រងគ្រោះ ឆ្នាំ​២០០៥

២



ជំពូក១​៖ អំពើហិង្សាលើស្ត្រី

អំពើ​ហិង្សា​ផ្លូវ​ភេទ​ គឺជា​អំពើ​ទាំង​ឡាយ​ណា​បៀតបៀន​ផ្លូវ​ភេទ ឬ​សេរីភាព​ផ្លូវ​ភេទ​របស់​
បុគ្គល​ណា​ម្នាក់​ដែល​មិន​អាច​រំលោភ​បាន​ ដូច​ជា​ប្ដី​បង្ខំ​ប្រពន្ធ​របស់​ខ្លួន​រួម​ភេទ​ ឬ​បង្ខំ​ប្រពន្ធ​
មើល​រឿង​អាស​អាភាស​ជា​ដើម​។៣

នាងឯងស៊ីឈ្នួលគេ 
ត្រូវតែខំធ្វើការងារ

អោយល្អ។

៣កែ​សម្រួល​ពី​សទ្ទានុក្រម​នៃ​ច្បាប់​ស្ដី​ពី​ការ​ទប់​ស្កាត់​អំពើ​ហិង្សា​ក្នុង​គ្រួសារ និង​កិច្ច​ការពារ​ជន​រងគ្រោះ​ ឆ្នាំ​២០​០៥

៣

មិនបានទេឪវា 
ខ្ញុំទើបតែសម្រាលកូនរួច។



អំពើ​ហិង្សា​ផ្លូវ​ចិត្ត​ ​ គឺជា​អំពើ​ទាំង​ឡាយ​ណា​បណ្ដាល​អោយ​មាន​ការ​ដាក់​សម្ពាធ​ដោយ​ផ្ទាល់​ដល់​ចិត្ត​ ឬ​ការ​
គិត​របស់​បុគ្គល​ណា​ម្នាក់​ ជា​ពិសេស​ស្ត្រី​ ដូចជា ការ​គំរាម​កំហែង​ផ្សេងៗ​ ឬ​ការគំរាម​កំហែង​យក​លុយ ការ​បន្ទាប​
បន្ថោក​ ការបង្ខូច​កិត្តិយស​និង​សេចក្ដី​ថ្លៃ​ថ្នូរ​ ការផ្ដាច់​ទំនាក់​ទំនង​អោយ​នៅ​ឯកោ​ពី​ញាតិ​មិត្ត ​ឬការ​បង្ខំ​អោយ​ធ្វើ​
សកម្មភាព​ណា​មួយ​ខុស​ពី​បំណង​របស់​បុគ្គល​ណា​ម្នាក់។៤          

នៅរវល់ធ្វើអីបាន​ជា
ថ្មើរណេះហើយបាយមិន

ទាន់ឆ្អិនទៀត?

៤កែ​សម្រួល​ពី​សទ្ទានុក្រម​នៃ​ច្បាប់​ស្ដី​ពី​ការទប់ស្កាត់​អំពើ​ហិង្សា​ក្នុង​គ្រួសារ​ និង​កិច្ច​ការពារជន​រងគ្រោះ​ ឆ្នាំ​២០០៥

ជំពូក១​៖ អំពើហិង្សាលើស្ត្រី

៤

ម៉ែវាឯងត្រូវតែមើលរឿងនេះ
ជាមួយខ្ញុំម្តងទើបដឹងថា

គេធ្វើដូចម្តេចខ្លះ។

មិនបានទេឪវាខ្ញុំមិនស្រួលខ្លួន ហើយខ្ញុំ
មិន​ចង់មើលរឿងនេះទេព្រោះវាអាក្រក់

មើលណាស់។

ខ្ញុំពិបាកចិត្តណាស់
មួយថ្ងៃៗឃើញតែពុក 

ម៉ែឈ្លោះគ្នា។



ជំពូក១​៖ អំពើហិង្សាលើស្ត្រី

អំពើ​ហិង្សា​ផ្នែក​សេដ្ឋ​កិច្ច​ ​ គឺជា​អំពើ​ទាំង​ឡាយ​ណា​បណ្ដាល​អោយ​មាន​ការ​ដក​ហូត​ ឬ​កំហិត​សិទ្ធិ​ដែល​ជន​
រងគ្រោះ​មាន​​ការ​ពាក់​ព័ន្ធ​នឹង​សិទ្ធិ​លើ​កម្ម​សិទ្ធិ​ ​ការ​ប្រើ​ប្រាស់ ​ការ​ចាត់​ចែង​ផ្ទះ​សម្បែង ​ម្ហូប​អាហារ​ សំលៀក​បំពាក់ ​
និង​ចំណែក​ខ្លះ​ទៀត​នៃ​ទ្រព្យ​សម្បត្តិ ប្រាក់​ចំណូល ឬ​ធនធាន​​​ផ្សេងៗ​ តាម​រូបភាព​ផ្សេងៗ​ដូចជា​ការ​បំផ្លិច​បំផ្លាញ​​ ឬ​
ការ​ធ្វើ​អោយ​ខូច​ទ្រព្យ​សម្បត្តិ​នោះ។៥         

អោយលុយនេះមកអញ 
បើឯងមិនចង់ឈឺសាច់!

១.២.  គោលការណ៍ច្បាប់

   ការ​រើស​អើង​គ្រប់​ប្រភេទ​ប្រឆាំង​នឹង​ស្ត្រី​ភេទ​ត្រូវ​លុប​បំបាត់​ចោល។៦ ដូច្នេះ​​ អំពើ​ហិង្សា​ក្នុងគ្រួសារ​ ត្រូវ​តែ​លុប​
បំបាត់​ចោល​ដោយ​សារ​វា​ជា​ការ​រើស​អើង​មួយ​ប្រភេទ​ដែរ។​   

   ច្បាប់​​ រ៉ាប់រង​មិន​អោយ​មាន​ការ​រំលោភ​បំពាន​លើ​រូប​រាង​កាយ​បុគ្គល​ណា​ម្នាក់​ឡើយ​។ ច្បាប់​ការ​ពារ​​​ជីវិត​ 
កិត្តិយស​ និង​សេចក្ដី​​ថ្លៃថ្នូរ​​របស់​ប្រជាពលរដ្ឋ។៧

   អំពើ​ហិង្សា​ទាំង​ឡាយ​​ណា​​ដែល​ជា​បទល្មើស​ព្រហ្មទណ្ឌ​៨  ត្រូវ​ផ្ដន្ទា​ទោស​យោង​តាម​ច្បាប់​​​ព្រហ្ម​ទណ្ឌ​ជា​
ធរមាន។៩​  ដូចនេះ ​អំពើ​ហិង្សា​​ក្នុង​គ្រួសារ​ជា​អំពើ​ខុស​ច្បាប់​។

   អំពើ​ហិង្សា​ដោយ​ចេតនា​ ត្រូវ​ផ្ដន្ទា​ទោស​ដាក់​ពន្ធនាគារ​ពី​២ ​(​ពីរ​)​ឆ្នាំ​ ទៅ​៥​ (​ប្រាំ​)​ឆ្នាំ និង​ពិន័យ​ជា​ប្រាក់​ពី 
៤​.០០០.០០០ (​បួន​លាន​)​ រៀល ​ទៅ ១០.​០០០.​០០០ (​ដប់​លាន​)​ រៀល ​កាល​បើ​អំពើ​ហិង្សា​នេះ​ ត្រូវ​បាន​ប្រព្រឹត្ត​
ដោយ​សហព័ទ្ធ​១០ឬ​ដោយ​អនីតិសង្វាស​ជន១១​របស់​ជន​រងគ្រោះ។១២  

៥កែ​សម្រួល​ពី​សទ្ទានុក្រម​នៃ​ច្បាប់​ស្ដី​ពី​ការ​ទប់​ស្កាត់​​អំពើហិង្សា​ក្នុង​គ្រួសារ​ និង​កិច្ច​ការ​ពារ​ជន​រង​គ្រោះ ឆ្នាំ២០០៥
៦យោង​តាម​មាត្រា​​៤៥​​​​​ វាក្យខណ្ឌ​ទី​១​​ រដ្ឋ​ធម្ម​នុញ្ញ​នៃ​ព្រះ​រាជា​ណា​ចក្រ​កម្ពុជា ឆ្នាំ១៩៩៣
៧យោង​តាម​មាត្រា​៣៨​ ​រដ្ឋ​ធម្ម​នុញ្ញ​នៃ​ព្រះ​រាជា​ណា​ចក្រ​កម្ពុជា ​ឆ្នាំ​១៩៩៣
៨បទ​ល្មើស​ព្រហ្ម​ទណ្ឌ​មាន​ន័យ​ថា ជា​បទ​ល្មើស​ទាំង​ឡាយ​ណា​ដែល​ត្រូវ​បាន​ផ្តន្ទា​ទោស​ដោយ​ច្បាប់​ព្រហ្ម​ទណ្ឌ
៩យោង​តាម​មាត្រា​៣៥​ ​ច្បាប់​ស្គី​ពី​ការ​ទប់ស្កាត់​អំពើ​ហិង្សា​ក្នុង​គ្រួសារ​ និង​កិច្ច​ការ​ពារ​ជន​រង​គ្រោះ​ ឆ្នាំ២០០៥
១០សហព័ទ្ធ​មានន័យថា ​ប្តី​ ឬ ​ប្រពន្ធ​ ឬ​ទាំងប្តី ​ទាំង​ប្រពន្ធ​ដែល​ទទួល​បាន​ឋានៈ​នេះ​ក្រោយ​ពី​ការ​ចុះ​បញ្ជី​អាពាហ៍​ពិពាហ៍​ហើយ​ (ដក​ស្រង់​ចេញ​ពី​សន្ទានុ​ក្រម​ផ្នែក​រដ្ឋប្ប​
វេ​ណីនៃក្រមរដ្ឋប្បវេណី ឆ្នាំ២០០៧)
១១អនីតិសង្វាសជន​មានន័យថា ប្តី​ ឬ​ប្រពន្ធ​រស់នៅជាមួយ​គ្នា​ដោយ​មិន​បាន​ចុះ​សំបុត្រ​អាពាហ៍ពិពាហ៍
១២យោង​តាម​មាត្រា​២២២ ក្រម​ព្រហ្ម​ទណ្ឌ ឆ្នាំ២០០៩៥



១.៣.  ដំណើរ​ការ​នៃ​ការ​ដោះ​ស្រាយ

ដំណើរ​ការ​នៃ​ការ​ដោះ​ស្រាយ​ករណី​អំពើ​ហិង្សា​ក្នុង​គ្រួសារ​មាន​ពីរ​របៀប​​៖ 
ករណី​ស្រាល ៖​ ភាគី​ទាំង​សង​ខាង​អាច​សុំ​អោយ​មាន​ការ​សម្រុះ​សម្រួល​នៅ​ថ្នាក់​ឃុំ​ សង្កាត់​ ​

ចំពោះ​​​បទ​ល្មើស​ដែល​ជា​អំពើ​ហិង្សា​ប៉ះពាល់​ខាង​ផ្លូវចិត្ត  ឬ​ផ្លូវ​ជីវភាព​សេដ្ឋកិច្ច និង​បទ​ល្មើស​មជ្ឈិម​ស្រាល​ ឬ​
បទលហុ​ ការ​ផ្សះផ្សា​ ឬ​សម្រុះ​សម្រួល​អាច​ធ្វើ​ទៅ​បាន​តាម​ការ​យល់​ព្រម​ពី​ភាគី​ទាំង​សង​ខាង។១៣   

ដោយ​សារ​នេះ​
ជា​​​ករណី​ស្រាល​ ខ​្ញុំអាច​

សម្រុះសម្រួល​អោយ​អ្នក​ទាំង​ពីរ​បាន 
ប៉ុន្តែ​ឯង​ត្រូវ​ត​ែសន្យា​ឈប់​

ធ្​វើបាប​ចិត្​តប្រពន្ធ និង​ឈប់​បំផ្លាញ​​
ទ្រព្យ​សម្បតិ្ត​ក្នុង​ផ្ទះ​ទៀត​។​                                                                                             

១៣យោងតាមមាត្រា​២៦ វាក្យ​ខណ្ឌ​ទី១ ​​ច្បាប់​ស្ដី​ពី​ការ​ទប់​ស្កាត់​អំពើ​ហិង្សា​ក្នុង​គ្រួសារ និង​កិច្ច​ការពារ​ជន​រងគ្រោះ ឆ្នាំ២០០៥

ជំពូក១៖ អំពើហិង្សាលើស្ត្រី

៦

នេះហើយជាលទ្ធផល
ដែលខ្ញុំបានវាយធ្វើបាប

ប្រពន្ធរបស់ខ្ញុំ

ករណី​ធ្ងន់ធ្ងរ ៖​ ការ​សម្រុះ​សម្រួល​នៅ​ថ្នាក់​ឃុំ​ សង្កាត់​​ មិន​អាច​ធ្វើ​បាន​ឡើយ​ 
ក្នុង​ការ​ចូល​រួម​អនុវត្ត​នីតិ​វិធី​ព្រហ្មទណ្ឌ​ជា​ធរមាន អាជ្ញាធរ​​មាន​សមត្ថកិច្ច​ពុំ​អាច​ធ្វើ​អន្តរាគមន៍​ដើម្បី​ផ្សះផ្សា ​ឬ​

សម្រុះ​សម្រួល​បទល្មើស​ព្រហ្មទណ្ឌ​ដែល​មាន​លក្ខណៈ​ជា​បទឧក្រិដ្ឋ​ ឬ​បទ​មជ្ឈិម​ធ្ងន់​បាន​ទេ​។១៤         

ខ្ញុំមិនអាច​
ជួយឯងបានទេព្រោះនេះ

ជាករណីធ្ងន់ធ្ងរ។

 សូមលោកមេឃុំជួយ 
ខ្ញុំផងខ្ញុំឈប់វាយប្រពន្ធ 

ខ្ញុំទៀតហើយ។

អំពើហិង្សាផ្លូវកាយ

អំពើហិង្សាផ្លូវភេទ

អំពើហិង្សាផ្លូវចិត្ត អំពើ​ហិង្សា​ផ្នែក
​សេដ្ឋកិច្ច

អំពើ​ហិង្សា​ក្នុង​គ្រួសារ​ជា​​​​
អំពើខុសច្បាប់មិន​អាច​
ទទួល​យកបាន​​ទេ​​ទោះ​​ជា​​
ក្នុង​រូបភាព​​ណា​​ក​៏​ដោយ។

១៤យោងតាមមាត្រា​១៧ នៃ​ច្បាប់​ស្ដី​ពី​ការ​ទប់ស្កាត់​អំពើ​ហិង្សា​ក្នុង​គ្រួសារ និង​កិច្ច​ការពារ​ជនរងគ្រោះ​ ឆ្នាំ២០០៥ 

៧

ខ្ញុំ​ត្រូវ​​តែ​បញ្ជូន​ឯង​ទៅ​
ប៉ុស្តិ៍ប៉ូលីស។



ខាង​ក្រោម​នេះ​ជា​គំនូស​​បំព្រួញ​នៃ​​របៀប​ដោះស្រាយ​​ករណី​ធ្ងន់ធ្ងរ១៥

មន្ត្រី​នគរបាល​
យុត្តិធម៌

ព្រះ​រាជ​អាជ្ញា​
ព្រះ​រាជ​អាជ្ញា​រង

ចៅ​ក្រម
​ស៊ើប​សួរ

ចៅ​ក្រម​
ជំនុំ​ជំរះ

លទ្ធផល​៖​ ចុង​ក្រោយ​ត្រូវ​បាន​
លើក​លែង​ការ​ចោទ​ប្រកាន់​ឬ​
ត្រូវ​​បាន​ផ្ដន្ទា​ទោសតាម​ក្រម​
ព្រហ្មទណ្ឌ

១ ២ ៣ ៤

អង្គការមិនមែនរដ្ឋាភិបាល

ប្រធានភូមិ នគរបាល 
មេឃុំ  ចៅសង្កាត់
លទ្ធផល ៖ 

   អន្តរាគមន៍​ជា​បន្ទាន់ ឬ​អន្តរាគមន៍​
ទុក​ជា​មុន (ប្រធាន​ភូមិ នគរបាល ឬ​
មេឃុំ ចៅសង្កាត់) 

   ចេញ​សេចក្តី​សម្រេច​រដ្ឋបាល 
(មេឃុំ​ ចៅ​សង្កាត់)

ចៅក្រម                             
លទ្ធផល ៖                              
ដីកាការពារបណ្តោះអាសន្ន
ដែលមានរយៈពេល ២ ខែ 

ចៅក្រម                             
លទ្ធផល ៖                              
ដីកាការពារដែលមានរយៈ 
ពេល៦ខែ

ការ​ពន្យល់​គំនូស​បំព្រួញ​ខាង​លើ​​ 
អំពើ​ហិង្សា​កើត​ឡើង​ក្នុង​ករណី​ធ្ងន់ធ្ងរ​ អាច​មាន​ជម្រើស​ក្នុង​ការ​ដោះស្រាយ​​ច្រើន​ដូច​​ខាង​ក្រោម ៖ ​

   បញ្ជូន​ជនរងគ្រោះ​ទៅ​មណ្ឌល​សុខភាព​ដើម្បី​ជួយ​សង្គ្រោះ​។​
   ប្ដឹង​​ទៅ​អាជ្ញាធរ (ប្រធាន​ភូមិ នគរបាល​​ ឬ​មេឃុំ ចៅសង្កាត់) អោយ​ធ្វើ​អន្តរាគមន៍​ជាបន្ទាន់ ឬ​ធ្វើ​អន្តរាគមន៍​ទុក​

ជាមុន ប្រសិន​បើ​អាជ្ញាធរ​​គិត​ថា អំពើ​ហិង្សា​នឹង​កើត​ឡើង​។ 
   ប្ដឹង​​ទៅ​អាជ្ញាធរ​ឃុំ​ សង្កាត់​ដើម្បី​សុំ​អោយ​​មេឃុំ ចៅ​សង្កាត់​ចេញ​សេចក្ដី​សម្រេច​​រដ្ឋបាល​ដើម្បី​ការពារ​ជន​រង​

គ្រោះ។
   ប្ដឹង​​ទៅ​ព្រះរាជអាជ្ញា ឬ​ព្រះ​រាជ​អាជ្ញា​រង​ (សាលា​ដំបូង​ខេត្ត រាជធានី)ផ្ទាល់ ឬ​តាម​រយៈ​នគរបាល​​ដើម្បី​ចាត់​​

វិធានការ​លើ​បណ្ដឹង​​​​​​ព្រហ្មទណ្ឌ។​
   សុំ​អោយ​អង្គការ​មិន​មែន​រដ្ឋាភិបាល​ (NGOs) ជួយ​ធ្វើ​អន្តរាគមន៍ ឬ​ប្ដឹង​ទៅ​ស្ថាប័ន​តុលាការ​តែ​ម្ដង​ ដើម្បី​សុំ​

ការលែងលះ ឬ​សុំ​ដីកា​ការពារ។​  
   សុំ​អោយ​អង្គការ​មិន​មែន​រដ្ឋាភិបាល​ (NGOs) ជួយ​ធ្វើ​អន្តរាគមន៍​ក្នុង​ការ​ប្ដឹង​ទៅ​អាជ្ញាធរ​ឃុំ​ សង្កាត់  ដើម្បី​

អោយ​គាត់​ចេញ​សេចក្ដី​​​​សម្រេច​​រដ្ឋបាល​ការ​ពារ​ជនរងគ្រោះ។​​​​
   ប្ដឹង​ទៅ​តុលា​ការ​ខេត្ត រាជធានី​​ដើម្បី​សុំ​ដីកា​ការពារ​ជនរងគ្រោះ។
   សុំ​អោយ​អង្គការ​មិន​មែន​រដ្ឋាភិបាល​ (NGOs) ជួយ​ធ្វើ​អន្តរាគមន៍​ក្នុង​ការ​ប្ដឹង​ទៅ​​តុលាការ​ខេត្ត​ រាជធានី ដើម្បី​សុំ​

ដី​កា​ការពារ​ជន​រងគ្រោះ។

១៥​កែ​សម្រួល​ពី​គំនូស​បំព្រួញ​នៃ​ដំណើរ​ការ​ដោះ​ស្រាយ​ករណី​អំពើ​ហិង្សា​ក្នុង​គ្រួសារ​ និង​កិច្ច​ការពារ​ជន​រង​គ្រោះ ​បោះ​ពុម្ព​ផ្សាយ​ដោយ​
អង្គការGTZ-PWR

ជំពូក១​៖ អំពើហិង្សាលើស្ត្រី

៨

នីតិ​វិធី​ព្រហ្មទណ្ឌ



ជំពូក១​៖ អំពើហិង្សាលើស្ត្រី

១.៤.  ការ​ទទួល​ខុស​ត្រូវ​របស់​អាជ្ញា​ធរ​មូល​ដ្ឋាន   

អាជ្ញាធរ​មាន​សមត្ថកិច្ច​ដែល​នៅ​ជិត​បំផុត​(ប្រធាន​ភូមិ មេឃុំ ចៅ​សង្កាត់​និង​នគរ​បាល) មាន​កាតព្វកិច្ច​
ធ្វើ​អន្តរាគមន៍​ជា​បន្ទាន់​ក្នុង​ករណី​មាន​អំពើ​ហិង្សា​ក្នុង​គ្រួសារ​កើត​ឡើង ឬ​បម្រុង​នឹង​កើត​ឡើង​ដើម្បី​ទប់​ស្កាត់ និង​
ការពារ​ជនរងគ្រោះ​។១៦ 

អន្តរាគមន៍​ទាំង​នេះ​ មាន​ដូច​ជា៖១៧                             

   ឃាត់​ទុក​អាវុធ​ ឬ​វត្ថុ​ជាក់​ស្ដែង​ដែល​ជន​មុខ​សញ្ញា​បាន​ ឬ​អាច​ប្រើ​ប្រាស់​។

   បង្វែរ​យក​ចេញ​ជន​មុខ​សញ្ញា​ពី​កន្លែង​កើត​ហេតុ​ ឬ​បង្វែរ​ជនរងគ្រោះ​ បើ​មាន​ការ​ស្នើ​សុំ​ពី​ជនរងគ្រោះ​។ ក្នុង​
ករណី​ពិសេស ជន​រងគ្រោះ​អាច​បង្វែរ​ចេញ​បាន​ដោយ​គ្មាន​ការ​ស្នើ​សុំ ​ប្រសិន​បើ​ហេតុ​ផល​ចាំ​បាច់​ត្រូវ​ធ្វើ​។១៨ 

   ផ្ដល់​អោយ​ជន​រងគ្រោះ​នូវ​ជំនួយ​សម​ស្រប​តាម​កាលៈទេសៈ​ ជា​ពិសេស​ផ្ដល់​​ជម្រក​បណ្ដោះ​អាសន្ន​ដែល​អាច​
ធានា​សុវត្ថិភាព​ និង​ផ្ដល់​នូវ​ជំនួយ​សុខាភិបាល​ជា​បន្ទាន់​។

១៦យោងតាមមាត្រា​៩ ​ច្បាប់​ស្ដី​ពី​ការ​ទប់​ស្កាត់​អំពើ​ហិង្សា​ក្នុង​គ្រួសារ  និង​កិច្ច​ការពារ​ជន​រងគ្រោះ ឆ្នាំ២០០៥ 
១៧យោងតាមមាត្រា​១៣ ​ច្បាប់​ស្ដី​ពី​ការ​ទប់​ស្កាត់​អំពើ​ហិង្សា​ក្នុង​គ្រួសារ  និង​កិច្ច​ការពារ​ជន​រងគ្រោះ ឆ្នាំ២០០៥
១៨សូម​មើល​ក្នុង​ផែន​ទី​សេវា​សង្គម ដើម្បី​ដឹង​ពី​មណ្ឌល​ទទួល​ជន​រងគ្រោះ៩



លោកមេឃុំជួយខ្ញុំផង
ខ្ញុំមិនចង់អោយប្តីខ្ញុំវាយធ្វើ

បាបខ្ញុំទៀតទេ។

   ពន្យល់ អប់រំ​ និង​សម្រុះ​សម្រួល​គូ​ភាគី​ទាំង​សង​ខាង​អោយ​បញ្ឈប់​អំពើ​ហិង្សា​ និង​ណែនាំ​ជន​រងគ្រោះ​អំពី​សិទ្ធិ​

របស់​ខ្លួន​សម្រាប់​ទប់​ស្កាត់​អំពើ​ហិង្សា​ក្នុង​គ្រួសារ​។         

អាជ្ញាធរ​ឃុំ សង្កាត់       

ក្រៅ​ពី​កាតព្វកិច្ច​ខាង​លើ ​មេឃុំ​ ចៅ​សង្កាត់​អាច​មាន​សិទ្ធិ​ចេញ​សេចក្ដី​សម្រេច​រដ្ឋបាល​ និង​ចាត់​វិធាន​ការ​

បណ្ដោះ​អាសន្ន​ស្រប​ច្បាប់​ ដែល​មាន​ជា​អាទិ៍ ៖១៩ 
   ហាម​ប្រព្រឹត្ត​អំពើ​ហិង្សា​ក្នុង​គ្រួសារ​ដោយ​ខ្លួន​ឯង​ផ្ទាល់​ ឬ​ដោយ​អ្នក​ផ្សេង​។   
   ហាម​បំផ្លាញ​ទ្រព្យ​សម្បត្តិ​ ឬ​ណែនាំ​កុំ​អោយ​ចាត់​ចែង​លក់​ទ្រព្យ​សម្បត្តិ​រួម​ ឬ​របស់​ជន​រងគ្រោះ​ ឬ​ របស់​​ញាតិ​​សា​

លោហិត​​​ជន​​រង​គ្រោះ​។    
   ហាម​ជន​មុខ​សញ្ញា​ចូល​ទៅ​ជិត​ ឬ​ចូល​ទៅ​ក្នុង​ទី​លំ​នៅរួម ​កន្លែង​ស្នាក់​នៅ​ ឬ​កន្លែង​ធ្វើ​ការ​របស់​ជន​រងគ្រោះ​ បើ​

គ្មាន​ការ​អនុញ្ញាត​ពី​ជន​រងគ្រោះ​ និង​អាជ្ញាធរ​មាន​សមត្ថកិច្ច​។

មិនអីទេខ្ញុំនឹងចេញសេចក្តី
សម្រេចរដ្ឋបាលដើម្បីទប់

ស្កាត់រឿងនេះ។

ប៉ុស្តិ៍​នគរបាល​រដ្ឋបាល​ឃុំ ​សង្កាត់​ 

ប្រធាន​ និង​អនុ​ប្រធាន​ប៉ុស្តិ៍​នគរបាល​រដ្ឋបាល​ឃុំ ​សង្កាត់​ គឺ​ជា​មន្ត្រី​នគរបាល​យុត្តិធម៌​។​​ ដូច​នេះ​ ពួក​គាត់​
មាន​កាតព្វកិច្ច​​ក្នុង​ការ​ទទួល​ពាក្យ​បណ្ដឹង​ ធ្វើ​អន្តរាគមន៍​ ធ្វើ​កំណត់​ហេតុ ធ្វើ​ការ​ស៊ើប​អង្កេត​ ឬ​បញ្ជូន​ពាក្យ​បណ្ដឹង​
ទៅ​ព្រះ​រាជអាជ្ញា។​​​

១៩យោង​តាម​មាត្រា​១៤ ចំណុច​ទី១ ទី២ ទី៣ ​ច្បាប់​ស្គី​ពី​ការ​ទប់ស្កាត់​អំពើ​ហិង្សា​ក្នុង​គ្រួសារ​ និង​កិច្ច​ការ​ពារ​ជន​រង​គ្រោះ​ ឆ្នាំ២០០៥

ជំពូក១៖ អំពើហិង្សាលើស្ត្រី

សេចក្តីសម្រេច
រដ្ឋបាល

១.៥.  សេវា​របស់​រដ្ឋ​​    

   មណ្ឌល​​សុខភាព  ឬ​មន្ទីរ​ពេទ្យ​ ​
មណ្ឌល​សុខភាព​ ឬ​មន្ទីរ​ពេទ្យ​គឺជា​កន្លែង​ផ្ដល់​សេវា​សុខភាព​ដោយ​ឥត​គិត​ថ្លៃ​ដល់​ប្រជាពលរដ្ឋ   ជា​ពិសេស​

ប្រជា​ពលរដ្ឋ​ក្រី​ក្រ។​ ដូច​នេះ​ ជន​រងគ្រោះ​នៃ​អំពើ​ហិង្សា​ក្នុង​គ្រួសារ​ អាច​ទៅ​រក​សេវា​ពី​មណ្ឌល​សុខភាព​ ឬ​មន្ទីរ​ពេទ្យ​
បាន។

   មន្ទីរ​សង្គមកិច្ច អតីត​យុទ្ធជន និង​យុវនីតិ​សម្បទា ​
ផ្ដល់​ជំនួយ​សង្គ្រោះ​ និង​មណ្ឌល​ស្នាក់​នៅ​បណ្ដោះ​អាសន្ន​ដល់​ជន​រងគ្រោះ​ ព្រម​ទាំង​ផ្ដល់​​វគ្គ​បណ្ដុះ​បណ្ដាល​​

ចំណេះ​ដឹង​ និង​ជំនាញ​វិជ្ជា​ជីវៈ​។

   មន្ទីរ​កិច្ចការ​នារី​
ប្រធាន​ និង​អនុ​ប្រធាន​មន្ទីរ​កិច្ចការ​នារី​ខេត្ត​ រាជធានី​ និង​ប្រធាន​និង​អនុប្រធាន​ការិយាល័យ​កិច្ចការ​នារី​ខេត្ត 

រាជធានី​ជា​មន្ត្រី​នគរបាល​យុត្តិធម៌។ ភារកិច្ច​របស់​ពួក​គាត់​ទាក់​ទង​នឹង​ករណី​អំពើ​ហិង្សា​ក្នុង​គ្រួសារ​ គឺ​ដូច​ខាង​
ក្រោម​ ៖២០ 

   ​ធ្វើ​ជា​ដើម​បណ្ដឹង​ជួស​មុខ​អោយ​ជន​រងគ្រោះ​
   ធ្វើ​របាយការណ៍​ និង​កំណត់​ហេតុ​
   ពិនិត្យ​តាម​ដាន​លើ​វិធាន​ការ​ស្រាវ​ជ្រាវ​បទ​ល្មើស
   តាម​ដាន​នីតិ​វិធី​តុលាការ​​ (សាលក្រម ការ​ផ្ដន្ទា​ទោស)​

   សាលាដំបូង​ខេត្ត​- រាជធានី
តាម​ច្បាប់​ស្ដី​ពី​ការ​ទប់​ស្កាត់​អំពើ​ហិង្សា​ក្នុង​គ្រួសារ​ និង​កិច្ច​ការពារ​ជន​រងគ្រោះ សាលា​ដំបូង​ខេត្ត  ​រាជ​ធានី​

អាច​ចេញ​ដីកា​ការពារ​អោយ​ជន​រង​គ្រោះ​ ហើយ​ដីកា​នេះ​មាន​ពីរ​ដំណាក់​កាល​៖ ដំណាក់​កាល​ទី​មួយ​ ហៅថា​ដីកា​
ការពារ​បណ្ដោះ​អាសន្ន​ មាន​រយៈពេល​២​ខែ​ និង​ដំណាក់​កាល​ទី​ពីរ ហៅថា​ដីកា​ការពារ​ មាន​រយៈ​ពេល​៦​ខែ​។

ខ្ញុំនឹងចេញដីកាការពារដើម្បីទប់ស្កាត់
កុំអោយប្តីអ្នកប្រើហិង្សាលើអ្នកទៀត។

ដីកាការពារ

២០យោង​តាម​ប្រការ​២ នៃប្រកាស​លេខ០៧២ កកន/បស ស្តី​ពី​ភារ​កិច្ច​របស់​មន្រ្តី​រាជ​ការ នៃ​ក្រសួង​កិច្ច​ការ​នារី​ដែល​ទទួល​នីតិ​សម្បទា​ជា​នគរ​
បាល​យុតិ្ត​ធម៌ ចុះ​ថ្ងៃទី ​០៧​ខែ កញ្ញា ឆ្នាំ ២០០៧ 

១១



១.៦.  សេវា​របស់​សង្គម​ស៊ីវិល   

ទន្ទឹម​នឹង​សេវា​របស់​រដ្ឋ​ អង្គការ​មិន​មែន​រដ្ឋាភិបាល​ក៏​អាច​ផ្ដល់​សេវា​មួយ​ចំនួន​ដល់​ជន​រងគ្រោះ​ដែរ​ដូច​ជា​
សេវា​ផ្លូវ​​ច្បាប់​ (​ផ្ដល់​មេធាវី​) ជំនាញ​វិជ្ជា​ជីវៈ​ មណ្ឌល​សម្រាប់​ស្នាក់​នៅ​ និង​សេវា​ប្រឹក្សា​យោបល់​។   សេវា​ទាំង​អស់​
នេះ​​ ផ្ដល់​ដោយ​អង្គការ​មិន​មែន​រដ្ឋាភិបាល​ផ្សេងៗ​គ្នា​។ 

សូម​ពិនិត្យ​មើល​ក្នុង​ផ្នែក​ផែនទី​សេវា​សង្គម​ ដើម្បី​ដឹង​ព័ត៌មាន​លំអិត​ពី​សេវា​ទាំង​នេះ​។

អំពើហិង្សាក្នុងគ្រួសារជាបញ្ហាសង្គម 
ដូច្នេះមនុស្សគ្រប់រូប មានភារកិច្ចចូលរួម
ទប់ស្កាត់អំពើហិង្សាក្នុងគ្រួសារ!

ជំពូក១​៖ អំពើហិង្សាលើស្ត្រី

២. ការ​បំពាន​​ផ្លូវ​ភេទ

២.១. គំនិត​យល់​ខុស​ និង​និយមន័យ                 

២.១.១. គំនិត​យល់​ខុស​                  

   មនុស្ស​មួយ​ចំនួន​បាន​ស្ដី​បន្ទោស​លើ​ជន​រងគ្រោះ​ថា​ ដោយសារ​តែ​ស្ត្រី​ដើរ​លេង​ពេល​យប់​ ឬ​ស្លៀកសំលៀក​​
បំពាក់​ខើច​លើ​ខើច​ក្រោម​បាន​ជា​គេ​ចាប់​រំលោភ​សេពសន្ថវៈ​។​​ 
  

   មនុស្ស​មួយ​ចំនួន​យល់​ថា​ ដើម្បី​រក្សា​កិត្តិយស​គ្រួសារ​ គឺ​មិន​ត្រូវ​អោយ​នរណា​ដឹង​ទេ​ចំពោះ​ករណី​រំលោភ​​
សេពសន្ថវៈ។​ 

ដោយ​សារ​ការ​យល់​ឃើញ​ខុស​ទាំង​ពីរ​ខាង​លើ​នេះ​ ធ្វើ​អោយ​គ្រួសារ​មួយ​ចំនួន​មិន​ប្ដឹង​ទៅ​អាជ្ញាធរ​ទេ​​ពេល​មាន​
ករណី​រំលោភ​សេពសន្ថវៈ​កើត​ឡើង​ ដោយ​គិត​ថា​ជា​កំហុស​របស់​ជន​រងគ្រោះ​ និង​ខ្លាច​ខូច​កិត្តិយស​។​

   មនុស្ស​មួយ​ភាគ​ធំ​យល់​ថា ជន​ល្មើស​មិន​អាច​ជា​សាច់​ញាតិ​របស់​ជន​រងគ្រោះ​នោះ​ទេ​។ ដោយសារ​ការ​យល់​
ឃើញ​ខុស​បែប​នេះ​ហើយ​ ទើប​មាន​គ្រួសារ​ខ្លះ​បណ្ដោយ​អោយ​កូន​ស្រី​នៅ​តែ​ម្នាក់​ឯង​ជា​មួយ​ឪពុក​ចុង​ ឬ​សាច់​ញាតិ​
ប្រុស​ ​ដែល​ជា​ហេតុ​បណ្ដាល​អោយ​មាន​ករណី​រំលោភ​សេព​សន្ថវៈ​កើត​ឡើង។​

   មនុស្ស​មួយ​ចំនួន​យល់​ខុស​ថា ការ​រំលោភ​សេពសន្ថវៈ​ដោះ​ស្រាយ​ត្រឹម​តែ​ការ​សង​ជា​លុយ​កាក់​បាន​ហើយ​ មិន​
ចាំបាច់​ប្ដឹង​ទៅ​តុលាការ​ទេ​។​ ការ​យល់​ឃើញ​ខុស​បែប​នេះ​ហើយ​ ទើប​កន្លង​មក​មាន​ការ​ដោះ​ស្រាយ​​​​​​ករណី​រំលោភ​
សេព​សន្ថវៈ​ដោយ​ការ​សម្រុះ​សម្រួល​ត្រឹម​លុយ​កាក់​ដែល​ជា​អំពើ​ផ្ទុយ​នឹង​ច្បាប់​។

នៅ​ក្នុង​ប្រធាន​បទ​នេះ​ យើង​ពិភាក្សា​៤​ចំណុច​សំខាន់ៗ​ គឺ​ការ​រំលោភ​សេព​សន្ថវៈ ​ ការ​ប្រទូស្ត​កេរខ្មាស​​ (ការ​
បៀតបៀន​កេរ​ខ្មាស)​  ការ​បង្ហាញ​កេរ​ភេទ​ និង​ការ​រុក​កួន​ខាង​ផ្លូវ​ភេទ​។

គួរបញ្ចប់ត្រឹមនេះចុះ 
កុំអោយមានរឿងវែងឆ្ងាយ​
ព្រោះ​ខាងប្រុស ព្រម​បង់​

លុយអោយហើយ។

១៣



២.១.២. និយមន័យ              

   បុរស​មួយ​ចំនួន​យល់​ខុស​ថា ការ​ប៉ះ​ពាល់​ទៅ​លើ​រាង​កាយ​របស់​ស្ត្រី​បម្រើ​សេវា​កម្សាន្ត​ជា​រឿង​ធម្មតា​។ ដោយ​
សារ​ការ​យល់​ឃើញ​ខុស​បែប​នេះ​ហើយ​ ទើប​ស្ត្រី​បម្រើ​សេវា​កម្សាន្ត​ភាគ​ច្រើន​ត្រូវ​បាន​បំពារ​បំពាន​ដោយ​ការ​ប៉ះ​ពាល់​
ទៅ​លើ​រាង​កាយ​ដោយ​បុរស​មួយ​ចំនួន​ដែល​ទៅ​ទទួល​សេវា​កម្សាន្ត​នោះ ហើយ​ស្ត្រី​ទាំង​នោះ​​មិន​ហ៊ាន​ធ្វើ​ការ​តវ៉ា​ ឬ​
ប្ដឹង​ផ្ដល់​ឡើយ ។

អត្ថន័យ​ក្នុង​មាត្រា​២៣៩  មាត្រា២៤៦  មាត្រា២៤៩  និងមាត្រា​២៥០ នៃ​ក្រម​ព្រហ្ម​ទណ្ឌ​ឆ្នាំ​២០០៩ ៖​​​ 

បទ​​រំលោភ​សេពសន្ថវៈ  មាន​ន័យ​ថា​ គ្រប់​អំពើ​បញ្ចូល​អង្គជាត២១ តាម​បែប​ណា​ក៏​ដោយ​ ឬ​អំពើ​បញ្ចូល​
ឧបករណ៍​ណា​មួយ​ទៅ​ក្នុង​អង្គជាត ដែល​ប្រព្រឹត្ត​ទៅលើ​អ្នក​ដទៃ​ ទោះ​បី​មាន​ភេទ​ដូច​គ្នា ឬ​មិន​ដូច​គ្នា​ក៏​ដោយ​ ដោយ​
ការ​ប្រើ​ហិង្សា​ ការ​បង្ខិត​បង្ខំ​ ការ​គំរាម​កំហែង​ ឬ​ដោយ​ការ​ឆ្មក់​ឱកាស​។

បទ​ប្រទូស្ត​កេរ​ខ្មាស​ (ការ​បៀតបៀន​កេរ​ខ្មាស​)​ មាន​ន័យ​ថា​ គ្រប់​អំពើ​ប៉ះពាល់​ ស្ទាប​ អង្អែល​កេរ​ភេទ​ ឬ​ផ្នែក​ភេទ​
ផ្សេង​ទៀត​របស់​បុគ្គល​ដទៃ​ តែ​បុគ្គល​នេះ​មិន​ស្ម័គ្រ​ផង​ទេ​ ឬ​បង្ខំ​បុគ្គល​ដទៃ​អោយ​ប្រព្រឹត្ត​អំពើ​នេះ​មក​លើ​ខ្លួន​ ឬ​ទៅ​
លើ​តតិយ​បុគ្គល​២២ក្នុង​គោល​បំណង​ធ្វើ​អោយ​រំជួល​ ឬ​រីករាយ​ដល់​ចំណង់​ផ្លូវ​ភេទ​របស់​ជនល្មើស​។  

២១អង្គជាត មាន​ន័យ​ថា ​ប្រដាប់​ភេទ​របស់​បុរស​ ឬ​ស្រ្តី
២២តតិយ​បុគ្គល​ មាន​ន័យ​ថា ​ជា​បុគ្គលទី​៣ ​ដែល​ក្រៅពី​ជន​ល្មើស​ និង​ជន​រងគ្រោះ​

ជំពូក១៖ អំពើហិង្សាលើស្ត្រី

២.២.  គោលការណ៍ច្បាប់

យោង​តាម​មាត្រា​៣៨​ ​រដ្ឋ​ធម្មនុញ្ញនៃ​ព្រះ​រាជាណាចក្រ​កម្ពុជា​​ ឆ្នាំ១៩៩៣ កថា​ខណ្ឌ​ទី​១​​ និង​ទី​២​ចែង​ថា​៖ ច្បាប់​​​​​​​​ 
រា៉ប់​​​​​រង​ មិន​អោយ​មាន​ការ​រំលោភ​បំពាន​លើ​រូបរាង​កាយ​បុគ្គល​ណា​មួយ​ឡើយ​។ ច្បាប់​ការពារ​ជីវិត​ កិត្តិយស និង​
សេចក្ដី​ថ្លៃថ្នូរ​របស់ប្រជា​​ពលរដ្ឋ​។

ដូច្នេះ​អំពើ​រំលោភ​សេពសន្ថវៈ​ អំពើ​ប្រទូស្ត​កេរ​ខ្មាស​​ អំពើ​បង្ហាញ​កេរ​ភេទ ​និង​អំពើ​រុកកួន​ខាងផ្លូវ​ភេទ​ ដែល​ជា​
អំពើ​ប៉ះ​ពាល់​លើ​រូបរាង​កាយ​បុគ្គល​ កិត្តិយស​ និង​សេចក្ដី​ថ្លៃថ្នូរ​របស់​ជន​រងគ្រោះ​ ត្រូវ​មាន​ការ​ដោះ​ស្រាយ​តាម​ច្បាប់​។

យោង​តាម​ក្រម​ព្រហ្មទណ្ឌ​ ឆ្នាំ២០០៩ អំពើ​ទាំង​បួន​ខាង​លើ​ជា​បទល្មើស​ព្រហ្មទណ្ឌ​ ដូចនេះ​ជន​រងគ្រោះ​អាច​
ទាមទារ​សំណង​ និង​សុំ​អោយ​មាន​ការ​ផ្ដន្ទា​ទោស​ដល់​ជន​ប្រព្រឹត្ត​។

អំពើរំលោភសេពសន្ថវៈ

ជាបទល្មើសព្រហ្មទណ្ឌ

ទូទាត់សំណងជាលុយកាក ់

ជាប់ពន្ធនាគារ

អំពើប្រទូស្តកេរខ្មាស

អំពើបង្ហាញកេរភេទ

 អំពើរុកកួនខាងផ្លូវភេទ

បើនាងព្រមនឹងខ្ញុំ 
ខ្ញុំនឹង​តំឡើង​ប្រាក​់ខែ​

អោយ។

ប​ើនាង​ព្រម​នឹង​ខ្ញុំ 
ខ្ញុំនឹង​តំឡើង​ឋានៈ​

អោយ។

បទ​បង្ហាញ​កេរ​ភេទ​ មាន​ន័យ​ថា​ អំពើ​បង្ហាញ​កេរ​ភេទ​ដែល​នាំ​អោយ​អ្នក​ដទៃ​មើល​ឃើញ​ នៅ​ក្នុង​ទី​កន្លែង​មួយ​ដែល​
សាធារណជន​អាច​មើល​ឃើញ​។  

បទ​រុក​កួន​ខាង​ផ្លូវ​ភេទ មានន័យ​ថា ជា​អំពើ​ដែល​បុគ្គល​ម្នាក់​រំលោភ​អំណាច​ដែល​មុខងារ​របស់​ខ្លួន​ប្រគល់​អោយ ធ្វើ​​
ការ​គាប​សង្កត់​ម្ដង​ហើយ​ម្ដង​ទៀត​ទៅ​លើ​អ្នក​ដទៃ​ ក្នុង​គោល​បំណង​ទទួល​ការ​អនុគ្រោះ​ខាង​ផ្លូវ​ភេទ​ ។

១៥



យោង​មាត្រា ​២៣៩​  មាត្រា​២៤៦​  មាត្រា​២៤៩​  និង​មាត្រា​ ២៥០​  នៃ​ក្រម​ព្រហ្មទណ្ឌ​  ឆ្នាំ​២០០៩ ៖​
      បទ​រំលោភ​សេព​សន្ថវៈ  ត្រូវ​ផ្ដន្ទា​ទោស​ដាក់​ពន្ធនាគារ​ពី​៥​ (​ប្រាំ​ )​ ឆ្នាំ​ ទៅ​ ១០​ (​ដប់​) ឆ្នាំ​។

      បទ​ប្រទូស្ត​កេរ​ខ្មាស​  ត្រូវ​ផ្ដន្ទា​ទោស​ដាក់​ពន្ធនាគារ​ពី​ ១​ (​មួយ​) ​ឆ្នាំ​ ទៅ​ ៣​ (​បី​)​ ឆ្នាំ​ និង​ពិន័យ​ជា​ប្រាក់​ពី
២.០០០.០០០​ (​ពីរ​លាន​) ​រៀល​ ទៅ​ ៦.០០០.០០០​ (​ប្រាំ​មួយ​លាន​)​ រៀល​។ 

      បទ​បង្ហាញ​កេរ​ភេទ​ និង​បទ​រុក​កួន​ខាង​ផ្លូវ​ភេទ​ ត្រូវ​ផ្ដន្ទា​ទោស​ដាក់​ពន្ធនាគារ​ពី​ ៦​ (​ប្រាំ​មួយ​ )​ ថ្ងែ​ ទៅ​ ៣ ​  
(​បី​) ខែ​ និង​ពិន័យ​ជា​ប្រាក់​ ពី​ ១០០.០០០ ​(​មួយ​សែន​)​រៀល ​ទៅ​ ៥០០.០០០ ​(​ប្រាំ​សែន​)​ រៀល​ ។
 

មាត្រា ​៣៥១​​​​​  បទ​​រួម​ភេទ​ជាមួយ​អនីតិជន​ដោយ​បុព្វញាត​ិ  នៃ​ក្រម​ព្រហ្មទណ្ឌ​  ឆ្នាំ​២០០៩ ៖
អំពើ​រួមភេទ​ជាមួយ​អនីតិជន​អាយុ​ក្រោម​១៨​ឆ្នាំ ត្រូវ​ផ្ដន្ទា​ទោស​ដាក់​ពន្ធនាគារ​ពី​ ៥ (​ប្រាំ) ​ឆ្នាំ​ ទៅ ១០

(ដប់​)​ ឆ្នាំ​ កាល​បើចារី​២៣ ជា​បុព្វញាត២ិ៤ របស់​អនីតិជន​នោះ។

មាត្រាខាងលើមាន​ន័យ​ថា​​​ បើ​អ្នក​ដែល​មាន​ថ្នាក់​ញាតិ​ខ្ពស់​ជាង​ដូចជា​ជីដូន​ ជីតា​ ឪពុក​​ ម្ដាយ​​ មា ​មីង​ ​រួម​ភេទ​
ជាមួយ​ ចៅ​ កូន​ ក្មួយ​របស់​ខ្លួន​ ដែល​មាន​អាយុ​ក្រោម​១៨​ឆ្នាំ​នោះ​ ត្រូវ​មាន​ទោស​ដូច​ចែង​ខាង​លើ​ ទោះ​ជា​មាន​ការ​
ព្រមព្រៀង​ក៏​ដោយ​។ 

ប្រធានភូមិ​ ឬមេឃុំ
ចៅសង្កាត់

អង្គការមិនមែន
រដ្ឋាភិបាល

២.៣.  ដំណើរ​ការ​នៃ​ការ​ដោះ​ស្រាយ 

អំពើ​ទាំង​អស់​ខាង​លើ​ជា​បទ​ល្មើសព្រហ្មទណ្ឌ​ ដូច​នេះ​ របៀប​នៃ​ការ​ដោះ​ស្រាយ​បញ្ហា​  គឺ​ដូច​គ្នា​ទាំង​អស់​។  

២៣ចារី​ មាន​ន័យ​ថា ​អ្នក​ប្រព្រឹត្ត​ផ្ទាល់ រឺ អ្នកដៃដល់ (យោង​តាម​វចនានុក្រម​ច្បាប់ រៀប​រាង​ដោយ​លោក ហ៊ីង​ ​ធីឫទ្ធិ ​ឆ្នាំ ២០១០)
២៤បុព្វ​ញាតិ ​មាន​ន័យ​ថា ជន​ដែល​ស្ថិត​ក្នុង​ថ្នាក់​ញាតិ​ខ្ពស់​ជាង​ខ្លួន​ ឧទាហរណ៍ ​ជីដូន​ ជីតា ​​ឪពុក  ​ម្ដាយ​ មា ​មីង​ ជា​បុព្វញាតិ​របស់​ចៅ កូន ​
ក្មួយ​(យោង​តាម​សន្ទានុ​ក្រម​នៃ ក្រម​រដ្ឋប្បវេ​ណី ឆ្នាំ ២០០៧)

ជំពូក១៖ អំពើហិង្សាលើស្ត្រី

១៦

ចៅក្រមជំនុំជំរះ

ចៅក្រមស៊ើបសួរព្រះរាជអាជ្ញា
ព្រះរាជអាជ្ញារង

មន្រ្តីនគរបាល
យុតិ្តធម៌

ឪពុក​ម្ដាយ​ ឬ​សាច់​ញាតិ​ ត្រូវ​នាំ​ជន​រងគ្រោះ​ទៅ​ជួប​ប្រធាន​ប៉ុស្តិ៍​នគរបាល​រដ្ឋបាល​ឃុំ​ សង្កាត់​ ដើម្បី​ស្នើ​​សុំ​ធ្វើ​​
កោសល​វិច័យ​អោយបាន​ឆាប់​បំផុត​ ដោយ​ពុំ​មាន​បង់​ប្រាក់​ឡើយ​។

តើ​ការ​ធ្វើ​កោសលវិច័យ​ត្រូវបង់ប្រាក់​ដែរ​ឬ​ទេ​?  

​ជន​រងគ្រោះ​ត្រូវ​ប្រាប់​ហេតុការណ៍​នេះ​ទៅ​ដល់​ឪពុក​ ម្ដាយ ឬ​សាច់​ញាតិ​ជា​បន្ទាន់​ ព្រម​ទាំង​រក្សា​ទុក​នូវ​
សំលៀក​បំពាក់​ដែល​ប្រឡាក់ និង​មិន​ត្រូវ​ងូត​ទឹក​សម្អាត​ខ្លួន​ទេ​ មុន​ពេល​ធ្វើ​កោសលវិច័យ​។

ករណី​រំលោភ​សេពសន្ថវៈ​ 

តោះកូនទៅងូតទឹកសិន។ អ្នកត្រវូរក្សាសម្លៀកបពំាក់ដែល
ប្រឡាក់ទុកជាភស្តុតាង ហើយ 

កុំទាន់អោយកូនងូតទឹក។ 

ប្រញាប់​នាំ​នាង​ទៅ​ជួប​មេប៉ុស្តិ៍ដើម្ប​ី​ដាក់​
ពាក្យ​បណ្តឹង និង​សុំ​ធ្វើ​កោសល​​​វិច័យ 

កុំបារម្​ភពុ​ំមាន​បង់ប្រាក​់ទេ។

១៧



   មណ្ឌល​សុខភាព 	
ផ្ដល់​សេវា​ពិនិត្យ​ព្យាបាល​ និង​ជួយ​សង្គ្រោះ​បន្ទាន់​ដល់​ជន​រងគ្រោះ​ ព្រម​ទាំង​បញ្ជូន​ជន​រងគ្រោះ​ទៅ​មន្ទីរ​ពេទ្យ​

បង្អែក​ដើម្បីធ្វើ​កោសល​វិច័យ​ និង​ព្យាបាល​បន្ត​ក្នុង​ករណី​ធ្ងន់ធ្ងរ​។

   មន្ទីរ​ពេទ្យ​បង្អែក 
ផ្ដល់​សេវា​ពិនិត្យ​ព្យាបាល​ និង​ជួយ​សង្គ្រោះ​ដល់​ជន​រងគ្រោះ​ ព្រម​ទាំង​ធ្វើ​កោសល​វិច័យ​ដល់​ជន​រងគ្រោះ​អោយ​

បាន​ទាន់​ពេល ​និង​មិន​មាន​បង់​ថ្លៃ​។

   មន្ទីរ​សង្គម​កិច្ច អតីតយុទ្ធជន និងយុវនីតិសម្បទា
ផ្ដល់​ជំនួយ​សង្គ្រោះ​ និងមណ្ឌល​ស្នាក់​នៅ​បណ្ដោះ​អាសន្ន​ដល់​ជន​រងគ្រោះ​ ព្រម​ទាំង​ផ្ដល់​​វគ្គ​បណ្ដុះ​បណ្ដាល​​

ចំណេះ​ដឹង​ និង​ជំនាញ​វិជ្ជាជីវៈ​។

   មន្ទីរ​កិច្ចការ​នារី 
ផ្ដល់​ជំនួយ​សង្គ្រោះ ជួយរក​មណ្ឌល​ស្នាក់​នៅ​បណ្ដោះ​អាសន្ន ផ្ដល់​វគ្គ​បណ្ដុះ​​បណ្ដាល​ចំណេះ​ដឹង​ និង​ជំនាញ​

វិជ្ជាជីវៈដល់​ជន​រងគ្រោះ​ ព្រម​ទាំង​ជួយ​សហការ​អន្តរាគមន៍​អោយ​មាន​ការ​ដោះស្រាយ​តាម​ផ្លូវ​ច្បាប់​។​​

   សាលា​ដំបូង​ខេត្ត-រាជធានី​​
​ព្រះ​រាជ​អាជ្ញា ព្រះ​រាជ​អាជ្ញា​រង ធ្វើ​ការ​ចោទ​ប្រកាន់​ពី​បទ​ល្មើសព្រហ្មទណ្ឌ​ ធ្វើ​ការ​ស៊ើប​អង្កេត​បឋម​ និង​

សុំអោយអនុវត្ត​ការ​ស៊ើប​សួរ និង​ជំនុំ​ជម្រះ​តាម​នីតិវិធី។ 

២.៤.  ការ​ទទួល​ខុស​ត្រូវ​របស់​អាជ្ញាធរ​មូល​ដ្ឋាន

   អាជ្ញាធរ​ភូមិ
ប្រធានភូមិ​ អនុ​ប្រធានភូមិ​ និង​ជំនួយការ​ភូមិ មាន​ភារកិច្ច​ចូល​រួម​សហការ និង​រាយការណ៍​ពី​ព័ត៌មាន​ទាំង​

ឡាយ​ពាក់​ព័ន្ធ​ទៅនឹង​បទ​ល្មើស​ទៅ​ឃុំ​ សង្កាត់និង​សមត្ថកិច្ច​ពាក់ព័ន្ធ និង​ជួយ​ណែនាំ​បង្ហាញ​ផ្លូវ​ដល់​ជន​រងគ្រោះនិង​
ក្រុម​គ្រួសារ​ពីសេវា​សង្គម​នានា​ដែល​ផ្ដល់​​ដោយ​ភ្នាក់ងារ​រដ្ឋ ឬ​អង្គការ​មិន​មែន​​រដ្ឋាភិបាល​។

   អាជ្ញាធរ​ឃុំ សង្កាត ់​​​
   មាន​ភារកិច្ច​ទទួល​ពាក្យ​បណ្ដឹង​ ផ្ដល់​សេវា​បែបបទ​រដ្ឋបាល​ក្នុង​កា​រ​ដាក់​ពាក្យ​បណ្ដឹង​ដល់​ជន​រងគ្រោះនិង​​​​​​ 

ក្រុម​គ្រួសារ​ ព្រម​ទាំង​ជួយ​សហការ​អន្តរាគមន៍​ និង​រាយការណ៍​ព័ត៌មាន​ពាក់​ព័ន្ធ​នឹង​បទល្មើស​ទៅ​ប៉ុស្តិ៍​
នគរបាល​​​រដ្ឋបាល​និង​​សមត្ថកិច្ច​ពាក់ព័ន្ធ​ ។

   ជួយ​ណែនាំ​ពី​ផ្លូវ​ច្បាប់​ និង​បង្ហាញ​ពី​សេវា​ផ្សេងៗ​ដល់​ជន​រងគ្រោះ​ និងក្រុមគ្រួសារ។

   ប៉ុស្តិ៍​នគរបាល​រដ្ឋបាល​ឃុំ សង្កាត់
ប្រធាន​ អនុ​ប្រធានប៉ុសិ៍្ត និងមន្រ្តីនគរបាល​ផ្សេងទៀត មាន​កាតព្វកិច្ច​ក្នុង​ការ​ទទួល​ពាក្យ​បណ្ដឹង​ ចុះ​ធ្វើ​

អន្តរាគមន៍​ ស៊ើប​អង្កេត​ទៅ​លើ​បទល្មើស​​ជាក់​ស្ដែង​ ឬ​មិន​ជាក់​ស្ដែង​ ឃាត់​ខ្លួន​ជន​ប្រព្រឹត្ត​ ប្រមូល​ភស្តុតាង​ និង​
កសាង​សំណុំ​រឿង​បញ្ជូន​ទៅ​ព្រះ​រាជ​អាជ្ញា​តាម​នីតិ​វិធី​។

២.៦.  សេវារបស់សង្គម​ស៊ីវិល​ 

        ផ្ដល់​ការ​ប្រឹក្សា​យោបល់​ផ្លូវ​ច្បាប់​ ផ្ដល់​មេធាវី​ការពារ​ដល់​ជន​រងគ្រោះ​ និង​អន្តរាគមន៍​ទៅ​ស្ថាប័ន​ពាក់ព័ន្ធ។
        ​ផ្ដល់​សេវា​ប្រឹក្សា​យោបល់​ផ្លូវ​ចិត្ត​ដល់​ជន​រងគ្រោះ​។
        ផ្ដល់​មណ្ឌល​ស្នាក់​នៅ​ និង​បណ្ដុះ​បណ្ដាល​​ជំនាញ​វិជ្ជា​ជីវៈ​ដល់​ជន​រង​គ្រោះ ​និង​បញ្ជូន​ត្រលប់​ទៅ​គ្រួសារ​​វិញ។
        សូម​ពិនិត្យ​មើល​ក្នុង​ផែនទី​សេវា​សង្គម​ ដើម្បី​ដឹង​ព័ត៌មាន​លំអិត​អំពី​សេវា​ទាំង​នេះ​។

២.៥.  សេវា​​របស់​រដ្ឋ

ជំពូក១​៖ អំពើហិង្សាលើស្ត្រី

១៨



ជំពូក១​៖ អំពើហិង្សាលើស្ត្រី

៣. ចំណាក​ស្រុក​ និង​ការ​ជួញ​ដូរ​មនុស្ស

៣.១. គំនិត​យល់​ខុស ​និង​និយមន័យ                 

៣.១.១. គំនិត​យល់​ខុស​                  

   គ្រួសារ​មួយ​ចំនួន​យល់​ថា​ ការ​សម្រេច​ចិត្ត​អោយ​កូន​ប្រុស​ស្រី​ទៅ​ធ្វើ​ការ​នៅ​ទី​ក្រុង​ ឬ​នៅ​ខេត្តផ្សេងៗ​ ​ពុំ​ចាំ​បាច់​
ស្វែងយល់​ព័ត៌មាន​ទាក់​ទង​នឹង​ការងារ​នោះ​ច្រើន​ពេក​ទេ ព្រោះ​វា​នៅ​ក្នុង​ប្រទេស​កម្ពុជា​។ 
  

   មនុស្ស​មួយ​ចំនួន​ ពុំ​ចាប់​អារម្មណ៍​ពី​ផ្លូវ​ច្បាប់​ក្នុង​ការ​ស្វែង​រក​ការងារ​នៅ​ប្រទេស​ក្រៅ​ឡើយដោយ​​យល់​ថា​​មាន​
អ្នក​នាំ​ផ្លូវ​រួច​ហើយ​ (មេ​ខ្យល់)​។​ 

ដោយ​សារ​ការ​យល់​​ឃើញ​ខុស​ទាំង​ពីរ​ខាង​លើ​នេះ​ បណ្ដាល​អោយ​ស្ត្រី​មួយ​ចំនួន​ត្រូវ​ធ្លាក់​ក្នុង​ការ​ជួញ​ដូរ​ផ្លូវ​
ភេទ​ ​ជួញ​ដូរ​កម្លាំង​ពលកម្ម ឬ​ជួញ​ដូរ​សរីរាង្គ ហើយ​ពិបាក​ក្នុង​ការ​ជួយ​សង្គ្រោះ​។​

   មនុស្ស​មួយ​ចំនួន​យល់​ថា​ ឪពុក​ម្ដាយ​មាន​សិទិ្ធ​លក់​កូន​របស់​ខ្លួន ​ពី​ព្រោះ​គាត់​ជា​អ្នក​ផ្ដល់​កំណើត​ និង​ចិញ្ចឹម​បី​
បាច់​ថែ​រក្សា​។ ដោយ​សារ​ការ​​យល់​ឃើញ​ខុស​បែប​នេះ​ហើយ​ ទើប​កុមារ​មួយ​​ចំនួន​ត្រូវ​រងគ្រោះ​ដោយ​ឪពុក​ម្ដាយ​យក​
ទៅ​លក់​អោយ​​បំរើ​​ការងារ​ផ្ទះ រហូតដល់​មាន​ករណី​​ខ្លះ​កុមារ​ទទួល​រងគ្រោះ​ដោយ​ការ​ជួញ​ដូរ​ផ្លូវ​ភេទ​ ។​

ក្នុង​ប្រធាន​បទ​នេះ​ យើង​ពិភាក្សា​លើ​​ពីរ​ចំណុច​​សំខាន់​ៗ ​គឺ​ អំពើ​ជួញ​ដូរ​មនុស្ស​ និង​ការ​ធ្វើ​ចំណាក​ស្រុក​ដោយ​
សុវត្ថិភាព​ ដែល​មិន​បណ្ដាល​អោយ​កើត​មាន​អំពើ​ជួញ​ដូរ​មនុស្ស។

៣.១.២. និយម​ន័យ​ អំពី​ចំណាក​ស្រុក២៥

​ចំណាក​ស្រុក​  គឺ​ជា​ដំណើរ​ការ​នៃ​ចលនា​របស់​មនុស្ស​ពី​កន្លែង​មួយ​ទៅ​កន្លែង​មួយ​។ ការ​​ធ្វើ​ចំណាក​ស្រុក​អាច​
កើត​ឡើង​នៅ​ក្នុង​ប្រទេស និង​ការ​ឆ្លង​កាត់​ព្រំ​ដែន​ដែល​ត្រូវ​ចាត់​ទុក​ថា​ជា​ការ​ចំណាក​ស្រុក​អន្តរជាតិ​ ឬ​ចំណាក​ស្រុក​
ឆ្លង​កាត់​ព្រំ​ដែន​។

២៥ យោង​តាម​សៀវភៅ​ ​ "គួរ​ស្វែង​យល់ ​ដើម្បី​សុវត្ថិភាព​ចំណាក​ស្រុក​" ​រៀប​ចំ​ដោយ​អង្គការ​ខារ៉ា​ម​កម្ពុជា ឆ្នាំ​២០០៧

ប្រទេស​កម្ពុជា

ប្រទេស​ថៃ ប្រទេស​ម៉ាឡេស៊ី

១៩



ចំណាក​ស្រុក​ដោយ​សុវត្ថិភាព​ គឺ​សំដៅ​ទៅ​ការ​បំលាស់​ទី​ពី​កន្លែង​មួយ​ទៅ​កន្លែង​មួយ​ទៀត​ ដោយ​ធានា​ចំពោះ​
សុខភាព ​សន្តិសុខ​សង្គម​ និង​ការ​គោរព​សិទ្ធិ​ចំពោះ​ជន​ដែល​ធ្វើ​ចំណាក​ស្រុក​។ 
   

ការ​ធ្វើ​ចំណាក​ស្រុក​ ជា​មធ្យោបាយ​មួយ​ដែល​ធ្វើ​អោយ​មាន​ការ​ផ្លាស់​ប្ដូរ​ស្ថាន​ភាព​រស់​នៅ​ ដើម្បី​បង្កើន​​
សេដ្ឋកិច្ច​គ្រួសារ ទទួល​បាន​នូវ​ជំនាញ និង​ចំណេះ​ដឹង ក៏​ប៉ុន្តែ​បើ​ធ្វើ​ចំណាក​ស្រុក​ដោយ​មិន​មាន​សុវត្ថិភាព​​​គឺ​អាច​
ប្រឈម​មុខ​នឹង​រឿង​រ៉ាវ​ជា​ច្រើន​ដូច​ជា ​ការ​ជួញ​ដូរ​ផ្លូវ​ភេទ​ ការ​ជួញ​ដូរ​កម្លាំង​ពលកម្ម​ និង​ការ​ជួញ​ដូរ​សរីរាង្គ​​ជា​ដើម​។
     
តើ​ត្រូវ​ធ្វើ​ដូច​ម្ដេច​ដើម្បី​អោយ​ចំណាក​ស្រុក​មាន​សុវត្ថិ​ភាព​?      

   ចំណាក​ស្រុក​ក្នុង​ប្រទេស   
ត្រូវ​ស្វែង​យល់​នូវ​ព័ត៌មាន​មួយ​ចំនួន​ដូច​ខាង​ក្រោម ៖  

   តើ​អ្នក​ទៅ​បម្រើ​ការងារ​នៅ​កន្លែង​ណា ? 
   តើ​ការងារ​នោះ​ជា​ប្រភេទ​ការងារ​អ្វី​? 
   តើ​ការងារ​នោះ​ទទួល​បាន​ប្រាក់​ឈ្នួល​ប៉ុន្មាន​? 
   តើ​មួយ​ថ្ងៃ​ធ្វើ​ការ​ប៉ុន្មាន​ម៉ោង​ ?​ មួយ​សប្ដាហ៍​ធ្វើ​ការ​ប៉ុន្មាន​ថ្ងៃ​ ?​ ចំនួន​ថ្ងៃ​ឈប់​សម្រាក​ប្រចាំ​ឆ្នាំ​ ?​ 
   តើ​ការងារ​នោះ​ស្រប​ច្បាប់​ដែរ​ ឬ​ទេ ​? 
   តើ​មាន​កិច្ច​សន្យា​អ្វី​ខ្លះ​ ?  
   តើ​អ្នក​ត្រូវ​ស្វែង​រក​កន្លែង​ស្នាក់​នៅ​ដោយ​របៀប​ណា​?​ 
   តើ​ទី​កន្លែង​នោះ​មាន​សុវត្ថិភាព​ដើម្បី​ស្នាក់​នៅ​ដែរ ​ឬ​ទេ​? 
   តើ​អ្នកណា​ជា​អ្នក​ចំណាយ​សម្រាប់​ការ​ស្នាក់​នៅ​ ? 
   តើ​អ្នក​ត្រូវ​ចំណាយ​ថ្លៃ​ទឹក​ និង​ថ្លៃ​ភ្លើង​ប៉ុន្មាន​ក្នុង​មួយ​ខែ ? 
   តើ​អ្នក​ធ្វើ​ការ​គ្រប់​គ្រង​ថវិកា​របស់​អ្នក​ដោយ​របៀប​ណា​ ?
   តើ​អ្នក​មាន​លេខ​ទូរស័ព្ទ ឬ​ អាសយដ្ឋាន សម្រាប់​ទាក់​ទង​នៅ​ពេល​មាន​បញ្ហា​ដែរ ឬ​ទេ ?

ពីរបីថ្ងៃទៀត កូនស្រី
ខ្ញុំចេញទៅធ្វើការនៅ    

ទីក្រុងហើយ។ 

អ្នកត្រូវផ្តល់ព័ត៌មាននិងពិគ្រោះយោបល់​
ជាមួយ​អាជ្ញាធរភូមិ ឃុំដើម្បី​អោយ​អាជ្ញាធរ​
ដឹង​ឮ និងងាយ​ស្រួល​ក្នុង​ករណី​ជួប​បញ្ហា
ណា​មួយ។

ជំពូក១៖ អំពើហិង្សាលើស្ត្រី

២០



ជំពូក១​៖ អំពើហិង្សាលើស្ត្រី

   ចំណាក​ស្រុក​ក្រៅ​ប្រទេស   
ត្រូវ​ស្វែង​យល់​នូវ​ព័ត៌មាន​មួយ​ចំនួន​ដូច​ខាង​លើ​ដែរ​ ប៉ុន្តែ​ត្រូវ​ស្វែង​យល់​ព័ត៌មាន​បន្ថែមទៀត​ដូច​ខាង​ក្រោម ៖ 

   តើ​អ្នក​ណា​ខ្លះ​មាន​សិទ្ធិ​ដាក់​ពាក្យ​សុំ​បម្រើ​ការងារ​នៅ​បរទេស​ ? 
   តើ​ត្រូវ​មាន​អាយុ​ប៉ុន្មាន ​? តើ​មាន​លក្ខ​ខណ្ឌ​អ្វី​ផ្សេង​ទៀត​? 
   តើ​ក្រុមហ៊ុន​ដែល​ជ្រើស​រើស​ពលករ​នោះ​ ទទួល​ស្គាល់​ដោយ​រាជ​រដ្ឋាភិបាល​ដែរឬ​ទេ?
   តើ​ទី​កន្លែង​ដែល​អ្នក​ទៅ​បម្រើ​ការ​ងារ​នោះ​ឈ្មោះ​អ្វី​? ប្រទេស​ណា​? ​ 
   តើ​អ្នក​ណា​ជា​អ្នក​ចំណាយ​ថ្លៃ​ធ្វើ​ដំណើរ​?
   តើ​អ្នក​មាន​អាសយដ្ឋាន លេខ​ទូរសព្ទ​សម្រាប់​ទាក់​ទង​ទៅ​ស្ថាន​ទូត​ដែរ​ឬ​ទេ ?  
   តើ​អ្នក​ដឹង​ពី​របៀប​ទាក់​ទង​មក​គ្រួសារ​របស់​អ្នក តាម​រយៈ​ភ្នាក់​ងារ​អង្គ​ការ​ក្រៅ​រដ្ឋា​ភិបាល​នៅ​ប្រទេស​ដែល

អ្នក​ទៅ​ធ្វើ​ការ​ដែរ​ ឬ​ទេ​ ?

៣.១.៣. និយមន័យ ​និងរូបភាពនិង​មូល​ហេតុ​នៃ​ការ​ជួញដូរ​មនុស្ស   

អំពើ​លក់​-ដូរ​មនុស្ស​​ មាន​ន័យ​ថា​ប្រគល់​អោយ​ដោយ​ខុស​ច្បាប់​នូវ​ការ​គ្រប់​គ្រង​លើ​ជន​ណា​ម្នាក់​ទៅ​​ជន​ដទៃ​ ឬ​ទទួល​
យក​ដោយ​ខុស​ច្បាប់​នូវ​ការ​ប្រគល់ ​ការ​គ្រប់​គ្រង​លើ​ជន​ណា​ម្នាក់​ពី​ជន​ដទៃ​ដោយ​ផ្ដោះ​ប្ដូរ​​ទៅ​នឹង​របស់​មាន​តម្លៃ​អ្វី​
មួយ​ដោយ​រាប់​បញ្ចូល​ទាំង​សេវា​ និង​មនុស្ស​ផង​។២៦ 

ក្នុង​ករណី​ការ​ជួញ​ដូរ​មនុស្ស​ ស្ត្រី​ច្រើន​ជាង​បុរស​ ជា​ពិសេស​ក្មេង​ស្រី​ រង​គ្រោះ​ក្នុង​ការ​ជួញ​ដូរ​ផ្លូវ​ភេទ​  និង​កម្លាំង​
ពលកម្ម​ ដោយ​ធ្វើ​ការ​ពុំ​បាន​ប្រាក់​ឈ្នួល​ ឬ​ធ្វើ​ការ​ដោយ​ហួស​កម្លាំង​ជា​ដើម​។
  
អំពើ​ជួញ​ដូរ​មនុស្ស​កើត​ឡើង​តាម​រូបភាព និង​មូល​ហេតុ​ដូច​ជា ៖ 

   ការ​បោក​បញ្ឆោត​រក​ការងារ​ធ្វើ សំដៅ​ទៅ​ដល់​ការ​ធ្វើ​ចំណាក​ស្រុក​ដើម្បី​ស្វែង​រក​ការងារ​ធ្វើ​ដោយ​​ខ្វះ​​ការ​ប្រុង​
ប្រយ័ត្ន​ ឬ​ខ្វះ​ព័ត៌មាន​។​ ជា​ទូទៅ​ ការ​ធ្វើ​ចំណាកស្រុក​បែប​នេះ​ គឺ​កើត​ឡើង​​​​​​​​ដោយ​មាន​មេខ្យល់​។

ប្រទេស​កម្ពុជា

ប្រទេស​ថៃ ប្រទេស​ម៉ាឡេស៊ី

២៦ យោង​តាម​មាត្រា​១៣​ ច្បាប់​ស្តី​ពី​ការ​បង្ក្រាប​អំពើ​ជួញដូរ​មនុស្ស​ និង​ អំពើ​ធ្វើ​អាជីវកម្ម​ផ្លូវ​ភេទ​ ឆ្នាំ​២០០៨

២១

អ្នក​អាច​ទៅ​បម្រើ​ការ​ងារ​នៅ​បរទេស​ (ប្រទេស​ក្រៅ​ )  តាម​រយៈ​ក្រសួង​ការ​ងារ​ និង​បណ្ដុះបណ្ដាល​វ​ិជ្ជាជីវៈ​   
ឬ​តាម​រយៈ​ក្រុមហ៊ុន​ដែល​ទទួល​បាន​ការ​អនុញ្ញាត​ពី​រាជ​រដ្ឋាភិបាល​។



   ការ​រៀប​អាពាហ៍ពិពាហ៍​ក្លែង​ក្លាយ  សំដៅ​ទៅ​លើ​ការ​រៀប​អាពាហ៍ពិពាហ៍​ជា​មួយ​ជន​បរទេស​ ដោយ​ឪពុក​ម្ដាយ​
បង្ខំ​ ឬ​ដោយមាន​ការ​យល់​ព្រម​ពី​កូន​ក្រមុំ​ ប៉ុន្តែ​ពុំ​បាន​ស្វែង​យល់​ព័ត៌មាន​ពី​​​កូន​កំឡោះ​អោយ​បាន​គ្រប់​គ្រាន់​ហើយ​
នៅ​ទី​បំផុត​ត្រូវ​ទទួល​រង​នូវ​ការ​កេង​ប្រវ័ញ ។ ជា​ទូទៅ​អាពាហ៍ពិពាហ៍​ គឺ​កើត​ឡើង​ដោយ​មាន​មេ​ខ្យល់​ ឬ​ឈ្មួញ​
កណ្ដាល។

   ស្មុំ​កូន  សំដៅ​លើ​ការ​សុំ​យក​កុមារ​ ជា​ពិសេស​កុមារី​ មក​ធ្វើ​ជា​កូន​ធម៌​ ឬ​កូន​ចិញ្ចឹម​ដោយ​ក្លែងក្លាយ​​ តែ​ក្រោយ​
មក​បែរ​ជា​យក​កុមារ​នោះ​ទៅ​លក់​អោយ​ប្រកប​របរ​រក​ស៊ី​ផ្លូវ​ភេទ​ ឬ​បង្ខំ​អោយ​ធ្វើ​ការងារ​​​​​​​​​​​​​​​​​​​​​​​​​​​ហួស​កម្លាំង​ ឬ​លក់​សិរីរាង្គ​ដូច​
ជា​ក្រលៀន​ជា​ដើម ។

ខ្ញុំនឹងបានទៅរស់នៅប្រទេសគេ
 ហើយបានផ្ញើលុយអោយឪពុក 

ម្តាយខ្ញុំទៀត។

អោយកូនទៅនៅជាមួយខ្ញុំទៅ 
ខ្ញុំនឹងយកវាធ្វើជាកូន​របស់​ខ្ញុំ 
ហើយ​ខ្ញ​ុំអោយ​លុយ​ចាយ​ខ្លះ។

អោយកូនទៅចុះឪវា
យើងក្រណាស់។

ជំពូក១៖ អំពើហិង្សាលើស្ត្រី

២២



ជំពូក១​៖ អំពើហិង្សាលើស្ត្រី

   ការ​កេង​ប្រវ័ញ្ច​លើ​ពលកម្ម​កុមារ  សំដៅ​ទៅ​លើ​ការ​បង្ខំ​កុមារ​ ជា​ពិសេស​កុមារី​ អោយ​ធ្វើ​ការ​ហួស​កម្លាំង​ ធ្វើ​ការ​
ដោយ​គ្មាន​ប្រាក់​ឈ្នួល ​ឬ​ធ្វើ​ការ​ដើម្បី​កាត់​បំណុល​ឪពុក​ម្ដាយ​ ដែល​ធ្វើ​អោយ​ប៉ះ​ពាល់​ដល់សិទ្ធិ​កុមារ​ ដូចជា​​ការ​រៀន​
សូត្រ​ និង​ការ​លូត​លាស​់​របស់​កុមារ​​ជាដើម ។

ខំ​ធ្​វើការ​កុ​ំខ្ជិល​អោយសោះ 
ម្តាយ​ឯង​មក​បើកលុយ​យក​

ទៅ​អស​់​ហើយ។

   ដោយ​សារ​អំពើ​ហិង្សា​ក្នុង​គ្រួសារ ​ សំដៅ​លើ​គ្រួសារ​ដែល​កើត​មាន​អំពើ​ហិង្សា​ញឹកញាប់​ ធ្វើ​អោយ​កូន​ៗ ​ខ្វះ​ភាព​
កក់​ក្ដៅ​ ងាយ​ធ្លាក់​ក្នុង​ការ​ជួញ​ដូរ​ ឬ​ការ​ប្រើ​ប្រាស់​គ្រឿង​ញៀន​ជា​ដើម​។ ជាញឹក​ញាប់ ​ក្មេង​ស្រី​ទទួល​រងគ្រោះ​ជាង​
ក្មេង​ប្រុស​  ដូច​ជា​ការ​ធ្លាក់​ចូល​ក្នុង​ការ​ជួញ​ដូរ​ផ្លូវ​ភេទ​។

២៣

ខ្ញុំត្រូវតែចាកចេញពីផ្ទះ
នេះ ខ្ញុំមិនចង់រស់នៅផ្ទះ

នេះទៀតទេ។



៣.២. គោល​ការណ៍​ច្បាប់

អំពើ​លក់-ដូរ​មនុស្ស​ អំពើ​ធ្វើ​អាជីវកម្ម​ផ្នែក​ពេស្យា​កម្ម​ និង​អំពើ​អាស​អាភាស​ ដែល​ប៉ះ​ពាល់​ដល់​សេចក្ដី​ថ្លៃថ្នូរ​
របស់​នារី​ត្រូវ​ហាម​ឃាត់។២៧

ច្បាប់​ស្ដី​ពី​ការ​បង្ក្រាប​អំពើ​ជួញដូរ​មនុស្ស​ និង​អំពើ​ធ្វើ​អាជីវកម្ម​ផ្លូវ​ភេទ ឆ្នាំ​២០០៨ ៖

មាត្រា​១៤  អំពើ​លក់​-ដូរ​មនុស្ស	​
ជន​ណា​ដែល​លក់​-ដូរ​ជន​ដទៃ​ ត្រូវ​ផ្ដន្ទា​ទោស​ដាក់​ពន្ធនាគារ​ពី​២​ (ពីរ​) ឆ្នាំ​ ដល់​ ៥​(ប្រាំ​) ឆ្នាំ​។   

មាត្រា​១៥  អំពើ​លក់​-ដូរ​មនុស្ស​ដោយ​មាន​គោលដៅ​
ជន​ណា​ដែល​លក់​-ដូរ​ជន​ដទៃ ដោយ​មាន​គោល​ដៅ​ស្វែង​រក​ប្រយោជន៍ ឈ្លានពាន​ខាង​ផ្លូវ​ភេទ ផលិត​រូបភាព​

អាសអាភាស រៀប​អាពាហ៍ពិពាហ៍​ផ្ទុយ​ពី​ឆន្ទៈ​របស់​ជន​រង​គ្រោះ ស្មុំ​កូន ឬ​ទម្រង់​ នៃ​ការ​កេង​ប្រវ័ញ្ចន៍​ផ្សេង​ទៀត ត្រូវ​
ផ្ដន្ទាទោស​ដាក់​ពន្ធនាគារ​ពី​៧ (ប្រាំពីរ)ឆ្នាំ ដល់ ១៥(ដប់ប្រាំ)ឆ្នាំ ។

ផ្ដន្ទា​ទោស​ដាក់​ពន្ធនាគារ​ពី ១៥(ដប់ប្រាំ) ឆ្នាំ ដល់ ២០ (ម្ភៃ)ឆ្នាំ ក្នុង​ករណី​ដែល៖

   ជន​រង​គ្រោះ​ជា​អនីតិជន។

   អំពើ​ល្មើស​ប្រព្រឹត្ត​ឡើង​ដោយ​មន្ត្រី​សាធារណៈ ដែល​បំពាន​ដោយ​អំណាច​របស់​ខ្លួន​មក​លើ​ជន​រងគ្រោះ។

   អំពើ​ល្មើស​ប្រព្រឹត្ត​ឡើង​ដោយ​ក្រុម​មាន​ការ​ចាត់​តាំង។
 
មាត្រា​១៦  អំពើ​លក់​-ដូរ​មនុស្ស​សម្រាប់​នាំ​ឆ្លង​ដែន​ 

ជន​ណា​ដែល​លក់-ដូរ​ជន​ដទៃ ក្នុង​គោល​ដៅ​ប្រគល់ ឬ​នាំ​យក​ទៅ​ក្រៅ​ព្រះរាជាណាចក្រ​កម្ពុជា ត្រូវ​ផ្ដន្ទាទោស​
ដាក់​ពន្ធនាគារ​ពី​៧​ (ប្រាំពីរ)ឆ្នាំ ដល់ ១៥ (ដប់ប្រាំ) ឆ្នាំ ។

ជន​ណា​ដែល​លក់-ដូរ​ជន​ដទៃ ក្នុង​ប្រទេស​ណា​មួយ​ក្រៅ​ពី​ព្រះរាជាណាចក្រ​កម្ពុជា ក្នុង​គោល​ដៅ​ប្រគល់ ឬ​នាំ​
ជន​នោះ​ទៅ​ប្រទេស​ផ្សេង​ទៀត ត្រូវ​ផ្ដន្ទាទោស​ដូច​គ្នា​នឹង​កថា​ខណ្ឌ​ទី​១ ខាង​លើ។

ត្រូវ​ផ្ដន្ទាទោស​ដាក់​ពន្ធនាគារ​ពី​១៥(ដប់ប្រាំ)ឆ្នាំ ទៅ​២០ (ម្ភៃ)ឆ្នាំ ក្នុង​ករណី​ដែល៖

   ជន​រង​គ្រោះ​ជា​អនីតិជន។

   អំពើ​ល្មើស​ប្រព្រឹត្ត​ឡើង​ដោយ​មន្ត្រី​សាធារណៈ ដែល​បំពាន​ដោយ​អំណាច​របស់​ខ្លួន​មក​លើ​ជន​រង​គ្រោះ​។

   អំពើ​ល្មើស​ប្រព្រឹត្ត​ឡើង​ដោយ​ក្រុម​មាន​ការ​ចាត់​តាំង។
  
មាត្រា​៤៥  កិច្ច​សន្យា​សម្រាប់​អំពើ​លក់​-ដូរ​មនុស្ស​ និង​ អំពើ​ធ្វើ​អាជីវកម្ម​ផ្លូវ​ភេទ​

កិច្ច​សន្យា​មួយ​នឹង​ត្រូវ​ចាត់​ទុក​ជា​មោឃៈ​២៨ ប្រសិន​បើ​កិច្ច​សន្យា​នោះ​ត្រូវ​បាន​ធ្វើ​ឡើង​ ដោយ​មាន​គោលដៅ​
បំពេញ​នូវ​អំពើ​លក់​-ដូរ​មនុស្ស​ ឬ​អំពើ​ធ្វើ​អាជីវកម្ម​ផ្លូវ​ភេទ​។

កិច្ច​សន្យា​អោយ​ខ្ចី​នឹង​ត្រូវ​ចាត់​ទុក​ជា​មោឃៈ​ ប្រសិន​បើ​កិច្ច​សន្យា​នោះ​ត្រូវ​បាន​ធ្វើ​ឡើង​ដោយ​ភ្ជាប់​ទៅ​នឹង​អំពើ​
លក់-ដូរ​មនុស្ស​ ឬ​អំពើ​ធ្វើ​អាជីវកម្ម​ផ្លូវ​ភេទ​។

អំពើ​លក់​-ដូរ​មនុស្ស​ និង​អំពើ​ធ្វើ​អាជីវកម្ម​ផ្លូវ​ភេទ​ ជា​បទ​ល្មើស​ព្រហ្មទណ្ឌ​ ដែល​ជន​រងគ្រោះ​អាច​​ទាម​ទារ​​
សំណង​ និង​​សុំ​អោយ​មាន​ការ​ផ្ដន្ទា​ទោស​ដល់​ជន​ប្រព្រឹត្ត ។

២៧យោង​តាមមាត្រា​៤៦ វាក្យខណ្ឌទី​១ រដ្ឋធម្មនុញ​នៃ​​ព្រះរាជា​ណាចក្រកម្ពុជា​ឆ្នាំ​១៩៩៣
២៨មោឃៈ ​មាន​ន័យ​ថា ឥត​ប្រយោជន៍ ​ឬ​ឥត​បាន​ការ (យោង​តាម​វចនានុក្រម​សម្ដេច​សង្ឃ​ ជួន ណាត)

ជំពូក១៖ អំពើហិង្សាលើស្ត្រី

២៤



ជំពូក១​៖ អំពើហិង្សាលើស្ត្រី

ខាង​ក្រោម​នេះ​ ជា​គំនូស​បំព្រួញ​នៃ​ដំណើរ​ការ​ដោះ​ស្រាយ  ៖

ជន​រង​គ្រោះ

អាជ្ញាធរភូមិ 
ឃុំ​ សង្កាត់

អង្គការមិនមែន
រដ្ឋាភិបាល

មន្ត្រីនគរបាល
យុតិ្តធម៌

ព្រះរាជអាជ្ញា
ព្រះរាជអាជ្ញារង

ចៅ​ក្រម​ស៊ើប​សួរ ចៅ​ក្រម​ជំនុំ​ជំរះ

   ប្រជា​ពលរដ្ឋ​  និង​អ្នក​ជិត​ខាង​ត្រូវ​សហការ​ និង​ផ្ដល់​ព័ត៌មាន​ក្នុង​ករណី​សង្ស័យ​ ឬ​ដឹង​ឮ​ពី​អំពើ​លក់​ដូរ​មនុស្ស​ 
ទៅ​អាជ្ញាធរ​មាន​សមត្ថកិច្ច​ក្នុង​គោល​បំណង​ជួយ​សង្គ្រោះ​ជន​រងគ្រោះ​អោយ​បាន​ទាន់​ពេល​វេលា​។

២៥

៣.៣. ​ដំណើរ​ការ​នៃ​ការ​ដោះ​ស្រាយ

អំពើ​លក់​-ដូរ​មនុស្ស និង​អំពើ​ធ្វើ​អាជីវកម្ម​ផ្លូវ​ភេទ​ជា​បទ​ល្មើស​ព្រហ្មទណ្ឌ​ ដូច​នេះ​ការ​ដោះ​ស្រាយ​ គឺ​ដូច​ករណី​រំលោភ​
សេពសន្ថវៈ​ដែរ​។

   ជន​រងគ្រោះ ឬ​សាច់​ញាតិ​ អាច​ប្ដឹង​ទៅ​ប្រធាន​ភូមិ​ មេឃុំ ចៅសង្កាត់ ក្រុម​ប្រឹក្សា​ឃុំ សង្កាត់ ​នគរបាល​ កង​រាជ​
អាវុធហត្ថ និង​សាលា​ដំបូង​ខេត្ត​ រាជធានី ​​ឬ​អាច​ប្ដឹង​តាម​រយៈ​អង្គការ​មិន​មែន​រដ្ឋាភិបាល​ ដែល​កំពុង​ធ្វើ​ការ​លើ​ផ្នែក​
សិទ្ធិ​មនុស្ស​ និង​ផ្នែក​ប្រឆាំង​ការ​ជួញដូរ​នេះ​។ 

អំពើលក់-ដូរមនុស្ស

អំពើធ្វើអាជីវកម្មផ្លូវភេទ
ជាបទព្រហ្មទណ្ឌ

សំណង​ជា​លុយ​កាក់

ជាប់​ពន្ធ​នាគារ



លោកមេឃុំខ្ញុំឃើញគេយក​ក្មេង​ស្​រី​
ចូល​ទៅ​ក្នុងផ្ទះ​មួយ​នោះ ហើយ​នាង

ស្រែក​អោយ​ជួយ។

ខ្ញុំមានដីកាចូលឆែក​ឆេរ​ពី  
ព្រះរាជអាជ្ញា ។

ជំពូក១៖ អំពើហិង្សាលើស្ត្រី

២៦



ជំពូក១​៖ អំពើហិង្សាលើស្ត្រី

៣.៥. ​សេវា​របស់​រដ្ឋ

   មន្ទីរ​ការងារ​ និង​បណ្ដុះបណ្ដាល​វិជ្ជាជីវៈ
ជួយ​សម្រប​សម្រួល​ដល់​ប្រជាពលរដ្ឋ​ពី​បែបបទ​នៃ​ការ​ធ្វើ​ចំណាក​ស្រុក​ ដើម្បី​រក​ការងារ​នៅ​ប្រទេស​ក្រៅ​ដោយ​

ស្រប​ច្បាប់​ បង្ហាញ​ដល់​ប្រជា​ពល​រដ្ឋ​ពី​ក្រុមហ៊ុន​នាំ​ពលករ​ដែល​ទទួល​ស្គាល់​ដោយ​រដ្ឋាភិបាល​ និង​ការពារ​នូវ​សិទ្ធិ​
ស្រប​ច្បាប់​របស់​ពល​ករ​ចំណាក​​ស្រុក​។ លើស​ពី​នេះ​ មន្ទីរ​ក៏​មាន​កម្មវិធី​ផ្សព្វ​ផ្សាយ​ពី​សុវត្ថិភាព​ក្នុង​ការ​ធ្វើ​ចំណាក​
ស្រុក​ដល់​ប្រជាពលរដ្ឋ​តាម​មូលដ្ឋាន​។
  

   មន្ទីរ​សង្គមកិច្ច​ អតីត​យុទ្ធ​ជន និង​យុវនីតិ​សម្បទា
ផ្ដល់​ជំនួយ​សង្គ្រោះ​ និង​មណ្ឌល​ស្នាក់​នៅ​បណ្ដោះ​អាសន្ន​ដល់​ជន​រងគ្រោះ​ ព្រម​ទាំង​ផ្ដល់​វគ្គ​បណ្ដុះបណ្ដាល​

ចំណេះ​ដឹង​ និង​ជំនាញ​វិជ្ជាជីវៈ​។ 

   មន្ទីរ​កិច្ចការ​នារី 
ផ្ដល់​ជំនួយ​សង្គ្រោះ​ រក​មណ្ឌល​ស្នាក់នៅ​បណ្ដោះ​អាសន្ន​ ផ្ដល់​វគ្គ​បណ្ដុះបណ្ដាល​ចំណេះ​ដឹង​ និង​ជំនាញ​

វិជ្ជាជីវៈ​ដល់​ជន​រងគ្រោះ​។ លើស​ពី​នេះ​ មន្ទីរ​ក៏បាន​​ផ្សព្វផ្សាយ​ចំណេះ​ដឹង​ពី​សុវត្ថិភាព​ក្នុង​ការ​ធ្វើ​ចំណាក​ស្រុក ​
ចំណេះ​ដឹង​ផ្លូវ​ច្បាប់​និង​សិទ្ធិ​ដល់​ប្រជាពលរដ្ឋ​ ដើម្បី​ការពារ​ខ្លួន​ពី​អំពើ​ជួញដូរ​មនុស្ស។ 

២៧

៣.៤. ការ​ទទួល​ខុស​ត្រូវ​របស់​អាជ្ញាធរ​មូលដ្ឋាន

​    អាជ្ញាធរ​ភូម ិ
   ​សហការ​ និង​រាយ​ការណ៍​ពី​ព័ត៌មាន​ទាំងឡាយ​ពាក់ព័ន្ធ​នឹង​បទ​ល្មើសទៅ​ឃុំ​ សង្កាត់​និង​សមត្ថកិច្ច​ពាក់​

ព័ន្ធ ។
​   ជួយ​ណែនាំ​បង្ហាញ​ផ្លូវ​ដល់​ជន​រងគ្រោះ​ និង​ក្រុម​គ្រួសារ​ពី​សេវា​សង្គម​នានា​ ដែល​ផ្ដល់​ដោយ​ភ្នាក់ងារ​រដ្ឋ​ ឬ​

អង្គការ​មិន​មែន​រដ្ឋាភិបាល​​ ។
   ផ្សព្វ​ផ្សាយ​ដល់​ប្រជាពលរដ្ឋ​ដែល​ធ្វើ​ចំណាក​ស្រុក​អោយ​មាន​ការ​យល់​ដឹង ​និង​ចេះ​ការពារ​ខ្លួន​កុំ​អោយ​ធ្លាក់​

ក្នុង​អំពើ​ជួញ​ដូរ​មនុស្ស​ ។
   

   អាជ្ញាធរ​ឃុំ សង្កាត់ 
   ទទួល​ពាក្យ​បណ្ដឹង​ ផ្ដល់​សេវា​បែប​បទ​រដ្ឋ​បាល​ក្នុង​ការ​ដាក់​ពាក្យ​បណ្ដឹង​ដល់​ជន​រងគ្រោះ​ និង​ក្រុម​

គ្រួសារ​​ ព្រម​ទាំង​ជួយ​សហការ​អន្តរាគមន៍​ និង​រាយការណ៍​ពី​ព័ត៌មាន​នៃ​អំពើ​លក់​-ដូរ​មនុស្ស​ទៅ​ប៉ុស្តិ៍​នគរបាល​
រដ្ឋបាល​  ​​ និង​សមត្ថកិច្ច​ពាក់ព័ន្ធ​។ 

   ណែនាំ​ពី​ផ្លូវ​ច្បាប់​ និង​បង្ហាញ​ពី​សេវា​ផ្សេងៗ​ដល់​ជន​រងគ្រោះ​។ 
   ​បង្កើត​អោយ​មាន​កម្មវិធី​ផ្សព្វផ្សាយ​ពី​សុវត្ថិភាព​ក្នុង​ការ​ធ្វើ​ចំណាក​ស្រុក​ដល់​ប្រជាពលរដ្ឋ​ក្នុង​មូលដ្ឋាន​ 

ដើម្បី​ការពារ​កុំ​អោយ​មាន​អំពើ​ជួញដូរ​មនុស្ស​កើត​ឡើង​។

   ប៉ុស្តិ៍​​នគរ​បាល​រដ្ឋ​បាល​​ឃុំ ​សង្កាត់ ​
ប្រធាន​ អនុ​ប្រធាន​ប៉ុស្តិ៍​ និង​មន្ត្រី​នគរ​បាល​ផ្សេង​ទៀត​ មាន​កាតព្វកិច្ច​ក្នុង​ការ​ទទួល​ពាក្យ​បណ្ដឹង​ ចុះ​ធ្វើ​

អន្តរាគមន៍​ សហការ​ក្នុង​ការ​សង្គ្រោះ​ជន​រងគ្រោះ​ ស៊ើប​អង្កេត​ទៅ​លើ​បទ​ល្មើស​ជាក់​ស្ដែង​ ឬ​មិន​ជាក់​ស្ដែង​ ឃាត់​ខ្លួន​
ជន​សង្ស័យ ប្រមូល​ភស្តុតាង​ និង​កសាង​សំណុំ​រឿង​បញ្ជូន​ទៅ​ព្រះរាជអាជ្ញា​តាម​នីតិវិធី​។



៣.៦. សេវា​របស់​សង្គម​ស៊ីវិល

   ផ្ដល់​ការ​ប្រឹក្សា​យោបល់​ផ្លូវ​ច្បាប់​ ផ្ដល់​មេធាវី​ការពារ​ដល់​ជន​រងគ្រោះ​  និង​អន្តរាគមន៍​ទៅ​ស្ថាប័ន​​ពាក់ព័ន្ធ។

   ផ្ដល់​មណ្ឌល​ស្នាក់​នៅ​ និង​បណ្ដុះ​បណ្ដាល​ជំនាញ​វិជ្ជាជីវៈ​ដល់​ជន​រង​គ្រោះ​ និង​បញ្ជូន​ត្រឡប់​ទៅ​គ្រួសារ​ពួក​គេ​
វិញ​។ 
 

សូម​ពិនិត្យ​មើល​ក្នុង​ផែនទី​សេវា​សង្គម​ ដើម្បី​ដឹង​ព័ត៌មាន​លំអិត​អំពី​សេវា​ទាំង​នេះ​។

   សាលា​ដំបូង​ខេត្ត​-រាជធានី
ព្រះរាជអាជ្ញា ព្រះ​រាជ​អាជ្ញា​រង​ធ្វើ​ការ​ចោទ​ប្រកាន់​ពី​បទ​ល្មើស​ព្រហ្មទណ្ឌ​ ធ្វើ​ការ​ស៊ើប​អង្កេត​បឋម​ និង​សុំ​អោយ​

អនុវត្ត​ការ​ស៊ើបសួរ​ និង​ជំនុំ​ជម្រះ​តាម​នីតិវិធី​។ លើស​ពី​នេះ​ គាត់​អាច​ចាត់​វិធានការ​បន្ទាន់​ក្នុង​ការ​ជួយ​សង្គ្រោះ​ជន​
រងគ្រោះ​ពី​ការ​ជួញដូរ​។

ជំពូក១៖ អំពើហិង្សាលើស្ត្រី

២៨





ជំពូក២

២.១. គំនិតយល់ខុស និយមន័យ និងសារៈសំខាន់នៃការអប់រំ
២.១.១. គំនិតយល់ខុស 
២.១.២. និយមន័យ
២.១.៣. តើហេតុអ្វីបានជាការចូលរៀនមានសារៈសំខាន់ចំពោះ​ស្ត្រី ​

និងក្មេងស្រី? 
២.២. គោលការណ៍ច្បាប់ 
២.៣. ដំណើរការនៃការដោះស្រាយ 
២.៤. ការទទួលខុសត្រូវរបស់អាជ្ញាធរមូលដ្ឋាន
២.៥. សេវារបស់រដ្ឋ
២.៦. សេវា​របស់​សង្គមស៊ីវិល

ស្ត្រី និងការអប់រំ ២៩

២៩





នៅ​ក្នុង​ប្រធាន​បទ​ស្ដី​ពី​ការ​អប់រំ​នេះ​ យើង​ពិភាក្សា​ទៅ​លើ​ពីរ​ផ្នែក​សំខាន់​ៗ ​ គឺ​ការ​អប់រំ​ក្នុង​ប្រព័ន្ធ 
និង​ការ​អប់រំ​ក្រៅ​ប្រព័ន្ធ។  

២.១. គំនិត​យល់​ខុស​ និយម​ន័យ​ និង​សារៈសំខាន់​នៃ​ការ​អប់រំ 

២.១.១. ​គំនិត​យល់​ខុស              

២.១.២. និយមន័យ              

   ក្រុម​គ្រួសារ​មួយ​ចំនួន​មិន​យក​ចិត្ត​ទុក​ដាក់​អោយ​កូន​ស្រី​បាន​រៀន​សូត្រ​ច្រើន​ទេ ដោយគាត់​​យល់​ឃើញ​ថា ​កូន​
ស្រី​ទោះ​បី​រៀន​ច្រើន​ក៏​មិន​បាន​ធ្វើ​ការ​ធំ​ដុំ​ដែរ​ នៅ​តែ​ធ្វើ​ការងារ​​ផ្ទះ​ដដែល​។ ចំណែក​ឯ​កូន​ប្រុស​វិញ​ត្រូវ​តែ​រៀន​សូត្រ​
អោយ​បាន​ខ្ពស់​ ព្រោះ​នៅ​ពេល​អនាគត​នឹង​​ក្លាយ​ជា​មេ​គ្រួសារ​។ ដោយ​សារ​ការ​​យល់​ឃើញ​ខុស​បែបនេះ​ហើយ​ ទើប​
ធ្វើ​អោយ​ស្ត្រី​ជា​ច្រើន​មិន​ចេះ​អក្សរ​ ឬ​ចេះ​អក្សរ​បន្តិច​បន្តួច​ ដែល​នាំ​អោយ​មាន​ការ​លំបាក​ក្នុង​ការ​រក​ការងារ​ធ្វើ​ និង​
ងាយ​ធ្លាក់​ចូល​ក្នុង​អំពើ​ជួញ​ដូរ​មនុស្ស។

   មនុស្ស​មួយ​ចំនួន​យល់​ថា​ បើ​មិន​បាន​ចូល​រៀន​ពី​ក្មេងៗ​ទេ​ គឺ​បាត់​បង់​ឱកាស​រៀន​សូត្រ​ហើយ ​ព្រោះ​ពេលធំ​​​​​​​
ពេញវ័យ​​ ទោះ​បី​ខំ​រៀន​ក៏​រៀន​មិន​ចេះ​ដែរ​ រៀន​នាំ​តែ​ខាត​ពេល​វេលា​។ ដោយ​សារ​​ការ​យល់ឃើញ​ខុស​បែប​នេះ​
ហើយ​​​​​​ ទើប​ធ្វើ​អោយ​ស្ត្រី​នៅ​តែ​គ្មាន​ឱកាស​ក្នុង​ការ​ចាប់​យក​ចំណេះ​ដឹង​ និង​ជំនាញ​ផ្សេងៗ​ សម្រាប់​អភិវឌ្ឍន៍​ខ្លួន​
ឯង។

ការ​អប់រំ​២៩ គឺ​សំដៅ​ដល់​កិច្ច​ដំណើរ​ការ​អភិវឌ្ឍ​ការ​សិក្សា​ ឬ​ការ​បណ្ដុះបណ្ដាល​កាយ​សម្បទា​ សតិបញ្ញា និង
សីលធម៌ ​​​តាម​រយៈ​​គ្រប់​​សកម្មភាព​អប់រំ​ដែល​ធ្វើ​អោយ​អ្នក​សិក្សា​ទទួល​បាន​សំណុំ​ចំណេះ​ដឹង​​ ជំនាញ​ សមត្ថភាព​​​
និង​តម្លៃ​​ ​ដើម្​ប​អោយ​ក្លាយ​ខ្លួន​ជា​បុគ្គល​ល្អ​ដែល​មាន​ប្រយោជន៍​សម្រាប់​ខ្លួន​ឯង​ គ្រួសារ​ សហគមន៍​ ប្រទេសជាតិ​ 
និង​ពិភពលោក​ ។
 
ការ​អប់រំ​ក្នុង​ប្រព័ន្ធ​៣០ សំដៅ​ដល់​ដំណើរ​ការ​សិក្សា​ដែល​មាន​លក្ខណៈ​ជា​ប្រព័ន្ធ និង​ហ្មត់​ចត់មាន​​រចនា​​សម្ព័ន្​ធ​រៀប​
រយ​​​​​​​​​​ និង​​តាម​​លំដាប់​ថ្នាក់​។ ការ​អប់រំ​ក្នុង​ប្រព័ន្ធ​ផ្ដល់​អោយ​ដោយ​​គ្រឹះ​ស្ថាន​សិក្សា​ដែល​មាន​អាជ្ញា​ប័ណ្ណ​អប់រំ​ត្រឹមត្រូវ​ ឬ​
ដែល​មាន​ការ​ទទួល​ស្គាល់​គុណភាព​អប់រំ​ស្រប​តាម​លក្ខខណ្ឌ​ផ្នែក​ច្បាប់​ និង​នីតិ​វិធី​ដែល​មាន​ចែង​ក្នុង​ច្បាប់​ស្ដី​ពី​ការ​
អប់រំ​។

ការ​អប់រំ​ក្រៅ​ប្រព័ន្ធ៣១ សំដៅ​ដល់​សកម្មភាព​អប់រំ​ ដែល​មាន​ការ​រៀបចំ​មាន​លក្ខណៈ​ជា​ប្រព័ន្ធ ដែល​ធ្វើ​ឡើង​នៅក​្រៅ​
ក្របខ័ណ្ឌ​នៃ​កម្មវិធី​អប់រំ​ក្នុង​ប្រព័ន្ធ​ ដើម្បី​ផ្ដល់​ការ​សិក្សា​មួយ​ចំនួន​ដែល​បាន​ជ្រើស​រើស​។ ការ​អប់រំ​ក្រៅ​ប្រព័ន្ធ​គ្រប​
ដណ្ដប់​លើ​កម្មវិធី​អប់រំ​ជា​ច្រើន​ដូចជា​ អក្ខរកម្ម​ បំណិន​ជីវិត​ បំណិន​ការងារ​ ការ​អប់រំ​មូលដ្ឋាន​ សម្រាប់​អ្នក​សិក្សា​​​​​
ដែល​​មិន​ចូល​សិក្សា​នៅ​គ្រឹះស្ថាន​សិក្សា​ក្នុង​​ប្រព័ន្ធ ដែល​មាន​លក្ខណៈ​ជា​ការ​សិក្សា​បន្ត​ និង​ការ​សិក្សា​កម្រិត​សម​
មូល​​សម្រាប់​ការ​បញ្ចូល​ទៅ​ក្នុង​កម្មវិធី​អប់រំ​ក្នុង​ប្រព័ន្ធ​ ឬ​ជា​ការ​អប់រំ​អស់​មួយ​ជីវិត​។

២៩យោង​តាម​មាត្រា​៤ ​ច្បាប់​ស្តី​ពី​ការ​អប់រំ​ នៃ​ព្រះ​រាជា​ណាចក្រ​កម្ពុជា​ ឆ្នាំ​២០០៧
៣០យោង​តាម​ការ​ពន្យល់​ក្នុង​ឧបសម្ព័ន្ធ ក្នុង​ច្បាប់​ស្តី​ពី​ការ​អប់រំ​ នៃ​ព្រះ​រាជា​ណាចក្រ​កម្ពុជា​ ឆ្នាំ​២០០៧
៣១យោង​តាម​ការ​ពន្យល់​ក្នុង​ឧបសម្ព័ន្ធ ក្នុង​ច្បាប់​ស្តី​ពី​ការ​អប់រំ​ នៃ​ព្រះ​រាជា​ណាចក្រ​កម្ពុជា​ ឆ្នាំ​២០០៧ ៣០

ជំពូក២៖ ស្ត្រី និង​ការ​អប់រំ



ជំពូក២​៖ ស្ត្រី និង​ការអប់រំ

ជាគំរូល្អសំរាប់
ស្ត្រីផ្សេងទៀត

វគ្គ​បណ្ដុះ​បណ្ដាល

២.១.៣. តើ​ហេតុអ្វី​បាន​ជា​ការ​ចូល​រៀន​ មាន​សារៈសំខាន់​ចំពោះ​ស្ត្រី និង​ក្មេង​ស្រី​?

   បង្កើន​ទំនុក​ចិត្ត​លើ​ខ្លួន​ឯង​ និង​ទទួល​បាន​ជោគ​ជ័យ​ក្នុង​ជីវិត​។  

   ងាយ​ស្រួល​ក្នុង​ការ​រក​ការងារ​ធ្វើ​ ដើម្បី​អោយ​មាន​ជីវភាព​កាន់​តែ​ប្រសើរ​។   

   ទទួល​បាន​ព័ត៌មាន​ច្រើន​សម្រាប់​ធ្វើការ​ពិចារណា​ ដែល​ធ្វើ​អោយ​ពួក​គាត់​មិន​ងាយចាញ់​​បោក​គេ​ក្នុង​អំពើ​ជួញ​
ដូរ​មនុស្ស​ និង​ការ​រំលោភ​បំពាន​ផ្សេងៗ​។

   គ្រប់គ្រង​សេដ្ឋកិច្ច​គ្រួសារ​ និង​សហគមន៍​បាន​កាន់​តែ​ល្អ​។     

   ចេះ​ថែ​ទាំ​សុខភាព​ខ្លួន​ឯង​ គ្រួសារ​ និង​សហគមន៍​បាន​ល្អ​។

   ចូលរួម​អភិវឌ្ឍ​សហគមន៍​ និង​សង្គម​ជាតិ​ទាំង​មូល​។ 

   ជា​គំរូ​ល្អ​សម្រាប់​លើក​ទឹក​ចិត្ត​ស្ត្រី​ផ្សេង​ទៀត​អោយ​ចូលរួម​ក្នុង​ការ​អប់រំ​។

ងាយស្រួលរក
ការងារធ្វើ

ចូលរួមអភិវឌ្ឍ
សហគមន៍​និងស​ង្គម

ចេះការពារខ្លួន
ពីការឆបោក

ចេះថែទាំសុខភាព
ខ្លួនឯង និងសហគមន៍

បង្កើនទំនុកចិ​ត្ត
លើខ្លួនឯង 

ទទួលបាន 
ព័ត៌មានច្រើន 

គ្រប់គ្រងសេដ្ឋកិច្ច
គ្រួសារ និង​សហគមន៍​

បាន​កាន់​តែ​ល្អ

៣១



២.២. គោលការណ៍​ច្បាប់​

   រដ្ឋ​ត្រូវ​ការពារ​ និង​លើក​ស្ទួយ​សិទ្ធិ​របស់​ប្រជាពលរដ្ឋ​ក្នុង​ការ​ទទួល​ការ​អប់រំ​ប្រកប​ដោយ​គុណភាព​នៅ​គ្រប់​កម្រិត​ 
និង​ត្រូវ​ចាត់​វិធាន​ការ​គ្រប់​បែប​យ៉ាង​ជា​ជំហាន​ៗ ​ ដើម្បី​អោយ​ការ​អប់រំ​នេះ​បាន​ទៅ​ដល់​ប្រជាពលរដ្ឋ​គ្រប់​រូប។៣២

​    រដ្ឋ​ផ្ដល់​កិច្ចការ​អប់រំ​ផ្នែក​បឋម​ និង​មធ្យម​សិក្សា​ នៅ​សាលារៀន​សាធារណៈ​ សម្រាប់​ប្រជា​ពលរដ្ឋ​គ្រប់​រូប​ដោយ​
ឥត​បង់​ថ្លៃ​។ ប្រជាពលរដ្ឋ​ ត្រូវ​បាន​ទទួល​ការ​អប់រំ​យ៉ាង​តិច​ប្រាំ​បួន​ឆ្នាំ។៣៣

   ប្រជាពលរដ្ឋ​គ្រប់​រូប​មាន​សិទ្ធិ​ទទួល​បាន​ការ​អប់រំ​យ៉ាង​តិច​ ៩​ (​ប្រាំ​បួន​) ឆ្នាំ​ ប្រកប​ដោយ​គុណភាព​ដោយ​
ឥត​បង់​ថ្លៃ​នៅ​សាលា​រៀន​សាធារណៈ​។ ក្រសួង​ទទួល​បន្ទុក​វិស័យ​អប់រំ​ ត្រូវ​រៀប​ចំ​គោល​នយោបាយ​ ផែនការ​
យុទ្ធសាស្ត្រ​ និង​វិធាន​ការ​ជា​ជំហាន​ៗ ​ ដើម្បី​ធានា​អោយ​ប្រជាពលរដ្ឋ​គ្រប់​រូប​ទទួល​បាន​ការ​អប់រំ​ប្រកប​ដោយ​
គុណភាព​ ស្រប​តាម​បទប្បញ្ញត្តិ​ដែល​មាន​ចែង​ក្នុង​ច្បាប់។៣៤
 
សិទ្ធិ​របស់​អ្នក​សិក្សា​ទាក់​ទង​នឹង​ការ​អប់រំ​មាន​ដូចតទៅ ៖៣៥ 

   សិទ្ធិ​បញ្ចេញ​ទស្សនៈ​សិក្សា​ដោយ​សេរី​

   សិទ្ធិ​មាន​សេរីភាព​ខាង​ការ​សិក្សា​

   សិទ្ធិ​ទទួល​បាន​ការ​អប់រំ​ប្រកប​ដោយ​គុណភាព​

   សិទ្ធិ​ប្រមូល​ផ្ដុំ​ជា​ក្រុម​អ្នក​សិក្សា​ ឬ​ក្លឹប​អ្នក​សិក្សា​ក្នុង​គោល​បំណង​សម្រាប់​ការ​អប់រំ​ 

   សិទ្ធិ​ពិនិត្យ​មើល​ និង​ចម្លង​កំណត់​ត្រា​ផ្ទាល់​ខ្លួន​ស្ដី​ពី​ការ​អប់រំ​

   សិទ្ធិ​ចូលរួម​យ៉ាង​សកម្ម​ និង​ពេញលេញ​នៅ​ក្នុង​ការ​អភិវឌ្ឍ​ស្តង់​ដារ​អប់រំ​ថ្នាក់​គ្រឹះស្ថាន​សិក្សា​ និង​ថ្នាក់​ជាតិ​
ដោយ​ផ្ទាល់​ ឬ​តាម​រយៈ​តំណាង​របស់​ខ្លួន​។

   សិទ្ធិ​ទទួល​បាន​ការ​គោរព​ និង​ការ​យក​ចិត្ត​ទុក​ដាក់​ចំពោះ​សិទ្ធិ​មនុស្ស​ជា​ពិសេស​សិទ្ធិ​មាន​សេចក្ដី​ថ្លៃថ្នូរ​ 
សិទ្ធិ​រួច​ផុត​ពី​អំពើ​ទារុណកម្ម​ ឬ​ការ​ដាក់​ទណ្ឌកម្ម​លើ​រាងកាយ​ និង​ផ្នែក​ស្មារតី​។

២.៣. ដំណើរ​ការនៃ​ការ​​ដោះស្រាយ

   ឪពុក​ ម្ដាយ​ ឬ​អាណាព្យាបាល​ ត្រូវ​នាំ​កុមារ​ដែល​មាន​អាយុ​ចាប់​ពី​ ៦(​ប្រាំ​មួយ​)​ឆ្នាំ ​ឬ​យ៉ាង​ទាប​បំផុត​ ៧០​(​ចិត​
សិប)ខែ​ឡើង​ ទៅ​ចុះ​ឈ្មោះ​ចូល​រៀន​នៅ​ថ្នាក់​ទី​១​ នៃ​កម្ម​វិធី​អប់រំ​ចំណេះ​ទូ​ទៅ​នៅ​សាលា​រៀន​ដែល​មាន​អាជ្ញា​ប័ណ្ណ​
អប់រំ​អោយ​បាន​គ្រប់​ៗ ​គ្នា​។

៣២យោង​តាម​មាត្រា​៦៥ ​​រដ្ឋ​ធម្មនុញ្ញនៃ​ព្រះ​រាជា​ណា​ចក្រ​កម្ពុជា​ ឆ្នាំ​១៩៩៣
៣៣យោង​តាម​មាត្រា​៦៨ ​​រដ្ឋ​ធម្មនុញ្ញនៃ​ព្រះ​រាជា​ណាចក្រ​កម្ពុជា ឆ្នាំ​១៩៩៣
៣៤យោង​តាម​មាត្រា​៣១​ ​ច្បាប់​ស្តី​ពី​ការ​អប់រំ​ ឆ្នាំ​២០០៧
៣៥យោង​តាម​មាត្រា​៣៥​ ​ច្បាប់​ស្តី​ពី​ការ​អប់រំ ​ឆ្នាំ​២០០៧ ៣២

ជំពូក២៖ ស្ត្រី និង​ការ​អប់រំ



ជំពូក២​៖ ស្ត្រី និង​ការអប់រំ

   ឪពុក​ ម្ដាយ​ ឬ​អាណាព្យាបាល​ដែល​គ្មាន​លទ្ធភាព​ក្នុង​ការ​បញ្ជូន​កូន​ទៅ​រៀន​ និងឧបត្ថម្ភ​ការ​​រៀន​​សូត​្រ​
របស់​កូន​ ត្រូវ​ទៅ​ជួប​អាជ្ញាធរ​ឃុំ សង្កាត់​សុំ​លិខិត​បញ្ជាក់​ភាព​ក្រី​ក្រ ដើម្បី​ស្នើ​សុំ​អាហារូបករណ៍​ទៅ​សាលា​ ឬ​
អាហារូបករណ៍​តាម​រយៈ​អង្គការ​ដែល​បម្រើ​ការងារ​លើ​ផ្នែក​អប់រំ​។

ម៉ែ! ខ្ញុំសុំទៅចុះឈ្មោះចូលរៀនដែរ 
មិត្តភកិ្តខ្ញុំគេទៅអស់ហើយ។

មិនបាច់ទេកូន! យើងក្រណាស់
ម៉ែគ្មានលុយអោយកូនរៀនទេ។

មិនមែនអញ្ចឹងទេអ្នក! ការ​ចុះ​​​

ឈ្មោះ​​​ចូល​​រៀន មិន​មាន​បង់​ប្រាក់​

ទេ។ ម្យ៉ាង​​ទៀត​ អ្នក​​​អាច​​​​​​ទៅ​​​​​ជួប​​​​

អាជ្ញាធរឃុំ សង្កាត់​​ដើម្បីស្នើសុំ 

អាហារូបករណ៍​នៅ​សាលា​រៀន​ ឬ​

អង្គការ​បាន​ទៀត​ផង។

   បុរស​ និង​ស្ត្រី​ដែល​ពុំ​បាន​ចូល​រៀន​នៅ​សាលា​ចំណេះ​ទូទៅ​ ត្រូវ​បង្កើត​ឱកាស​ទី​២សម្រាប់​​ខ្លួន​​ឯង​​ក្នុង​​ការ​ចាប់​
យក​ចំណេះ​ដឹង​ ឬ​ជំនាញ​ផ្សេង​ៗ ​ តាម​រយៈ​មជ្ឈមណ្ឌល​​បណ្ដុះបណ្ដាល​របស់​រដ្ឋ​ និង​អង្គការ​នានា​។

២.៤. ការ​ទទួល​ខុស​ត្រូវ​របស់​អាជ្ញាធរ​មូលដ្ឋាន

   សាលា​រៀន​សាធារណៈ  
ទទួល​ចុះ​ឈ្មោះ​ចូល​រៀន​ដោយ​ឥត​បង់​ថ្លៃ​។​ លោកគ្រូ​ អ្នកគ្រូ​គឺជា​ឪពុក​ម្ដាយ​ទី​ពីរ​ក្នុង​ការ​បង្ហាត់​​បង្រៀន​ ផ្ដល​់​

នូវ​ចំណេះ​ដឹង​ និង​ដំបូន្មាន​ល្អ​ៗ ​ដល់​សិស្ស​ ដោយ​ក្ដី​​ស្រឡាញ់​ និង​គ្មាន​ការ​រើសអើង​។
 

   អាជ្ញាធរ​ភូមិ  
ប្រធាន​ភូមិ​ អនុប្រធាន​ភូមិ​ និង​ជំនួយការ​ភូមិ​ ​សហការ​ជាមួយ​លោកគ្រូ​ អ្នកគ្រូ​ក្នុង​ការ​ផ្សព្វផ្សាយ​អប់រំ​ឪពុក​

ម្ដាយ​ ឬ​អាណា​ព្យាបាល​ ដើម្បី​អោយ​ពួកគាត់​បញ្ជូន​កូន​ទៅ​រៀន​គ្រប់​ៗ ​គ្នា​។

   អាជ្ញាធរ​ឃុំ សង្កាត់  
   សហ​ការ​ជា​មួយ​​លោកគ្រូ​ អ្នកគ្រូ​ ក្នុង​ការ​ផ្សព្វផ្សាយ​អប់រំ​ដល់​ឪពុក​ម្ដាយ​ ឬ​អាណាព្យាបាល​​អោយ​យល់​

កាន់​តែ​ច្បាស់​ពី​សារៈសំខាន់​នៃ​ការ​រៀន​សូត្រ​ និង​ជំរុញ​លើក​ទឹក​​ចិត្ត​អោយ​ពួក​គាត់​បញ្ជូន​កូន​ ចៅ​ ទៅ​រៀន​
អោយ​​បាន​គ្រប់​ៗ ​គ្នា​។ 

   ស្រាវជ្រាវ​រក​ក្មេង​ស្រី​ ប្រុស​ ដែល​គ្រប់​អាយុ​​ អោយ​ទៅ​ចុះ​ឈ្មោះ​ចូលរៀន​ តាម​រយៈ​ការ​ធ្វើ​សកម្ម​ភាព​ដាស់​
តឿន​ និង​ប្រឹក្សា​យោបល់​ទៅ​ដល់​ឪពុក​ម្ដាយ ឬ​អាណាព្យាបាល​ដែល​មិន​បាន​បញ្ជូន​កូន​ទៅ​សាលា​។

   ជួយ​អន្តរាគមន៍​ចេញ​លិខិត​បញ្ជាក់​ដល់​គ្រួសារ​ក្រីក្រ​គ្មាន​លទ្ធភាព​បញ្ជូន​កូន​ទៅ​សាលារៀន​ ដើម្បី​អោយ​
ពួក​គាត់​អាច​ស្នើ​សុំ​អាហារូបករណ៍​នៅ​តាម​សាលា​ ឬ​អង្គ​ការ​នានា​ ។      

៣៣



   គណៈកម្មាធិការ​ទទួល​បន្ទុក​កិច្ចការ​នារី​ និង​កុមារ 
បំផុស​ចលនា​សហគមន៍​លើ​វិស័យ​អប់រំ​ ដោយ​ធ្វើ​ការ​ផ្សព្វផ្សាយ​អោយ​បាន​ទូលំ​ទូលាយ​ តាម​រយៈ​​កម្មវិធី​ប្រជុំ​ 

កម្មវិធី​កម្សាន្ត​ ឬ​តាម​រយៈ​ពិធីបុណ្យ​ទាន​ផ្សេងៗ​ ដើម្បី​អោយ​ប្រជាពលរដ្ឋ​ ឪពុក​ម្ដាយ​គ្រប់​រូប​កាន់​តែ​យល់​ច្បាស់​ពី​
សារៈសំខាន់​នៃ​ការ​អប់រំ​រៀន​សូត្រ​ និង​បញ្ជូន​កូន​ៗ ​របស់​ពួកគាត់​ទៅ​រៀន​បាន​គ្រប់​ៗ ​គ្នា​។

សារៈ​សំខាន់
​នៃ​ការ​អប់រំ

យើងត្រូវនាំក្មេងប្រុស ស្រីគ្រប់ 
អាយុទៅចុះឈ្មោះចូលរៀន។

៣៤

លោក​ពូ​ អ្នកមីង ដល់ពេល​ចុះ​ឈ្មោះ​
ចូល​រៀន​​ហើយ សូម​នាំ​កូន​ដែល​គ្រប់​
អាយុ​៦​ឆ្នាំ​ទៅ​ចុះ​ឈ្មោះ​ចូលរៀនផង

ជំពូក២៖ ស្ត្រី និង​ការ​អប់រំ



ជំពូក២​៖ ស្ត្រី និង​ការអប់រំ

២.៥. សេវា​របស់​រដ្ឋ

   ការិយាល័យ​អប់រំ​ យុវជន​ និង​កីឡា 

បង្កើត​អោយ​មាន​កម្មវិធី​ផ្សព្វផ្សាយ​អោយ​​បាន​ទូលំទូលាយ​ដល់​ស្រទាប់​មហាជន​ ពី​សារប្រយោជន៍​នៃ​ការ​
អប់រំ​ ជា​ពិសេស​ការ​អប់​រំ​របស់​ស្ត្រី​ និង​ក្មេង​ស្រី។ 

   មន្ទីរ​អប់រំ​ យុវជន​ និង​កីឡា 

   ពង្រឹង​អោយ​មាន​ការ​អនុវត្ត​កម្មវិធី​អប់រំ​ ទាំង​ក្នុង​ប្រព័ន្ធ និង​ក្រៅ​ប្រព័ន្ធ​អោយ​បាន​ដល់​ប្រ​ជា​ពល​រដ្ឋ​តាម​
ជនបទ​ ដោយ​ឈរ​លើ​ស្មារតី​ "ការ​អប់រំ​ដើម្បី​យើង​ទាំងអស់​គ្នា"​ ។

   បង្កើត​អោយ​មាន​សាលារៀន​នៅ​តាម​ទី​ជនបទ​ ដោយ​មាន​គ្រូ​បង្រៀន​គ្រប់គ្រាន់។​

   ​ធានា​អោយ​បាន​នូវ​សិទ្ធិ​របស់​ប្រជាពលរដ្ឋ​ ក្នុង​ការ​ទទួល​បាន​ការ​អប់រំ​យ៉ាង​តិច​៩​ឆ្នាំ​ ប្រកប​ដោយ​
គុណភាព​ដោយ​ឥត​បង់​ថ្លៃ​នៅ​សាលារៀន​សាធារណៈ​។

   មន្ទីរ​ការងារ​ និង​បណ្ដុះបណ្ដាល​វិជ្ជាជីវៈ​ 

បង្កើត​អោយ​មាន​កម្ម​វិធី​ផ្សព្វផ្សាយ​ បណ្ដុះបណ្ដាល​ជំនាញ​វិជ្ជាជីវៈ​ដល់​ប្រជាពលរដ្ឋ​តាមមូលដ្ឋាន​​ ដែល​ជា​
សកម្មភាព​រួម​ចំណែក​ក្នុង​ការ​អប់រំ​ក្រៅ​ប្រព័ន្ធ​ក្នុង​វិស័យ​អប់រំ​។

   មន្ទីរ​កិច្ចការ​នារី​

   បង្កើត​អោយ​មាន​កម្មវិធី​អប់រំ​ផ្សព្វផ្សាយ​ពី​ចំណេះដឹង​ និង​សារៈសំខាន់​នៃ​ការ​អប់រំដល់​ប្រជាពលរដ្ឋ​ទូទៅ​។

   បង្កើត​អោយ​មាន​ថ្នាក់​អក្ខរកម្ម​ វគ្គ​បណ្ដុះបណ្ដាល​ជំនាញ​វិជ្ជាជីវៈ​ ដល់​ប្រជាពលរដ្ឋ​តាម​មូលដ្ឋាន​ ជា​
ពិសេស​ដល់​ស្ត្រី ​និង​ក្មេង​ស្រី​ដែល​បាន​បោះ​បង់​ការ​សិក្សា​។

២.៦. សេវា​របស់​សង្គម​ស៊ីវិល

   ផ្សព្វផ្សាយ​ និង​អភិវឌ្ឍ​ទៅ​លើ​វិស័យ​អប់រំ​ដូចជា​ ចូលរួម​ធ្វើ​យុទ្ធនាការ​ផ្សព្វផ្សាយ​ពី​សារៈសំខាន់​នៃ​ការ​អប់រំ​ និង​
មាន​កម្មវិធី​ផ្ដល់​អាហារូបករណ៍​ដល់​សិស្ស​ក្រីក្រ​ ជា​ពិសេស​ក្មេង​ស្រី​តាម​ទី​ជនបទ​ដែល​ខ្វះ​លទ្ធភាព​។
 

   មាន​កម្មវិធី​អប់រំ​ក្រៅ​ប្រព័ន្ធ​ដូចជា ​ថ្នាក់​អក្ខរកម្ម​ និង​ថ្នាក់​បណ្ដុះបណ្ដាល​បច្ចេកទេស​ ជំនាញ​វិជ្ជាជីវៈ​ដល់​ស្ត្រី ​
និង​ក្មេង​ស្រី​ដែល​បាន​បោះ​បង់​ការ​សិក្សា​។

សូម​ពិនិត្យ​មើល​ក្នុង​ផែនទី​សេវា​សង្គម​ ដើម្បី​ដឹង​ព័ត៌មាន​លំអិត​ពី​សេវា​ទាំង​នេះ​។

៣៥



ជំពូក៣

១.សុខភាពបន្តពូជ

២.  សុខភាពមាតា និងទារក

១.១. គំនិតយល់ខុស និង​និយមន័យ
១.១.១. គំនិត​​យល់​ខុស
១.១.២. និយមន័យ
១.២. គោលការណ៍ច្បាប់ 
១.៣. ដំណើរការនៃការដោះស្រាយ
១.៤. ការទទួលខុសត្រូវរបស់អាជ្ញាធរមូលដ្ឋាន
១.៥. សេវារបស់រដ្ឋ 
១.៦. សេវារបស់សង្គមស៊ីវិល

២.១. គំនិត​យល់​ខុស​ និង​និយមន័យ​
២.២. គោលការណ៍ច្បាប់
២.៣. ដំណើរ​ការ​នៃការ​ដោះ​ស្រាយ
២.៤. ការ​ទទួល​ខុស​ត្រូវ​របស់​អាជ្ញាធរ​មូល​ដ្ឋាន
២.៥. សេវា​​របស់​រដ្ឋ​ 
២.៦. សេវារបស់សង្គម​ស៊ីវិល​ 

សុខភាពបន្តពូជ និង សុខភាពមាតានិងទារក

៣៧

៤២

៣៦

៣៦





៣៧

១. ​សុខ​ភាព​បន្ត​ពូជ

១.១. គំនិត​យល់​ខុស និង​និយមន័យ

១.១.១. គំនិត​យល់​ខុស

   មនុស្ស​មួយ​ចំនួន​យល់​ថា​បញ្ហា​ផ្លូវ​ភេទ​ជា​រឿង​គួរ​អោយ​អា​ម៉ាស់​សម្រាប់​ស្ត្រី​ក្នុង​ការ​ស្វែង​យល់​។ ប្រសិន​បើ​ពួក​
គេ​ទៅ​ទទួល​ការ​ព្យាបាល ឬ​ការ​អប់រំ​ពី​សុខភាព​ផ្លូវ​ភេទ​ នោះ​ពួក​គេ​នឹង​ទទួល​រង​នូវ​ការ​រិះ​គន់​ថា​​ជា​មនុស្ស​មិន​ល្អ​។ 
ដោយ​សារ​ការ​​យល់​​ឃើញ​ខុស​នេះ​ហើយ​ ទើប​បណ្ដាល​អោយ​ស្ត្រី​ខ្លះ​ធ្លាក់​ខ្លួន​មាន​ជំងឺ​ផ្លូវ​ភេទ​ធ្ងន់ធ្ងរ​ ជា​ពិសេស​ការ​
ឆ្លង​មេរោគ​អេដស៍ និង​ជំងឺ​អេដស៍​។

សុខភាពបន្តពូជ

ពួកឯងនាំគ្នាជជែកគ្នាពីរឿង 
នេះមិនចេះខ្មាសគេទេឬ?

១.១.២. និយមន័យ៣៦

សុខភាព​បន្ត​ពូជ​ គឺ​ជា​សេចក្ដី​សុខ​ពេញលេញ​របស់​មនុស្ស​ក្នុង​សង្គម​ទាំង​ផ្លូវកាយ​ និង​ផ្លូវ​ចិត្ត​ទាក់​ទង​​ទៅ​​នឹង​
មុខងារ​​តួនាទី​​និង​ដំណើរ​ការ​នៃ​ប្រព័ន្ធ​បន្ត​ពូជ​។ សុខ​ភាព​បន្ត​ពូជ​មិនមែន​សំដៅ​លើ​ភាព​គ្មាន​ជំងឺ​នៃ​សរីរាង្គ​បន្ត​ពូជ​
ប៉ុណ្ណោះ​ទេ​ តែ​មាន​ន័យ​ថា​មនុស្ស​អាច​មាន​ជីវិត​ផ្លូវ​ភេទ​ដែល​ពេញ​ចិត្ត​ ជា​ពិសេស​​ប្រកប​​ដោយ​សុវត្ថិភាព​ និង​មាន​
សមត្ថភាព​ក្នុង​ការ​បន្ត​ពូជ​ ។

សុខភាព​ផ្លូវ​ភេទ​ គឺ​សំដៅ​លើ​ការ​រួម​ភេទ​ដែល​ប្រកប​ដោយ​ការ​ទទួល​ខុស​ត្រូវ​ និង​មាន​សុវត្ថិភាព​ដល់​ដៃ​គូ​ទាំង​សង​
ខាង​មិន​ថា​ភេទ​ដូច​គ្នា​ ឬ​ខុស​គ្នា​នោះ​ទេ​។ ជា​ពិសេស​មិន​បង្ក​អោយ​មាន​គ្រោះថ្នាក់​នៃ​ការ​ចម្លង​ជំងឺ​តាម​ផ្លូវ​ភេទ​ 
ដូចជា​ ជំងឺ​កាមរោគ​ មេរោគ​អេដស៍​និង​ជំងឺ​អេដស៍​ និង​ការ​មាន​ផ្ទៃ​ពោះ​ដោយ​មិន​ចង់​បាន​ គ្មាន​ការ​រើសអើង​ ការ​
បង្ខិត​បង្ខំ​ និង​ការប្រើប្រាស់​អំពើ​ហិង្សា​នានា​។

៣៦យោង​តាម​សៀវភៅ​បណ្តុះ​បណ្តាល​បំណិន​ជីវិត​ ស្តី​ពី​សុខភាព​បន្តពូជ​ សុខ​ភាព​ផ្លូវ​ភេទ​ និង​យេន​ឌ័រ​ រៀប​ចំ​ដោយ​សមា​គម​អភិវឌ្ឍន៍​សុខ​ភាព​ប្រជា​ជន 
(PHD)

ជំពូក៣៖ សុខ​ភាព​បន្ត​ពូជ​ និង​ សុខភាព​មាតា​និង​ទារក

៣៨

   គោល​នយោបាយ​របស់​ក្រសួង​សុខាភិបាល​អំពី​ការ​ពន្យារ​កំណើត​បាន​អះអាង​យ៉ាង​មុត​មាំ​ថា​ មនុស្ស​គ្រប់​រូប​
មាន​សិទ្ធិ​ទទួល​បាន​នូវ​សុខភាព​បន្ត​ពូជ​ដែល​មាន​គុណភាព​ ។ បន្ថែម​ពី​នេះ​ទៀត​ កម្មវិធី​ជាតិ​សុខភាព​បន្ត​ពូជ​ បាន​
សង្កត់​ធ្ងន់​ទៅ​លើ​សិទ្ធិ​របស់​យុវវ័យ​ ដូច​ខាង​ក្រោម៖៣៨

   សិទ្ធិ​ទទួល​បាន​ព័ត៌មាន​និង​ការ​អប់រំ​អំពី​សុខភាព​បន្ត​ពូជ​ ។ 

   សិទ្ធិ​ជា​លក្ខណៈ​ឯកជន​នៅ​ពេល​ទទួល​ការ​ថែ​ទាំ​សុខភាព​ ។ 

   សិទ្ធិ​ទទួល​ការ​ព្យាបាល​ដោយ​សេចក្ដី​ថ្លៃថ្នូរ​ គោរព​ សុភាព​រាប​សា និង​មាន​ការ​យក​ចិត្ត​ទុក​ដាក់​។ 

   សិទ្ធិ​ធានា​ថា​ព័ត៌មាន​ផ្ទាល់​ខ្លួន​នឹង​ត្រូវ​បាន​រក្សា​ជា​ការ​សម្ងាត់​។ 

   សិទ្ធិ​ទទួល​បាន​នូវ​ការ​ពន្យល់​រាល់​ដំណើរ​នៃ​ការ​ទទួល​សេវា​ថែ​ទាំ​សុខភាព​ ។ 

   សិទ្ធិ​ទទួល​ការ​ព្យាបាល​ពី​អ្នក​ផ្ដល់​សេវា​ដែល​បាន​បណ្ដុះបណ្ដាល​ និង​មាន​ចំណេះ​ដឹង​គ្រប់​គ្រាន់​ ។ 

   សិទ្ធិ​បន្ត​សេវា​បើ​សិន​ជា​ត្រូវ​ការ​ ។ 

   សិទ្ធិ​ទទួល​ការ​ព្យាបាល​ពី​អ្នក​ផ្ដល់​សេវា​ដែល​មាន​ការ​ទទួល​ស្គាល់​ត្រឹម​ត្រូវ​តាម​ច្បាប់​ ។ 

   សិទ្ធិ​ក្នុង​ការ​សម្ដែង​ទស្សនៈ​លើ​ការ​ផ្ដល់​សេវា​ និង​ត​វ៉ាអំពី​ការ​មិន​ពេញ​ចិត្ត​នៃ​សេវា​សុខាភិបាល​ ។

   សិទ្ធិ​ទទួល​បាន​បរិយាកាស​មាន​ផា​​សុកភាព​ និង​សុវត្ថិភាព​។ 

   សិទ្ធិ​ក្នុង​ការ​សម្រេច​ចិត្ត​ដោយ​សេរី​ទៅ​លើ​រាល់​បញ្ហា​ដែល​ទាក់​ទង​ទៅ​នឹង​សុខភាព​ផ្លូវ​ភេទ​ និង​សុខ​​ភាព​​
បន្ត​ពូជ។ 

   សិទ្ធិ​ទទួល​ការ​ថែ​រក្សា​សុខភាព​បន្ត​ពូជ​ដែល​មាន​គុណភាព​អាច​ទទួល​យក​បាន​ដោយ​មិន​ប្រកាន់​ភេទ​ 
ពូជសាសន៍​ ពណ៌​សម្បុរ​ ស្ថានភាព​អាពាហ៍ពិពាហ៍ ​ឬ​ទី​កន្លែង​ ។ 

   សិទ្ធិ​ធ្វើ​ជា​ម្ចាស់​ត្រួតត្រា​និង​ការពារ​ខ្លួន​ឯង​។ 

   សិទ្ធ​សេរីភាព​ប្រឆាំង​នឹង​ការ​រំលោភ​បំពាន​ ការរើសអើង​ និង​ការ​បង្ខិត​បង្ខំ​លើ​ការ​សម្រេច​ចិត្ត​របស់​ខ្លួន​លើ​
ជីវិត​ផ្លូវ​ភេទ​។

៣៧យោង​តាម​មាត្រា​៧២​ ​រដ្ឋ​ធម្មនុញ្ញ​នៃ​ព្រះ​រាជា​ណា​ចក្រ​កម្ពុជា​ឆ្នាំ១៩៩៣
៣៨ដក​ស្រង់​ចេញ​ពី​សៀវភៅ​ស្តី​ពី​ សុខ​ភាព​បន្ត​ពូជ​យុវវ័យ​ នៃ​កម្មវិធី​ជាតិ​សុខ​ភាព​បន្តពូជ​ ក្រសួង​សុខា​ភិបាល ​ឆ្នាំ​២០០៧

១.២. គោល​ការណ៍​ច្បាប់​

   សុខ​ភាព​របស់​ប្រជារាស្ត្រ​ត្រូវ​បាន​ធានា​ ។ រដ្ឋ​យក​ចិត្ត​ទុក​ដាក់​ដល់​ការ​ការពារ​ជំងឺ​ និង​ព្យាបាល​ជំងឺ​។ 
ប្រជារាស្ត្រ​ក្រីក្រ​ត្រូវ​បាន​ទទួល​ការ​ពិនិត្យ​រោគ​ដោយ​ឥត​បង់ថ្លៃ​នៅ​តាម​មន្ទីរ​ពេទ្យ​ គិលានដ្ឋាន​ និង​មន្ទីរ​សម្ភព​
សាធារណៈ។៣៧



៣៩

សិទ្ធិទទួលបាន

ព័ត៌មានពាក់ព័ន្ធ

នឹងសុខភាព  

បន្ដពូជ

សិទ្ធិទទួលបាន

ការព្យាបាល ដោយ

មានការគោរពនិងយក

ចិត្តទុកដាក់ពី

អ្នកជំនាញ

សិទ្ធិក្នុងការ
សម្ដែងទស្សនៈ
លើការផ្ដល់សេវា

ស
ិទ្ធិក

្នុងកា
រ

ស
ម

្រេចច
ិត្តពា

ក់

ព័ន
្ធនឹង

ស
ុខភា

ព
បន

្ដពូជ
សិទ្ធិទទួល

បានបរិយា

កាសមានផា

សុកភាព

សិទ្ធិទទួលបាន
ការថែរក្សាសុខ
ភាពបន្តពូជ

សិទ្ធិទទួលបានការពន្យល់ណែនាំស្ដីពីការថែទាំសុខភាព

សិទ្ធិធ្វើជាម្ចាស់ត្រួតត្រាលើខ្លួនឯង

សិទ្ធិជាលក្ខណ
ៈ

ឯកជនពេល
ទទួលស

េវា

សិទ្ធិទទួលបានការរក្សាភាពសម្ងាត់

១.៣. ដំណើរ​ការ​នៃ​ការ​ដោះ​​ស្រាយ

តើ​បុរស​ ស្ត្រី​អាច​ទទួល​សេវា​ពិនិត្យ​ និង​ព្យាបាល​សុខភាព​ផ្លូវ​ភេទ​នៅ​ឯណា​?

តើយើងអាចទៅទទួលសេវា 
ពិនិត្យនិងព្យាបាលសុខភាព
ផ្លូវភេទនៅទីណាបានខ្លះ?

ត្រឹមត្រូវហើយអ្នកទាំង
 អស់គ្នា!!

 យើងអាចទៅមណ្ឌល
សុខភាព ឬមន្ទីរពេទ្យបង្អែក

ហើយយើងក៏អាចទៅ 
អង្គការដែលមានកម្មវិធី 

សុខភាពផងដែរ!

បើបុរស ស្ត្រីត្រូវ
ការ​ពិនិត្យ ឬ​ព្យាបាល

មណ្ទលសុខភាពឬ មន្ទីរពេទ្យ​បង្អែក

អង្គការដែលមានកម្មវិធីសុខភាព

ជំពូក៣៖ សុខ​ភាព​បន្ត​ពូជ​ និង​ សុខភាព​មាតា​និង​ទារក



ជំពូក៣​៖ សុខភាពបន្តពូជ និង សុខភាពមាតានិងទារក

៤០

១.៤. ការ​ទទួល​ខុស​ត្រូវ​របស់​អាជ្ញាធរ​មូលដ្ឋាន

   ភ្នាក់​ងារ​អប់រំ​សុខ​ភាព​ភូមិ 

ជា​អ្នក​ដើរ​តួ​យ៉ាង​សំខាន់​ក្នុង​ការ​ផ្សព្វ​ផ្សាយ​អប់រំ​ផ្នែក​សុខភាព​ផ្លូវ​ភេទ​ដល់​ប្រជាពលរដ្ឋ​ទូទៅ ​និង​បញ្ជូន​
ព័ត៌មាន​ទៅ​ដល់​អាជ្ញាធរ​ភូមិ​ ឃុំ​ សង្កាត់ និង​មណ្ឌល​សុខភាព​។

   អាជ្ញាធរ​ភូមិ

ប្រធាន​ភូមិ​ អនុប្រធាន​ភូមិ ​និង​ជំនួយការ​ភូមិ​​​​ សហការ​ជាមួយ​មណ្ឌល​សុខភាព​ដើម្បី​ធ្វើ​ការ​អប់រំ​ផ្សព្វ​ផ្សាយ​​
ផ្នែក​សុខភាព​ដល់​ប្រជាពលរដ្ឋ​ និង​ជំរុញ​លើក​ទឹក​ចិត្ត​អោយ​ប្រជាពលរដ្ឋ​ទៅ​រក​សេវា​នៅ​មណ្ឌល​សុខភាព​ ។

   អាជ្ញាធរ​ឃុំ ​និង​គណៈកម្មាធិការ​ទទួល​បន្ទុក​កិច្ចការ​នារី ​និង​កុមារ

សហការ​​ជាមួយ​មណ្ឌល​សុខភាព​ ដើម្បី​ធ្វើ​ការអប់រំ​ផ្សព្វ​ផ្សាយ​​ផ្នែក​សុខភាព​ផ្លូវ​ភេទ​ និង​សេវា​ផ្សេង​ៗ ​ទៀត​
ដល់​ប្រជា​ពល​រដ្ឋ​ជា​ពិសេស​យុវវ័យ​ និង​ជំរុញ​លើក​ទឹក​ចិត្ត​អោយ​ពួកគាត់​ទៅ​ទទួល​សេវា​នៅ​មណ្ឌល​សុខភាព​។

អង្គការដែលមាន 
កម្មវិធីសុខភាព

ស្ដាប់ និងមើលកម្មវិធីសុខភាព
​តាមវិទ្យុ និងទូរទស្សន៍

មណ្ឌលសុខភាព    
ឬមន្ទីរពេទ្យបង្អែក

ចូលរួមវគ្គផ្សព្វផ្សាយ 
ឬបណ្ដុះបណ្ដាល 

អំពីសុខភាព

សំរាប់សេវាពិគ្រោះយោបល់ស្ដីពីសុខភាពបន្តពូជ រឺមធ្យោបាយពន្យារកំណើត សូមទំនាក់ទំនង<<សេវាឥន្ទធនូ>> 
តាមរយៈ​លេខទូរស័ព្ទ ៖ ០១២​ ៩៩៩​ ០០៨/ ០១២​ ៩៩៩ ០០៩/០១២ ៩៩៩ ១២៤

តើ​មនុស្ស​គ្រប់​រូប​អាច​ទទួល​បាន​ព័ត៌មាន​ ដែល​ពាក់​ព័ន្ធ​បញ្ហា​សុខភាព​ផ្លូវ​ភេទ​នៅ​ឯណា​?

បើមនុស្សគ្រប់រូបមានចំងល់ 
ចង់ពិគ្រោះ យោបល់សុខភាព

អង្គការដែលមានកម្មវិធីសុខភាព

ចូលរួមវគ្គផ្សព្វផ្សាយ ឬបណ្តុះបណ្តាល

មណ្ឌលសុខភាព ឬមន្ទីរពេទ្យបង្អែក

ស្តាប់និង​មើល​កម្មវិធីសុខភាពតាមវិទ្យុ និង​ទូរទស្សន៍



៤១

១.៥.​ សេវា​របស់​រដ្ឋ

   មណ្ឌល​សុខភាព

ផ្ដល់​សេវា​ប្រឹក្សា​ពិគ្រោះ​យោបល់​ ​សេវា​ពិនិត្យ​និង​ព្យាបាល​ដោយ​រក្សា​ការ​សំងាត់​ ព្រម​ទាំង​ធ្វើ​ការ​ផ្សព្វ​ផ្សាយ​ពី​
បញ្ហា​សុខភាព​អោយ​បាន​ទូលំ​ទូលាយ​ និង​ធ្វើ​ការ​លើក​ទឹក​ចិត្ត​អោយ​ប្រជា​ពល​រដ្ឋ​មក​ទទួល​សេវា​របស់​រដ្ឋ​ ។

   មន្ទីរពេទ្យ​បង្អែក

ផ្ដល់​សេវា​ពិគ្រោះ​យោបល់​សុខភាព​ និង​ពិនិត្យ​ព្យាបាល​ជំងឺ​ដល់​ប្រជាពលរដ្ឋ​ដោយ​ការ​យក​ចិត្ត​ទុក​ដាក់​
ខ្ពស់។

   អ្នក​ផ្ដល់​សេវា​ (​អាច​ជា​អ្នក​ផ្ដល់​សេវា​ក្នុង​មណ្ឌល​សុខភាព​  មន្ទីរ​ពេទ្យ​បង្អែក​  ​ឬ​គ្លីនិក​របស់​​អង្គការ​ )៣៩  

   ជួយ​គាំទ្រ​ និង​លើក​ទឹក​ចិត្ត​ដល់​ប្រជាពលរដ្ឋ​ ជា​ពិសេស​យុវនារី​ដើម្បី​អោយ​ពួក​គាត់​​​​​​ធ្វើ​ការ​សម្រេច​​ចិត្ត​
ដោយ​ខ្លួន​គាត់​ផ្ទាល់​ក្នុង​ការ​មក​ទទួល​សេវា​សុខភាព​បន្ត​ពូជ​។ 

   ពន្យល់​ និង​ផ្ដល់​ចំណេះដឹង​ដល់​ប្រជាពលរដ្ឋ​ទូទៅ​ ពី​បញ្ហា​សុខភាព​​​ សង្គម​ និង​សេដ្ឋកិច្ច​ដើម្បី​ជៀសវាង​
ការ​មាន​ផ្ទៃ​ពោះ​ដោយ​មិន​ចង់​បាន​ និង​ជា​ពិសេស​ការមាន​​ផ្ទៃពោះ​នៅ​វ័យ​ក្មេង​។

   ផ្ដល់​សេវា​ និង​ពិគ្រោះ​យោបល់​ដល់​ប្រជាពលរដ្ឋ​ ជា​ពិសេស​យុវវ័យ​អំពី​ការ​ពន្យារ​កំណើត​ ការពិនិត្យ​​និង​
ព្យាបាល​ជំងឺ​ឆ្លង​ ការ​ថែទាំ​ផ្ទៃពោះ​ អាហារូបត្ថម្ភ​  និង​គ្រឿងញៀន​ជា​ដើម​។ 

   មន្ទីរ​សុខាភិបាល

   ជំរុញ​បង្កើត​អោយ​មាន​​មណ្ឌល​សុខភាព​ដល់​គ្រប់​ទី​កន្លែង​តាម​ជនបទ​ ​។

   បង្កើត​អោយ​​មាន​កម្មវិធី​ផ្សព្វ​ផ្សាយ​​ពី​បញ្ហា​សុខភាព​អោយ​កាន់​តែ​ទូលំ​ទូលាយ​ដល់​ស្រទាប់​មហា​ជន​ ជា​
ពិសេស​យុវវ័យ​​។ 

   បង្កើត​អោយ​មាន​សេវា​ព្យាបាល​ដល់​ប្រជាពលរដ្ឋ​ក្រីក្រ​ដោយ​ឥត​បង់​ថ្លៃ​។

   មន្ទីរ​កិច្ចការ​នារី

   បង្កើត​អោយ​មាន​កម្មវិធី​អប់រំ​ផ្សព្វផ្សាយ​ពី​ចំណេះដឹង​សុខភាព​ដល់​ប្រជាពលរដ្ឋ​ ជា​ពិសេស​ស្ត្រី ​និង​
យុវវ័យ។ 

   ជួយ​ពង្រឹង​បន្ថែម​នូវ​ចំណេះដឹង​ និង​បច្ចេកទេស​ដល់​គណៈកម្មាធិការ​ទទួល​បន្ទុក​កិច្ចការ​នារី​និង​កុមារ​ឃុំ​ 
សង្កាត់​ដើម្បី​​ជំរុញ​ការងារ​អោយ​កាន់​តែ​ល្អ​ប្រសើរ​។

១.៦. សេវា​របស់​សង្គម​​ស៊ីវិល

អង្គការ​មិនមែន​រដ្ឋាភិបាល​មួយ​ចំនួន​មាន​ការ​ផ្សព្វផ្សាយ​ និង​មាន​ផ្ដល់​សេវា​ដូចជា​ សេវា​ប្រឹក្សា​យោបល់​  
សេវា​ព្យាបាល​ និង​សេវា​បណ្ណាល័យ ​សម្រាប់​ប្រជាពលរដ្ឋ​ស្វែង​យល់​ពី​បញ្ហា​សុខភាព​។ 
	
សូម​ពិនិត្យ​មើល​ក្នុង​ផ្នែក​ផែនទី​សេវា​សង្គម​ដើម្បី​ដឹង​ព័ត៌មាន​លំអិត​ពី​សេវា​ទាំង​នេះ​ ។

៣៩ដក​ស្រង់​អត្ថន័យ​ពី​ចំណុច "ភារកិច្ច​របស់​អ្នក​ផ្ដល់​សេវា" នៃ​សៀវភៅ​ស្ដី​ពីសុខភាព​បន្ត​ពូជ​យុវវ័យ​ នៃ​កម្មវិធី​ជាតិ​សុខ​ភាព​បន្តពូជ​ 
ក្រសួង​សុខាភិបាល ឆ្នាំ​២០០៧ ទំព័រ​៧៣

ជំពូក៣៖ សុខ​ភាព​បន្ត​ពូជ​ និង​ សុខភាព​មាតា​និង​ទារក



ជំពូក៣​៖ សុខភាពបន្តពូជ និង សុខភាពមាតានិងទារក

៤២

២.៣. ដំណើរ​ការ​នៃ​ការ​ដោះ​ស្រាយ

តើ​ស្ត្រី​អាច​ទទួល​សេវា​ពិនិត្យ​ និង​ព្យាបាល​សុខភាព​បន្ត​ពូជ​​​នៅ​ឯណា?

២. សុខ​ភាព​មាតា​ និង​ទារក

២.១. គំនិត​យល់​ខុស

   មនុស្ស​មួយ​ចំនួន​យល់​ថា​ការ​មាន​ផ្ទៃពោះ​ និង​ការ​សម្រាល​កូន​ជា​រឿង​ធម្មជាតិ​របស់​ស្ត្រី ដូច្នេះមិន​ចាំបាច់​​ព្រួយ​​
បារម្ភ ចំណាយ​ពេល​វេលា​ និង​ថវិកា​នោះ​ឡើយ​ ហើយ​នៅ​ពេល​គ្រប់​ខែ ​វា​​នឹង​សម្រាល​តាម​ធម្មជាតិ​មិន​មាន​ការ​
លំបាក​អ្វី​ទេ​ ។ ដោយ​សារ​ការ​យល់​​ខុស​បែប​នេះ​ហើយ ​ទើប​មាន​ករណី​ខ្លះ​បណ្ដាល​អោយ​មាន​ការ​ស្លាប់​បាត់បង់​
ជីវិត​កូន​ ឬ​ម្ដាយ​ ឬ​ទាំង​កូន​ទាំង​ម្ដាយ​នៅ​ពេល​សម្រាល​។

   មនុស្ស​មួយ​ចំនួន​តែងតែ​លើក​ឡើង​ថា​តាំង​ពី​ជំនាន់​ជីដូន​ជីតា​មក មួយ​គ្រួសារ​ៗ ​មាន​កូន​រាប់​កន្ទេល​ដោយ​សារ​​
សម្រាល​កូន​នៅ​តែ​ផ្ទះ​ជាមួយ​ឆ្មប​បុរាណ​​ ដូច្នេះមិន​បាច់​ទៅ​សម្រាល​​​​​​​នៅ​មណ្ឌល​សុខភាព​ ឬ​មន្ទីរ​ពេទ្យ​នោះ​ទេ​ ។ 
ដោយ​សារ​ការ​យល់​​ខុស​បែប​នេះ​ហើយ​ ទើប​ករណី​ខ្លះ​​ គ្រូពេទ្យ​ជំនាញ​មិន​អាច​ជួយ​សង្គ្រោះ​ម្ដាយ​ និង​ទារក​បាន​
ទាន់​ពេលវេលា ដោយ​សារ​តែ​មាន​ការ​យឺតយ៉ាវ​ក្នុង​ការ​បញ្ជូន​ស្ត្រី​រង​គ្រោះ​ទៅ​​មណ្ឌល​សុខភាព​ ឬ​មន្ទីរ​ពេទ្យ។

២.២. គោល​ការណ៍​ច្បាប់

   សុខភាព​របស់​ប្រជា​រាស្ត្រ​ត្រូវ​បាន​ធានា​ ។ រដ្ឋ​យកចិត្ត​ទុកដាក់​ដល់​ការ​ការពារ​ជំងឺ​ និង​ព្យាបាល​​ជំងឺ ។ 
ប្រជា​រាស្ត្រ​ក្រី​ក្រ​ត្រូវ​បាន​ទទួល​ការ​ពិនិត្យ​រោគ​ដោយ​ឥត​បង់​ថ្លៃ​នៅ​តាម​មន្ទីរ​ពេទ្យ គិលាន​ដ្ឋាន និង​មន្ទីរ​សម្ភព​
សាធារណៈ។​ ​រដ្ឋ​រៀបចំ​អោយ​មាន​​គិលានដ្ឋាន​ និង​មន្ទីរ​សម្ភព​ដល់​ជនបទ​។៤០

   រដ្ឋ​យកចិត្ត​ទុកដាក់​ចំពោះ​កុមារ​ និង​មាតា​។ រដ្ឋ​រៀបចំ​អោយ​មាន​​ទារកដ្ឋាន​ និង​ជួយ​ឧបត្ថម្ភ​នារី​​ដែល​មាន​កូន​
ច្រើន​ក្នុង​បន្ទុក​ហើយ​ឥត​ទី​ពឹង​។៤១

៤០យោង​តាម​មាត្រា​៧២ ​រដ្ឋធម្មនុញ្ញ​នៃព្រះរាជា​ណាចក្រ​កម្ពុជា​​​​​​​ ឆ្នាំ១៩៩៣
៤១យោង​តាម​មាត្រា​៧៣ ​រដ្ឋធម្មនុញ្ញ​នៃ​ព្រះ​រាជា​ណាចក្រ​​កម្ពុជា ឆ្នាំ​១៩៩៣

បើស្ត្រីត្រូវការពិនិត្យ ឬព្យាបាល

អង្គការដែលមានកម្មវិធីសុខភាព

មណ្ទលសុខភាព ឬមន្ទីរពេទ្យបង្អែក



៤៣

តើ​ស្ត្រី​អាច​ទទួល​បាន​ព័ត៌មាន​ ដែល​ពាក់ព័ន្ធ​បញ្ហា​សុខភាព​បន្ត​ពូជ​នៅ​ទីណា​?

អង្គការដែលមាន
កម្មវិធីសុខភាព

ស្ដាប់ និងមើលកម្មវិធីសុខភាព
តាមវិទ្យុនិងទូរទស្សន៍

មណ្ឌលសុខភាព    
ឬមន្ទីរពេទ្យបង្អែក

ចូលរួមវគ្គផ្សព្វផ្សាយ 
ឬបណ្ដុះបណ្ដាល 

អំពីសុខភាព

សំរាប់សេវាពិគ្រោះយោបល់ស្ដីពីសុខភាពបន្តពូជ រឺមធ្យោបាយពន្យារកំណើត សូមទំនាក់ទំនង "សេវាឥន្ទធនូ"​​ 
តាមរយៈ​លេខទូរស័ព្ទ ៖ ០១២​ ៩៩៩​ ០០៨/ ០១២ ៩៩៩ ០០៩/០១២ ៩៩៩ ១២៤

បើស្ត្រីមានចំងល់ ចង់ពិគ្រោះ 
យោបល់សុខភាព

អង្គការដែលមានកម្មវិធីសុខភាព

ស្តាប់និង​មើលកម្មវិធីសុខភាពតាមវិទ្យុ និងទូរទស្សន៍

ចូលរួមវគ្គផ្សព្វផ្សាយ ឬវគ្គ​បណ្តុះបណ្តាល

មណ្ឌលសុខភាព ឬមន្ទីរពេទ្យបង្អែក

ជំពូក៣៖ សុខ​ភាព​បន្ត​ពូជ​ និង​ សុខភាព​មាតា​និង​ទារក



ជំពូក៣​៖ សុខភាពបន្តពូជ និង សុខភាពមាតានិងទារក

៤៤

ដំណើរ​ការ​ប្រកប​ដោយ​សុវត្ថិភាព​សម្រាប់​ស្ត្រី​មាន​ផ្ទៃពោះ៖​
ក. ការ​ត្រៀម​ជុំវិញ​កំណើត​៤២ (មុន​ពេល​ អំឡុង​ពេល​ និង​ក្រោយ​ពេល​កំណើត​ )​

   ទៅ​ពិនិត្យ​ផ្ទៃពោះ​អោយ​បាន​យ៉ាង​តិច​៤​ដង​ ក្នុង​កំឡុង​ពេល​មាន​ផ្ទៃពោះ​ 

   ទទួល​ការណែនាំ​អំពី​ចំណី​អាហារ​ទាំង​៣​ក្រុម​គឺ អាហារ​ស្ថាបនា​រាង​កាយ​ អាហារ​ថាមពល​ និង​អាហារ​
ការពារ​រាង​កាយ

   ហូប​ចំណី​អាហារ​ត្រឹមត្រូវ​ និង​ហូប​ថ្នាំ​គ្រាប់​ជាតិ​ដែក​បន្ថែម​ 

   ទទួល​ការណែនាំ​អំពី​អ្វី​ដែល​មិន​គួរ​ធ្វើ​ពេល​មាន​ផ្ទៃពោះ​

   សន្សំ​ប្រាក់​សម្រាប់​ពេល​សម្រាល​កូន​

   កំណត់​យានជំនិះ​សម្រាប់​បញ្ជូន​នៅ​ពេល​មាន​បញ្ហា​ 

   ជ្រើស​រើស​ពេទ្យ​ឆ្មប​ និង​ទី​កន្លែង​សម្រាប់​ពេល​សម្រាល​

   ទទួល​ការណែនាំ​អំពី​សារប្រយោជន៍​នៃ​ការ​​បំបៅ​កូន​ដោយ​ទឹកដោះ​ម្ដាយ​ 

   ធ្វើ​ការ​ពិនិត្យ​ឈាម​រក​មេ​រោគ​អេដស៍​ និង​ជំងឺ​អេដស៍

ជ្រើសរើសពេទ្យឆ្មប 
សម្រាប់ពេលសម្រាល

បំបៅកូនដោយទឹកដោះ  
រយៈពេល ៦ខែ

កំណត់យានជំនិះសម្រាប់ 
បញ្ជូននៅពេលមានបញ្ហា

សន្សំប្រាក់សម្រាប់ 
ពេលសម្រាលកូន

ត្រូរដឹងពីអ្វីដែលមិនគួរ
ធ្វើពេលមានផ្ទៃពោះ

ពិនិត្យផ្ទៃពោះអោយបាន
  ៤ដង យ៉ាងតិច

ហូបចំណីអាហារ៣ក្រុម ហូបចំណីអាហារត្រឹមត្រូវ     
និងហូបថ្នាំជាតិដែកបន្ថែម

៤២យោង​តាម​ផ្ទាំង​រូប​ភាព​ណែ​នាំ​ពី​ការ​ត្រៀម​ជុំ​វិញ​កំណើត​ រៀប​ចំ​ដោយ​សមា​គម​ថែទាំ​សុខ​ភាព​គ្រួសារ​កម្ពុជា

$



៤៥

ខ. សញ្ញា​គ្រោះ​ថ្នាក់​ដែល​ត្រូវ​បញ្ជូន​ទៅ​កាន់​មណ្ឌល​សុខភាព៤៣	

   ជ្រាប​ ឬ​បែក​ទឹកភ្លោះ​មុន​ពេល​ឈឺ​ពោះ​សម្រាល​

   ធ្លាក់​ឈាម​ពេល​មាន​ផ្ទៃ​ពោះ​ ឬ​ពេល​ឈឺ​ពោះ​

   គ្រុន​ក្ដៅ​ខ្លាំង​

   ឈឺ​ពោះ​យូរ​ 

   ហើម​ ឈឺ​ក្បាល​ខ្លាំង​ ស្រវាំង​ភ្នែក​ ឬ​ប្រកាច់​

   ធ្លាក់​ឈាម​ក្រោយ​ពេល​សម្រាល

ជ្រាប ឬបែកទឹកភ្លោះមុន 
ពេលឈឺពោះសម្រាល

ធ្លាក់ឈាមពេលមាន
ផ្ទៃពោះ ឬពេលឈឺពោះ

ធ្លាក់ឈាមក្រោយ
ពេល សម្រាល

ឈឺពោះយូរ

ហើម ឈឺក្បាលខ្លាំង 
ស្រវាំងភ្នែក ឬប្រកាច់

គ្រុនក្ដៅខ្លាំង

៤៣យោង​តាម​ផ្ទាំង​រូប​ភាព​ណែ​នាំ​ពី​សញ្ញា​គ្រោះ​ថ្នាក់​ដែល​ត្រូវ​បញ្ជូន​ទ​ៅ​ កាន់​មណ្ឌល​សុខ​ភាព​ ឬ​មន្ទីរ​ពេទ្យ ​រៀប​ចំ​ដោយ​សមាគម​
ថែទាំ​សុខ​ភាព​គ្រួសារ​កម្ពុជា

បើ​សិន​ជា​មាន​សញ្ញា​គ្រោះថ្នាក់​ណា​មួយ​ដូច​ខាងលើ​នេះ​ ត្រូវ​ទៅ​មណ្ឌល​សុខភាព​ ​ឬ​ មន្ទីរ​ពេទ្យ​បង្អែក​ កុំ​មាន​ការ​
យឺត​យ៉ាវ​អោយ​សោះ​។

ជំពូក៣៖ សុខ​ភាព​បន្ត​ពូជ​ និង​ សុខភាព​មាតា​និង​ទារក



ជំពូក៣​៖ សុខភាពបន្តពូជ និង សុខភាពមាតានិងទារក

៤៦

អើ! កុំភ្លេចអោយប្ដី
ឯងជូនទៅពេទ្យ

មីង! ចូលដល់ខែនេះ
ខ្ញុំដូចជាហើមជើង
ញឹកញាប់ណាស់

គ. តួនាទី​របស់​ស្វាមី
បុរស​ និង​ស្ត្រី​ដែល​ជា​ស្វាមី​ភរិយា​មាន​ការ​រួម​ចំណែក​ទទួល​ខុសត្រូវ​ដូច​គ្នា​ចំពោះ​ការ​មាន​ផ្ទៃពោះ​ ព្រោះ​ពួកគេ​

ជា​អ្នក​សម្រេច​ចិត្ត​រួមគ្នា​ក្នុង​ការ​ផ្ដល់​កំណើត​កូន​។ ដូច្នេះ បុរស​ជា​ស្វាមី​មាន​ការចូល​រួម​​ចំណែក​យ៉ាង​សំខាន់​ក្នុង​ការ​
ថែរក្សា​ភរិយា​នៅ​ពេល​មាន​ផ្ទៃពោះ​ ដូចជា៖   

   នាំ​ភរិយា​ទៅ​ពិនិត្យ​ផ្ទៃពោះ​នៅ​មណ្ឌល​សុខភាព​ពេល​បាត់​រដូវ​ក្នុង​ខែ​ដំបូង​

   នាំ​ភរិយា​ទៅ​ពិនិត្យ​ផ្ទៃពោះ​ជា​ប្រចាំ​នៅ​មណ្ឌល​សុខភាព​អោយ​បានយ៉ាងតិច​៤​ដង​ក្នុង​កំឡុង​ពេល​មាន​ផ្ទៃ​
ពោះ​

   ចែក​រំលែក​ការងារ​ផ្ទះ 

   ទទួល​ខុស​ត្រូវ​លើ​ការងារ​ធ្ងន់​ៗ  និង​ការ​ឈោង​យក​របស់​នៅ​ទី​ខ្ពស់​

   យក​ចិត្ត​ទុកដាក់​អំពី​សុខភាព​ផ្លូវ​ភេទ​ និង​ផ្លូវចិត្ត​របស់​ភរិយា

ចូរ​ចង​ចាំ​ថា​ គ្រូពេទ្យ​ជំនាញ​អាច​ជួយ​អ្នក​បាន​!!



៤៧

ម៉ែវាសំរាកចុះ! ទុក​ការងារ​
នេះអោយខ្ញុំធ្វើបានហើយ!

អរគុណណាស់ឪវា!

២.៤. ការ​ទទួល​ខុសត្រូវ​របស់​អាជ្ញាធរ​មូលដ្ឋាន

   ភ្នាក់​ងារ​អប់​រំ​សុខ​ភាព​ភូម ិ

   អប់រំ​ផ្សព្វផ្សាយ​​ផ្នែក​សុខភាព​ដល់​ប្រជា​ពល​រដ្ឋ​ជា​ពិសេស​ស្ត្រី​មាន​ផ្ទៃពោះ​អំពី​សារៈសំខាន់​នៃ​ការ​ថែរក្សា​
សុខភាព​ ការ​ពិនិត្យ​ផ្ទៃពោះ​ និង​ជំរុញ​លើក​ទឹកចិត្ត​អោយ​ប្រើប្រាស់​សេវា​មណ្ឌល​សុខភាព​។ 

   បញ្ជូន​ព័ត៌មាន​ក្នុង​ករណី​ដែល​ស្ត្រី​មាន​បញ្ហា​ទៅ​ដល់​អាជ្ញាធរ​ភូមិ​ ឃុំ​ និង​មណ្ឌល​សុខភាព​។
 

   អាជ្ញាធរ​ភូម ិ

   សហ​ការ​ជា​មួយ​មណ្ឌល​សុខ​ភាព​ដើម្បី​ធ្វើ​ការ​អប់រំ​ផ្សព្វផ្សាយ​ផ្នែក​សុខភាព​ដល់​ស្ត្រី​មាន​ផ្ទៃពោះ​ និង​ជំរុញ​
លើក​ទឹកចិត្ត​អោយ​ពួក​គាត់​ទៅ​ទទួល​សេវា​នៅ​មណ្ឌល​សុខភាព។​

   ជួយ​ណែនាំ​បង្ហាញ​ពី​សេវា​សង្គម​​ដែល​ផ្ដល់​ដោយ​ភ្នាក់ងារ​រដ្ឋ​ ឬ​អង្គការមិន​មែន​​រដ្ឋាភិបាល​នានា​។ 

   អាជ្ញាធរ​ឃុំ សង្កាត់​ និង​គណៈ​កម្មាធិការ​ទទួល​បន្ទុក​កិច្ចការ​នារី ​និង​កុមារ 

   សហ​ការ​ជា​មួយ​មណ្ឌល​សុខភាព​ដើម្បី​ធ្វើ​ការ​​អប់​រំ​ផ្សព្វ​ផ្សាយ​ផ្នែក​សុខភាព​មាតា​ និង​ទារក​ដល់​ស្ត្រី​ទូទៅ។​

   ​ជំរុញ​លើក​ទឹកចិត្ត​អោយ​ស្ត្រី​ទៅ​ទទួល​សេវា​នៅ​មណ្ឌល​សុខភាព ។

   ជួយ​ធ្វើ​អន្តរាគមន៍​ និង​បញ្ជូន​ស្ត្រី​មាន​ផ្ទៃពោះ​ទៅ​មណ្ឌល​សុខភាព​ ឬ​មន្ទីរ​ពេទ្យ​បង្អែក​នៅ​ពេល​មាន​បញ្ហា​
កើត​ឡើង​។

ជំពូក៣៖ សុខ​ភាព​បន្ត​ពូជ​ និង​ សុខភាព​មាតា​និង​ទារក



ជំពូក៣​៖ សុខភាពបន្តពូជ និង សុខភាពមាតានិងទារក

៤៨

២.៥. សេវា​របស់​រដ្ឋ

   មណ្ឌល​​សុខភាព 
ផ្ដល់​សេវា​ពិគ្រោះ​យោបល់​ ​សេវា​ពិនិត្យ​និង​ព្យាបាល​ដោយ​ការ​យកចិត្ត​ទុកដាក់ ​ផ្សព្វផ្សាយ​ពី​បញ្ហា​សុខភាព​

អោយ​បាន​ទូលំ​ទូលាយ​ដល់​ប្រជា​ពលរដ្ឋ​ និង​ធ្វើ​ការ​លើក​ទឹកចិត្ត​ស្ត្រី​អោយ​មក​ទទួល​សេវា​សុខភាព​របស់​រដ្ឋ​។ 

មណ្ឌល​សុខភាព​ផ្ដល់​នូវ​សេវា​ដល់​ស្ត្រី​មាន​ផ្ទៃពោះ​ដូចជា៖

   ផ្ដល់​ការពិនិត្យ​ផ្ទៃពោះ​ជា​ប្រចាំ​  ផ្ដល់​ថ្នាំ​ជាតិ​ដែក​ និង​ចាក់​វ៉ាក់សាំង​ការពារ​ផ្សេង​ៗ

   ផ្ដល់​សេវា​ពិគ្រោះ​យោបល់ 

   ផ្ដល់​សេវា​សង្គ្រោះ​ពេល​មាន​សញ្ញា​គ្រោះថ្នាក់​ 

   ផ្ដល់​សេវា​ពេល​សម្រាល​

   ផ្ដល់​សេវា​សុខភាព​ប្រកប​ដោយ​គុណភាព

   មន្ទីរ​ពេទ្យ​បង្អែក
ផ្ដល់​សេវា​ពិគ្រោះ​យោបល់​ ​ពិនិត្យ​និង​ព្យាបាល​ដល់​ប្រជាពលរដ្ឋ​ទូទៅ ជា​ពិសេស​ស្ត្រី​មាន​ផ្ទៃពោះ​ ដោយ​ការ​

យកចិត្ត​ទុកដាក់​ខ្ពស់​ ព្រម​ទាំង​បង្កើត​អោយ​មាន​កម្មវិធី​អប់រំ​ផ្សព្វ​ផ្សាយ​ពី​សុខភាព​ដល់​ប្រជាពលរដ្ឋ​។

   មន្ទីរ​សុខា​ភិបាល ​

   បង្កើត​អោយ​មាន​មណ្ឌល​សុខភាព​ដល់​គ្រប់​ទីកន្លែង​តាម​ជនបទ និង​បង្កើត​​កម្មវិធី​ផ្សព្វផ្សាយ​ពី​បញ្ហា​
សុខភាព​អោយ​កាន់តែ​ទូលំទូលាយ​ដល់​ស្រទាប់​មហាជន​។ 

   បង្កើត​អោយ​មាន​សេវា​ព្យាបាល​ដល់​ប្រជាពលរដ្ឋ​ក្រីក្រ​ដោយ​ឥត​បង់​ថ្លៃ​។

   មន្ទីរ​កិច្ច​ការ​នារី 

   បង្កើត​អោយ​មាន​កម្មវិធី​អប់រំ​ផ្សព្វផ្សាយ​ពី​ចំណេះ​ដឹង​ទូ​ទៅ​ស្ដី​ពី​សុខ​ភាព​ដល់​ប្រ​ជា​ពល​រដ្ឋ​​ជា​ពិសេស​​ស្ត្រី​ 
និង​យុវវ័យ ។

   ជួយ​ស្វែង​រក​ជំនួយ​សង្គ្រោះ​ នៅ​ពេល​ស្ត្រី​មាន​ផ្ទៃ​ពោះ​ជួប​នូវ​បញ្ហា​ធ្ងន់ធ្ងរ​។

២.៦. សេវា​របស់​សង្គម​ស៊ីវិល

អង្គការ​មិនមែន​រដ្ឋាភិបាល​មួយ​ចំនួន​ មាន​ការ​ផ្សព្វផ្សាយ​ និង​មាន​ផ្ដល់​សេវា​ដូចជា សេវា​ពិគ្រោះ​យោបល់  
សេវា​ព្យាបាល​ និង​សេវា​បណ្ណាល័យ​ សម្រាប់​ប្រជាពលរដ្ឋ​ស្វែង​យល់​ពី​បញ្ហា​សុខភាព​។ 
	
សូម​ពិនិត្យ​មើល​ក្នុង​ផ្នែក​ផែន​ទី​សេវា​សង្គម​ដើម្បី​ដឹង​ព័ត៌មាន​លំអិត​ពី​សេវា​ទាំងនេះ​ ។



៤៩

ស្ត្រី​ និង​ សេដ្ឋកិច្ច​ជំពូក៤

៤.១. ​គំនិត​យល់​ខុស​ និង​ស្ថានភាព​ស្ត្រី​ក្នុង​វិស័យ​សេដ្ឋកិច្ច
៤.១.១. ​គំនិត​យល់​ខុស
៤.១.២. ស្ថាន​ភាព​ស្ត្រី​ក្នុង​វិស័យ​សេដ្ឋកិច្ច
៤.២. ​ឧបសគ្គ​របស់​ស្ត្រី​ក្នុង​ការចូលរួម​ក្នុង​វិស័យ​សេដ្ឋ​កិច្ច
៤.៣. សារៈសំខាន់​របស់​ស្ត្រី​ក្នុង​ការចូលរួម​ក្នុង​​វិស័យ​សេដ្ឋកិច្ច
៤.៤. ​គោល​ការណ៍​ច្បាប់​ 
៤.៥. តើ​​ធ្វើ​ដូច​ម្ដេច​ដើម្បី​អោយ​​ស្ថានភាព​ស្ត្រី​ក្នុងវិស័យ​សេដ្ឋកិច្ច​

បាន​ល្អ​ប្រសើរ​?
៤.៦. ការ​ទទួល​ខុស​ត្រូវ​របស់​អាជ្ញាធរ​មូលដ្ឋាន
៤.៧. ​សេវា​របស់​រដ្ឋ
៤.៨. សេវា​របស់​សង្គម​ស៊ីវិល

៤៩





៥០

៤.១. ​គំនិត​យល់​ខុស​ និង​ស្ថានភាព​ស្ត្រី​ក្នុង​វិស័យ​សេដ្ឋកិច្ច 

៤.១.១. ​គំនិត​យល់​ខុស

មនុស្ស​មួយ​ចំនួន​យល់​ថា​ ស្ត្រី​មិន​ចាំបាច់​ប្រកប​មុខរបរ​អ្វី​ទេ​ ​ធ្វើ​តែ​ការងារ​ផ្ទះសម្បែង​ ​និង​ថែទាំ​កូន​ទៅ​បាន​
ហើយ​ទុក​ការងារ​រកស៊ី ​និង​ការ​សម្រេចចិត្ត​នៅ​ក្នុង​គ្រួសារ​អោយ​ប្ដី​ជា​អ្នក​​​​​​​​​​​ទទួលខុសត្រូវ​​​​​​ ​ព្រោះ​ស្ត្រី​មុជ​មិន​ជ្រៅ​ទៅ​មិន​
ឆ្ងាយ​ ។ ដោយ​សារ​ការ​យល់ឃើញ​ខុស​បែប​នេះ​ហើយ ​ទើប​ធ្វើ​អោយ​ស្ត្រី​ពុំ​មាន​ឱកាស​ក្នុង​ការរៀនសូត្រ​បាន​ខ្ពស់​​ ​
ប្រកប​មុខរបរ​ធំដុំ​ និង​មិន​អាច​ចាប់​យក​ការងារ​ដែល​មាន​ឋានៈ​ក្នុង​សង្គម​​ ហើយ​​​​​​​ស្ត្រី​ត្រូវ​រស់​នៅ​ក្រោម​ការពឹងពាក់​ 
និង​ការត្រួតត្រា​របស់​ប្ដី​។

៤.១.២. ស្ថាន​ភាព​ស្ត្រី​ក្នុង​វិស័យ​សេដ្ឋកិច្ច

   ស្ត្រី​ទទួល​ខុស​ត្រូវ​លើ​ការងារ​ដ៏​ច្រើន​លើស​លប់​នៅ​​​​ក្នុង​ផ្ទះ​ និង​ការ​មើល​ថែទាំ​កូន​។ ​ដូច្នេះ​ស្ត្រី​ពុំ​មាន​ពេល​វេលា​​
គ្រប់​គ្រាន់​សម្រាប់​ធ្វើ​ការងារ​ដែល​មាន​ប្រាក់ឈ្នួល​ ឬ​ចូលរួម​ក្នុង​វគ្គ​បណ្ដុះបណ្ដាល​ផ្សេង​ៗ ​ឡើយ​។ 

   ស្ត្រី​ភាគច្រើន​បាន​ចូលរួម​ក្នុង​ការ​ធ្វើ​ស្រែ​​ចម្ការ​ និង​ការ​ចិញ្ចឹម​សត្វ​ក្នុង​ទ្រង់​ទ្រាយ​តូចតាច​ និង​ជា​អ្នក​ប្រកប​របរ​
លក់ដូរ​ជា​លក្ខណៈ​គ្រួសារ។

   ស្ត្រី​ជា​ច្រើន​នាក់​មាន​ឱកាស​បម្រើ​ការងារ​នៅ​ក្នុង​រោងចក្រ​កាត់ដេរ​ដែល​ជា​ការងារ​មាន​ប្រាក់​ឈ្នួល​​​​ទាប​ ហើយ​
មួយ​ចំនួន​ទទួលរង​នូវ​ការរំលោភ​បំពាន​ផ្លូវ​ភេទ ។​
 

   ស្ត្រី​មាន​ឱកាស​តិចតួច​ណាស់​ក្នុង​ការ​ទទួល​បាន​ការងារ​ដែល​មាន​ប្រាក់​ឈ្នួល​​ខ្ពស់ និង​មាន​ឋានៈ​ក្នុង​សង្គម​​។ 

   ស្ត្រី​មួយ​ចំនួន​ធ្វើ​ការងារ​នៅ​តាម​ផ្ទះ​ ​ហើយ​ទទួលរង​នូវ​ការរំលោភ​បំពាន​ខាង​ផ្លូវ​ភេទ​ពីសំណាក់​ម្ចាស់​​ផ្ទះ​ជា​បុរស​ 
និង​ទទួលរង​នូវ​ការធ្វើបាប​ពី​សំណាក់​ម្ចាស់ផ្ទះ​ជា​ស្ត្រី​ ដែល​ភាគច្រើន​ពួកគាត់​មិន​បានទទួល​នូវ​ការ​ការពារ​ពី​ច្បាប់​។

ជំពូក៤៖ ស្ត្រី​ និង​ សេដ្ឋកិច្ច​

៥១

៤៤សេដ្ឋកិច្ច​ក្រៅ​ប្រព័ន្ធ​សំដៅ​លើ​ការងារ​ដែល​​កម្មករ​និយោជិត​ធ្វើ​ដោយ​គ្មានកិច្ច​សន្យា​ការងារ​ និង​អាជីវកម្ម​ខ្នាត​តូច​ដែល​គ្មាន​ការ​ទទួល​ស្គាល់​
ដោយ​ស្រប​ច្បាប់​ និង​គ្មាន​រចនាសម្ព័ន្ធ គ្មាន​អាជ្ញាប័ណ្ណ គ្មាន​ការ​ធានារ៉ាប់រង និង​ស្ថិត​នៅ​ក្រៅ​ប្រព័ន្ធ​ពន្ធ​អាករ ។ ដក​ស្រង់​ចេញ​ពី​ព្រឹត្តិបត្រ 
យេនឌ័រ ស្ដី​ពី​ "ស្ត្រី និង​សេដ្ឋកិច្ច​​ក្រៅ​ប្រព័ន្ធ​នៅ​ក្នុង​ប្រទេស​កម្ពុជា​" ចេញ​ផ្សាយ​ដោយ​ អង្គការ​​យេនឌ័រ​ និង​អភិវឌ្ឍន៍​ដើម្បី​កម្ពុជា GAD/C 
ឆ្នាំ២០០៨ ទំព័រ​ទី​១
៤៥​កែ​សម្រួល​ពី​សៀវភៅ​ចំណែក​ស្មើ​ភាព​សម្រាប់​នារី បោះ​ពុម្ព​ដោយ​ក្រសួង​កិច្ចការ​នារី​ខែ​ មេសា ឆ្នាំ​២០០៨

   មាន​ការបែងចែក​ប្រភេទ​ការងារ​ទៅ​តាម​ភេទ​ និង​មាន​ភាព​ខុសគ្នា​នៃ​ប្រាក់ឈ្នួល​ ចំពោះ​ការងារ​ដូចគ្នា​ក្នុង​វិស័យ​
សេដ្ឋកិច្ច​ក្រៅ​ប្រព័ន្ធ។៤៤ ឧទាហរណ៍៖ ​ស្ត្រី​ធ្វើ​ការងារ​សំណង់​ទទួល​បាន​ប្រាក់ឈ្នួល​ជា​មធ្យម​​ពី​១៣.០០០ ទៅ​​
១៥.០០០​​រៀល​ក្នុង​មួយ​ថ្ងៃ​  ​ចំណែក​បុរស​ទទួល​បាន​ពី​១៧.០០០ ទៅ​២០.០០០​រៀល។ 

   ​ស្ត្រី​មួយ​ចំនួន​មាន​ឱកាស​តិច​តួច​ក្នុង​ការ​រៀន​សូត្រ ឬ​ទទួល​បាន​ការ​បណ្ដុះបណ្ដាល និង​ការ​ដំឡើង​​តួនាទី​។

មិនសមសោះ! 
ខ្ញុំធ្វើការងារស្មើគេដែរ ហេតុអ្វីខ្ញុំ
បានប្រាក់ឈ្នួលតិចជាងគេ?

៤.២. ​ឧបសគ្គ​របស់​ស្ត្រី​ក្នុង​ការចូលរួម​ក្នុង​វិស័យ​សេដ្ឋ​កិច្ច៤៥

ការ​ចូលរួម​ក្នុង​វិស័យ​សេដ្ឋ​កិច្ច​ ស្ត្រី​ជួបប្រទះ​នូវ​ឧបសគ្គ​ ឬ​បញ្ហា​ជាច្រើន​ដូចជា៖ 

   ទទួល​បន្ទុក​ធ្ងន់​លើ​ការងារ​ផ្ទះសំបែង​ និង​ការថែទាំ​កូន​ ។

   មាន​ចំណេះ​ដឹង​ទាប​ (ស្ត្រី​ភាគ​ច្រើន​ជា​អ្នក​មិន​ចេះ​អក្សរ​ ឬ​មិន​​បាន​បញ្ចប់​កម្រិត​បឋម​សិក្សា​) ។

   ទទួល​បាន​ការប្រើប្រាស់​ធនធាន​ធម្មជាតិ​តិចតួច​ ។   

   ទទួល​បាន​ព័ត៌មាន​មិន​គ្រប់គ្រាន់​ដែល​ទាក់ទង​នឹង​ការ​ប្រកប​មុខរបរ​ផ្សេង​ៗ  ។ 

   ទទួល​បាន​ប្រាក់​ឈ្នួល​ទាប​ជាង​បុរស​ចំពោះ​ការងារ​ដូចគ្នា​ ​ជា​ពិសេស​ក្នុង​ទីផ្សារ​ការងារ​ក្រៅ​ប្រព័ន្ធ ។​

   មាន​ការ​ប្រកាន់​បែងចែក​ការងារ​តាម​ភេទ​ប្រុស​ និង​​ស្រី​ ។   

   ខ្វះ​ខាត​ការងារ​តាម​ជនបទ​ ។ 

   ជំនាញ​ និង​បទពិសោធន៍​នៅ​មាន​កម្រិត ។   

   ខ្វះ​ការ​ការពារ​ផ្លូវ​ច្បាប់​ សម្រាប់​អ្នក​ធ្វើ​ការងារ​នៅ​ក្នុង​វិស័យ​ក្រៅ​ប្រព័ន្ធ​ ។ 

   មាន​ចំនួន​ស្ត្រី​តិចតួច​នៅ​ក្នុង​ការចូលរួម​បញ្ចេញ​មតិ និង​ការ​រៀបចំ​គោល​នយោបាយ​សេដ្ឋ​កិច្ច​ ។ 

   សមាគម​ ឬ​បណ្ដាញ​ការងារ​ ដើម្បី​ជួយ​ពាំនាំ​សំឡេង​របស់​ស្ត្រី​នៅ​មាន​ចំនួន​តិចតួច​ ។



៥២

បងអោយខ្ញុំទៅរកស៊ី
យ៉ាងម៉េច បើខ្ញុំគ្មាន
ប្រាក់ធ្វើដើមផង?

ខ្ញុំយល់ថាពួកយើងទាំងអស់គ្នា 
គួរតែទៅរកស៊ី ឬរកការងារធ្វើ 
ដើម្បីបានកម្រៃខ្លះហើយមែនទេ?

ហ៊ឺ! អោយខ្ញុំទៅធ្វើការ 
រកស៊ីអី បើមួយថ្ងៃៗធ្វើ 
ការផ្ទះមិនទាន់ផងហ្នឹង!

មែនហើយបើគិតៗទៅបញ្ហា
របស់ពួកយើងដូចជាច្រើន

ណាស​់​ ហើយនៅក្នុងភូមិយើង 
ដូចជាពុំទាន់មានសមាគម ឬ​

បណ្ដាញ​ការងារ សម្រាប់ជួយដោះ
ស្រាយកង្វល់របស់យើងសោះ!

ចំណែកខ្ញុំវិញរៀនបានតិច 
មិនបានចប់ថ្នាក់បឋមផង 

តើអោយខ្ញុំទៅធ្វើការអីកើត!

ខ្ញុំលឺគេថាថៅកែខ្លះអោយប្រាក់​
ឈ្នួលថោកហួសកម្រិតសម្រាប់ 

អ្នកដែលគ្មានជំនាញ 
និងចំណេះដឹងទាបដូចជាយើង!

ខ្ញុំលឺគេថាការងារឥឡូវពិបាករក
ណាស់ ហើយខ្ញុំមិនដឹងជាទៅរក
ការងារធ្វើនៅឯណាទៀត! ម្យ៉ាង
ទៀតការងារខ្លះគេទទួលតែបុរស

អោយធ្វើការប៉ុណ្ណោះ។

៤.៣. សារៈសំខាន់​របស់​ស្ត្រី​ក្នុង​ការចូលរួម​ក្នុង​វិស័យសេដ្ឋកិច្ច

ការ​ចូល​រួម​របស់​ស្ត្រី​នៅ​ក្នុង​វិស័យ​សេដ្ឋកិច្ច​មាន​សារៈសំខាន់​ដូច​ជា​៖

   បង្កើន​ប្រាក់ចំណូល​ក្នុង​គ្រួសារ​ និង​ធ្វើ​អោយ​ជីវភាព​រស់នៅ​កាន់តែ​ល្អ​ប្រសើរ​។

   ជំរុញ​អោយ​ការសិក្សា​របស់​កូន​បាន​ខ្ពង់ខ្ពស់​។

​    បង្កើន​នូវ​សមត្ថភាព​របស់​ស្ត្រី​ក្នុង​ការ​ធ្វើ​ការ​សម្រេចចិត្ត​។

   ​ធ្វើ​អោយ​សមត្ថភាព​ បទពិសោធន៍​ និង​ចំណេះដឹង​របស់​ស្ត្រី​មាន​ការ​រីកចម្រើន​។ 

   លើក​កម្ពស់​នូវ​សិទ្ធិ​ស្មើគ្នា​រវាង​បុរស​ និង​ស្ត្រី​។

​    ចូលរួម​ចំណែក​ក្នុង​ការ​អភិវឌ្ឍ​សហគមន៍​  និង​ប្រទេសជាតិ​។

ជំពូក៤៖ ស្ត្រី​ និង​ សេដ្ឋកិច្ច​

៥៣

ជីវភាពគ្រួសារកាន់
តែល្អប្រសើរ តើអ្នកទាំងអស់គ្នាមានដឹងទេថា 

ការចូលរួមរបស់ពួកយើងក្នុងការ
រកចំណូលប្រចាំគ្រួសារមានសារៈ

សំខាន់យ៉ាងណា?

កូនៗអាចរៀនបានខ្ពង់ខ្ពស់

បង្កើនប្រាក់ចំណូលប្រចាំគ្រួសារ

រួមចំណែកអភិវឌ្ឍសហគមន៍    
និងប្រទេសជាតិ

៤.៤. ​គោល​ការណ៍​ច្បាប់​

   ប្រ​ជា​ពល​រដ្ឋ​ខ្មែរ​ទាំង​ពីរ​ភេទ​ មាន​សិទ្ធិ​ជ្រើស​រើស​មុខ​របរ​សម​ស្រប​តាម​សមត្ថភាព​របស់​ខ្លួន តាម​សេចក្ដី​ត្រូវការ​
របស់​សង្គម។ ​ប្រ​ជា​ពល​រដ្ឋ​ខ្មែរ​ទាំងពីរ​ភេទ​ មាន​សិទ្ធិ​ទទួល​បាន​ប្រាក់បំណាច់​ស្មើគ្នា​ ​ចំពោះ​ការងារ​ដូចគ្នា​។ ​ការងារ​​​​​​
មេផ្ទះ​ មាន​តម្លៃ​ស្មើគ្នា​នឹង​កម្រៃ​ដែល​បាន​មកពី​ការងារ​ធ្វើ​នៅ​ក្រៅ​ផ្ទះ។៤៦

   ត្រូវ​ហាម​ឃាត់​មិន​អោយ​មាន​ការបញ្ឈប់​នារី​ពី​ការងារ​ដោយ​មូល​ហេតុ​មាន​គភ៌​។ នារី​មាន​សិទ្ធិ​​​​​​​​​​​​​​​​​​​​​​​​​​​​​​​​​​​​​​​​​​​​​​​​​ឈប់​​សម្រាក​
នៅ​ពេល​សម្រាល​កូន​ដោយ​ទទួល​បាន​ប្រាក់បៀវត្សរ៍​ និង​ដោយ​មាន​ការ​ធានា​រក្សា​សិទ្ធិ​អតីត​ភាព​ក្នុង​​ការងារ​ និង​
អត្ថប្រយោជន៍​សង្គម​ផ្សេង​ៗ ​ទៀត​។ ​រដ្ឋ​ និង​សង្គម​យក​ចិត្ត​ទុក​ដាក់​បង្ក​លក្ខណៈ​អោយ​នារី​ ជា​ពិសេស​នារី​នៅ​ជនបទ​
គ្មាន​ទីពឹង​បាន​ទទួល​ការឧបត្ថម្ភ​ ​ដើម្បី​មាន​មុខរបរ​ ​មាន​លទ្ធភាព​ព្យាបាល​ជំងឺ​ អោយ​កូន​ទៅ​រៀន​ និង​មាន​ជីវភាព​
រស់នៅ​សមរម្យ ។៤៧

   និយោជក៤៨ និង​នាយក​គ្រឹះស្ថាន​ដែល​មាន​ប្រើ​កម្មករ​ជា​ក្មេង​ ឬ​កូនជាង​អាយុ​តិច​ជាង​១៨​ឆ្នាំ ឬ​ស្ត្រី​អោយ​
ធ្វើការ​​ក្នុង​នោះ​ ត្រូវ​មើល​អោយ​មាន​កិរិយា​មារយាទ​ល្អ​ ហើយ​និង​រក្សា​ការ​សមរម្យ​ចំពោះ​សាធារណជន​​ផង។ ត្រូវ​
ហាមឃាត់​យ៉ាង​តឹងរ៉ឹង​ចំពោះ​ការ​រំលោភ​ផ្លូវ​ភេទ​គ្រប់​ទ្រង់ទ្រាយ​ទាំងអស់ ។៤៩

   នាយក​សហគ្រាស​ទាំងឡាយ​ដែល​ប្រើ​ស្ត្រី​ចាស់​ក្ដី​ ក្មេង​ក្ដី​ចំនួន​យ៉ាងតិច​១០០​នាក់​ ​ត្រូវ​រៀបចំ​បន្ទប់​សម្រាប់​
បំបៅ​កូន​មួយ​នៅ​ក្នុង​គ្រឹះស្ថាន​ ឬ​នៅ​ជិត​នោះ ​ហើយ​និង​ទារកដ្ឋាន​មួយ​ផង។៥០

៤៦យោង​តាមមាត្រា​៣៦ ​រដ្ឋធម្មនុញ្ញ​នៃ​ព្រះ​រាជា​ណាចក្រ​កម្ពុជា​ ឆ្នាំ​១៩៩៣
៤៧យោង​តាម​មាត្រា​៤៦ ​​រដ្ឋធម្មនុញ្ញ​នៃ​ព្រះ​រាជា​ណាចក្រ​កម្ពុជា​ ឆ្នាំ​១៩៩៣
៤៨និយោជក​ មានន័យថា ​អ្នកដឹកនាំ​ ,​ អ្នកបង្គាប់​ ឬ​ប្រើ​ឱ្យ​គេ​ធ្វើ​ការផ្សេង​ៗ  (​ថៅកែ​, ​ប្រធានក្រុមហ៊ុន....) យោង​តាម​វចនានុក្រម​សម្ដេច​សង្ឃ​ ជួន ណាត
៤៩យោង​តាម​មាត្រា​១៧២​ ច្បាប់​ស្តីពី​ការងារ​នៃ​ព្រះរាជា​ណាចក្រ​កម្ពុជា​ ឆ្នាំ១៩៩៧
៥០យោង​តាម​មាត្រា​១៨៦ ​ច្បាប់​ស្តីពី​ការងារ​នៃ​ព្រះរាជា​ណាចក្រ​កម្ពុជា​ ឆ្នាំ​១៩៩៧

៛

៛
៛៛



៥៤

​    សហគ្រាស​ និង​គ្រឹះស្ថាន​ទាំងអស់​ដែល​មាន​ប្រើ​កម្មករ​និយោ​ជិត​យ៉ាងតិច​៥០​នាក់​ ​ត្រូវ​តែ​មាន​ក្នុង​បរិវេណ​នៃ​
គ្រឹះស្ថាន​ ​រោងជាង​ ឬ​ការដ្ឋាន​ នូវ​គិលានដ្ឋាន៥១​អចិន្ត្រៃយ៍​៥២មួយ ។៥៣

   នៅ​ក្នុង​គោលដៅ​អភិវឌ្ឍន៍​សហស្ស​វត្សរ៍​កម្ពុជា​ ប្រទេស​កម្ពុជា​បាន​ធ្វើ​ការ​ប្ដេជ្ញា​ក្នុង​ការ​កាត់​បន្ថយ​ភាព​ក្រីក្រ​ពី 
៣៩​ភាគរយ​ នៅ​ក្នុង​ឆ្នាំ​១៩៩៣ មក​នៅ​ត្រឹម​១៩,៥​ភាគរយ ​នៅ​ក្នុង​ឆ្នាំ​២០១៥ និង​សម្រេច​អោយ​បាន​នូវ​សម​ធម៌​
យេនឌ័រ​​នៅ​ក្នុង​ការងារ​មាន​ប្រាក់​បៀវត្សរ៍​នៅ​ក្នុង​វិស័យ​កសិកម្ម​ និង​ឧស្សាហ​កម្ម​ត្រឹម​ឆ្នាំ​២០១០ និង​សេវាកម្ម​ត្រឹម​
ឆ្នាំ​២០១៥ ។ ទន្ទឹម​នឹង​នេះ រាជ​រដ្ឋាភិបាល​ក៏​ប្ដេជ្ញា​ធ្វើ​ការ​លុប​បំបាត់​គម្លាត​យេនឌ័រ​នៅ​ក្នុង​អក្ខរកម្ម​អោយ​បាន​នៅ​
ត្រឹម​ឆ្នាំ​២០១០ ផង​ដែរ។៥៤

៤.៥. តើ​ត្រូវ​ធ្វើ​ដូច​ម្ដេច​ដើម្បី​អោយ​ស្ថានភាព​ស្ត្រី​ក្នុង​វិស័យ​សេដ្ឋកិច្ច​បាន​ល្អ​ប្រសើរ​?

ដើម្បី​បង្កើន​ការចូលរួម​របស់​ស្ត្រី​ក្នុង​វិស័យ​សេដ្ឋ​កិច្ច​អោយ​បាន​កាន់តែ​ល្អ​ប្រសើរ​ត្រូវ​៖

   មាន​ការចែក​រំលែក​ការ​ទទួល​ខុសត្រូវ​ក្នុង​គ្រួសារ​រវាង​បុរស​ និង​ស្ត្រី ។

   រៀបចំ​អោយ​មាន​សេវា​ទារកដ្ឋាន​ដោយ​មិន​គិត​ថ្លៃ​ ​នៅ​កន្លែង​ធ្វើការ​ណា​ដែល​មាន​កម្មការិន៥ី៥​	លើស​ពី​១០០​
នាក់​​ និង​ទទួល​បាន​សេវា​សុខភាព​ ពី​បុគ្គលិក​សុខ​ភាព​ជំនាញ​នៅនឹង​កន្លែង​ធ្វើការ​​ណា​​​ដែល​មាន​កម្មករ​លើស​ពី​
៥០​នាក់​។

   បង្កើន​ការ​បណ្ដុះបណ្ដាល​ជំនាញ​ដែល​មាន​តម្រូវការ​ពី​ទីផ្សារ​ ​ការអប់រំ​វិជ្ជាជីវៈ​ និង​បច្ចេកទេស​សម្រាប់​បុរស​ស្ត្រី​
ដោយ​​ស្មើភាព​។

   ជំរុញ​អោយ​មាន​ការ​ទទួល​បាន​ប្រាក់ឈ្នួល​ស្មើគ្នា​រវាង​បុរស​ និង​ស្ត្រី​ចំពោះ​ការងារ​ដូចគ្នា​។

   ពង្រឹង​ការអនុវត្ត​ច្បាប់​ និង​ការទប់ស្កាត់​ការ​កេងប្រវ័ញ្ច​ដល់​កម្មករ​ដែល​ងាយ​រងគ្រោះ​ ជា​ពិសេស​​ស្ត្រី។

   ជំរុញ​អោយ​មាន​ការ​សន្សំ​ប្រាក់​ប្រកប​ដោយ​សុវត្ថិភាព​ តាម​រយៈ​ការ​បង្កើត​ក្រុម​ជួយ​ខ្លួន​ឯង​ ឬ​តាម​រយៈ​ស្ថាប័ន​
ហិរញ្ញវត្ថុ​សហគមន៍​។

   គាំទ្រ​ដល់​ផលិតផល​ដែល​ផលិត​នៅ​ក្នុង​ស្រុក​ និង​មាន​ទីផ្សារ​ក្នុងស្រុក​សម្រាប់​ផលិតផល​ដែល​​ផលិត​ដោយ​
ស្ត្រី​។

   លើក​ទឹកចិត្ត​អោយ​មាន​ការ​វិនិយោគ​វិស័យ​ឯកជន​ទៅ​តាម​ជនបទ​ ។

៥១គិលានដ្ឋាន មាន​ន័យ​ថា ទី​កន្លែង​សំរាប់​ព្យាបាល​ រឺមើល​ថែ​អ្នក​ជំងឺ  (យោង​តាម​វចនានុក្រម​សម្ដេច​សង្ឃ ​ជួន ណាត )
៥២អចិន្ត្រៃយ៍ មានន័យថា នៅ​ជាប់​ជានិច្ច (យោង​តាម​វច​នា​នុ​ក្រម​សម្ដេច​សង្ឃ ជួន ណាត)
៥៣យោង​តាម​មាត្រា​២៤២ ​ច្បាប់​ស្តីពី​ការងារ​នៃ​ព្រះរាជា​ណាចក្រ​កម្ពុជា ឆ្នាំ១៩៩៧
៥៤យោង​តាម​សៀវភៅ​ ចំណែក​ស្មើភាព​សំរាប់​នារី​ បោះពុម្ព​ដោយ​ក្រសួង​កិច្ចការ​នារី​ ខែ​មេសា​ ឆ្នាំ២០០៨ ទំព័រ ១០២
៥៥កម្ម​ការិនី មាន​ន័យ​ថា អ្នក​ធ្វើ​ការ​បម្រើ​ដោយ​យក​ប្រាក់​ឈ្នួល​(អ្នកស៊ីឈ្នួល) ដែល​ជា​នារី  (យោង​តាម​វចនានុក្រមសម្ដេចសង្ឃ ជួន ណាត)

ជំពូក៤៖ ស្ត្រី​ និង​ សេដ្ឋកិច្ច​



ជំពូក៤​៖ ស្ត្រី​ និង​ សេដ្ឋកិច្ច​

៥៥

តម្រូវ​ការ​ចាំបាច់​សម្រាប់​ស្ត្រី​ក្នុង​ការ​ចូលរួម​ក្នុង​វិស័យ​សេដ្ឋកិច្ច ៖

សេវាផ្លូវច្បាប់

ទារកដ្ឋាន

បង្កើតថ្នាក់អក្ខរកម្ម

ផ្ដល់វគ្គបណ្ដុះបណ្ដាលវិជ្ជាជីវៈ

បង្កើតក្រុមស្ត្រីជួយខ្លួនឯង
បង្កើនទីផ្សារលក់ផលិតផល 

ដែលធ្វើដោយស្ត្រី

ចែករំលែកការទទួលខុសត្រូវក្នុង 
គ្រួសាររវាងបុរស និងស្ត្រីផ្ដល់សេវាផ្លូវច្បាប់ដល់ស្ត្រី

បង្កើនទីផ្សារការងារនៅទីជនបទ និងបង្ក

លក្ខណៈ​ងាយស្រួលដល់ស្ត្រីក្នុងការបំពេញការងារ

៤.៦. ការ​ទទួល​ខុស​ត្រូវ​របស់​អាជ្ញាធរ​មូលដ្ឋាន

   អាជ្ញា​ធរ​ភូមិ
ប្រធាន​ភូមិ​ អនុប្រធាន​ភូមិ​ និង​ជំនួយការ​ភូមិ​ មាន​ភារកិច្ច​ចូលរួម​សហការ​ជាមួយ​ស្ថាប័ន​ពាក់ព័ន្ធ​ក្នុង​ការ​

ផ្សព្វ​ផ្សាយ​អោយ​ប្រជាពលរដ្ឋ​ក្នុង​មូលដ្ឋានបាន​យល់ដឹង​ពី​សារៈសំខាន់​របស់​ស្ត្រី​ក្នុង​ការ​ចូល​រួម​ចំណែក​លើក​ស្ទួយ​
ជីវភាព​គ្រួសារ​ ព្រម​ទាំង​ជួយ​ជំរុញ​លើក​ទឹកចិត្ត​ស្ត្រី​ក្នុង​​ការ​ចាប់​យក​ជំនាញ​ ឬ​អាជីវកម្ម​ផ្សេង​ៗ ។

   អាជ្ញាធរ​ឃុំ

   សហការ​ និង​បង្ក​លក្ខណៈ​ងាយស្រួល​ដល់​បណ្ដា​អង្គការ​ ឬ​ស្ថាប័ន​ពាក់ព័ន្ធ​ក្នុង​ការ​​​បណ្ដុះបណ្ដាល​ជំនាញ​
វិជ្ជាជីវៈ​ផ្សេង​ៗ ​ ដល់​ប្រ​ជា​ពល​រដ្ឋ​ជា​ពិសេស​ស្ត្រី​។ 

   ផ្សព្វផ្សាយ​ គាំ​ទ្រ​ និង​ជំរុញ​លើក​ទឹកចិត្ត​ស្ត្រី​ក្នុង​ការ​ប្រកប​អាជីវកម្ម​ផ្សេង​ៗ  ដោយ​ចាត់​ទុក​ស្ត្រី​ជា​​ដៃគូ​
អភិវឌ្ឍន៍​ក្នុង​គ្រួសារ​ និង​សហគមន៍​។



៥៦

៤.៧.​​សេវា​របស់​រដ្ឋ

   មន្ទីរ​កិច្ច​ការ​នារី 

   មាន​តួនាទី​យ៉ាង​សំខាន់​ក្នុង​ការ​លើក​កម្ពស់​ភាព​អង់អាច​របស់​ស្ត្រី​នៅ​ក្នុង​វិស័យ​សេដ្ឋកិច្ច ដោយ​​ខិតខំ​
ពង្រីក​បន្ថែម​ឱកាស​ការងារ​សម្រាប់​ស្ត្រី និង​ការពារ​សិទ្ធិ​របស់​កម្មការិនី​។

   បង្កើន​វគ្គ​បណ្ដុះបណ្ដាល​ជំនាញ​វិជ្ជាជីវៈ​អោយ​បាន​ដល់​ស្ត្រី​តាម​ជនបទ​។

   បង្កើន​ការ​ផ្សព្វ​ផ្សាយ​អោយ​បាន​ទូលំទូលាយ​ពី​សារៈសំខាន់​របស់​ស្ត្រី​ក្នុង​ការចូលរួម​អភិវឌ្ឍន៍​សេដ្ឋ​កិច្ច​
គ្រួសារ​ និង​សហគមន៍។ 

 

   មន្ទីរ​កសិកម្ម​ 

​    ជំរុញ​ស្ត្រី​អោយ​ចូល​រួម​ក្នុង​ការ​អភិវឌ្ឍ​វិស័យ​កសិកម្ម​​ និង​​ទទួល​ផលប្រយោជន៍​ពី​ការ​អភិវឌ្ឍ​នេះ​។ 

   បង្កើត​អោយ​មាន​ការអប់រំ​​ផ្សព្វផ្សាយ​ និង​បណ្ដុះបណ្ដាល​ជំនាញ​បច្ចេកទេស​ក្នុង​ការ​ដាំ​ដំណាំ​កសិកម្ម​ និង​
ការ​ចិញ្ចឹម​សត្វ​ដល់​ប្រជាពលរដ្ឋ​តាម​មូលដ្ឋាន​ ជា​ពិសេស​ស្ត្រី​។

   មន្ទីរ​ការងារ​ និង​ បណ្ដុះបណ្ដាល​វិជ្ជា​ជីវៈ​

​    តាម​ដាន​ត្រួតពិនិត្យ​ការអនុវត្ត​ច្បាប់​ការងារ 

   ដោះ​ស្រាយ​ជម្លោះ​ការងារ​ 

   គ្រប់គ្រង​ការនាំចេញ​ពលករ​ជា​ផ្លូវការ​ទៅ​កាន់​ប្រទេស​ផ្សេង​ៗ  ​

   បណ្ដុះបណ្ដាល​បច្ចេកទេស​ ​និង​ជំនាញ​ដល់​ប្រ​ជា​ពល​រដ្ឋ​ផង​ដែរ​​​​​​​​​​​​​​​​​​​។  

   មន្ទីរ​អភិវឌ្ឍន៍​ជនបទ 

   ​លើកស្ទួយ​ជីវភាព​ប្រជាពលរដ្ឋ​តាម​ជន​បទ​តាម​រយៈ​ការ​ធ្វើ​ឥណទាន​ខ្នាត​តូច​ដូចជា ​ធនាគារ​ស្រូវ​ ធនាគារ​
គោ​ក្របី​ និង​ឥណទាន​សាច់ប្រាក់​ជាដើម។ 

   ផ្ដល់​នូវ​ការ​បណ្ដុះបណ្ដាល​ជំនាញ​វិជ្ជា​ជីវៈ​ និង​បច្ចេកទេស​ដល់​ប្រជាពលរដ្ឋ។ 
 

   មន្ទីរ​ពាណិជ្ជ​កម្ម ​និង​ មន្ទីរ​ឧស្សាហកម្ម​ រ៉ែ​និង​ថាមពល

   កសាង​សមត្ថភាព​ជំនាញ​ និង​ជំនឿ​ទុកចិត្ត​របស់​ស្ត្រី នៅ​ក្នុង​សេដ្ឋកិច្ច​ក្រៅ​ប្រព័ន្ធ​ ក្នុង​សហ​គ្រាស​​​​ខ្នាត​មីក្រូ 
ខ្នាត​តូច​និង​មធ្យម​ និង​បង្កើន​ឱកាស​របស់​ស្ត្រី​ក្នុង​ការ​ទទួល​បាន​ឥណទាន ​។ 

   បង្កើន​ឱកាស​ដល់​ស្ត្រី​ក្នុង​ការ​ទទួល​បាន​ព័ត៌មាន​ស្ដី​ពី​អាជីវកម្ម​ និង​សេវាកម្ម​នានា​។

៤.៨. សេវា​របស់​សង្គម​ស៊ីវិល

សង្គម​ស៊ីវិល​មួយ​ចំនួន​ បាន​ធ្វើ​សកម្មភាព​ដែល​ចូលរួម​ចំណែក​ក្នុង​ការ​អភិវឌ្ឍ​សេដ្ឋកិច្ច​ដូចជា​ ការ​អភិវឌ្ឍ​
វិស័យ​កសិកម្ម​ និង​បសុ​ព្យាបាល​ ​ការ​អភិវឌ្ឍ​សហគមន៍​តាមរយៈ​ឥណទាន​និង​ការ​សន្សំ​ប្រាក់។ ក្រៅពី​នេះ​អង្គការ​
មួយ​ចំនួន​គួរ​មាន​កម្មវិធី​អប់រំ​ និង​បណ្ដុះបណ្ដាល​ជំនាញ​វិជ្ជាជីវៈ​ និង​ការ​រក​ប្រាក់​ចំណូល​ដែល​ផ្ដោត​លើ​ស្ត្រី​ និង​ជន​
ពិការ។   

សូម​ពិនិត្យ​មើល​ក្នុង​ផ្នែក​ផែន​ទី​សេវា​សង្គម​ដើម្បី​ដឹង​ព័ត៌មាន​លំអិត​ពី​សេវា​ទាំងនេះ​ ។

ជំពូក៤៖ ស្ត្រី​ និង​ សេដ្ឋកិច្ច​





៥៧

ស្ត្រី​ និង​ការ​ចុះ​បញ្ជី​អត្រានុកូលដ្ឋាន​ជំពូក​៥

៥.១. គំនិត​យល់​ខុស ​និយមន័យ ​និង​ប្រភេទ​នៃ​សំបុត្រ​​
       ​ អត្រានុកូលដ្ឋាន 
៥.១.១. គំនិត​យល់​ខុស
៥.១.២ តើ​អត្រានុកូលដ្ឋាន​គឺ​ជា​អ្វី?
៥.១.៣. ប្រភេទ​នៃ​សំបុត្រ​អត្រានុកូលដ្ឋាន
៥.២. ​​គោលការណ៍​ច្បាប់
៥.៣. ថ្លៃ​សេវា​ចុះ​បញ្ជី​អត្រានុកូលដ្ឋាន 
៥.៤. ការ​ទទួល​ខុស​ត្រូវ​របស់​អាជ្ញាធរ​មូលដ្ឋាន
៥.៥. សេវា​របស់​រដ្ឋ
៥.៦. សេវា​របស់​សង្គម​ស៊ីវិល

៥៧





៥៨

៥.១. គំនិត​យល់​ខុស ​និយមន័យ ​និង​ប្រភេទ​នៃ​សំបុត្រ​​អត្រានុកូលដ្ឋាន 

៥.១.១. គំនិត​យល់​ខុស

   ការ​ចុះ​សំបុត្រ​អាពាហ៍ពិពាហ៍​ (អេ​តា​ស៊ី​វិល​) មិន​មែន​ជា​រឿង​អ្វី​សំខាន់​ទេ យើង​គ្រាន់​តែ​រៀប​ចំ​ពិធី​មង្គលការ​​​​​
តាម​​ប្រពៃណី​ទៅ​បាន​ហើយ​។ គំនិត​យល់​ខុស​បែប​នេះ​ទើប​បណ្ដាល​អោយ​ស្ត្រី​មួយ​ចំនួន​មិន​មាន​សំបុត្រ​
អាពាហ៍ពិពាហ៍ ​ហើយ​ជួប​ប្រទះ​ការ​លំបាក​ក្នុង​ការ​​ចែក​ទ្រព្យសម្បត្តិ​រួម ពេល​មាន​ការ​លែង​លះ​។    
  

   ការ​ចុះ​សំបុត្រ​កំណើត​មិន​មែន​ជា​រឿង​សំខាន់​ទេ​ ព្រោះ​យើង​ជា​ជន​ជាតិ​ខ្មែរ​ស្រាប់​ហើយ​ ដូច្នេះយើង​មិន​ចាំបាច់​
ចំ​ណាយ​ពេល​វេលា​ និង​លុយ​ច្រើន​អត់​ប្រយោជន៍​នោះ​ទេ។ ​គំនិត​យល់​ឃើញ​ខុស​បែប​នេះ​ហើយ​ ទើប​ធ្វើ​អោយ​
ប្រជា​ពល​រដ្ឋ​មួយ​ចំនួន​ត្រូវ​ជួប​នូវ​ការ​លំបាក​ពេល​ត្រូវ​ការ​សំបុត្រ​កំណើត​ដើម្បី​ចូល​រៀន បំពេញ​ពាក្យ​ចូល​ធ្វើការ ឬ​
តម្រូវ​ការ​ផ្សេង​ៗ ​ទៀត​។

៥.១.២ តើ​អត្រានុកូលដ្ឋាន​គឺ​ជា​អ្វី?៥៦

អត្រានុកូលដ្ឋាន​ គឺ​ជា​ចំណង​រួម​ភ្ជាប់​សញ្ជាតិ​ទៅ​នឹង​រដ្ឋ​ និង​ ស្ថាន​ភាព​ជាក់​ស្ដែង​ដែល​ជន​នោះ​មាន​នៅ​ក្នុង​
ត្រកូល​គ្រួសារ​ខ្លួន ​ក្នុង​សង្គម​ជាតិ ​និង​ដែល​បង្កើត​អោយ​ជន​នោះ​មាន​សិទ្ធិ​ និង​ករណី​កិច្ច​។

សំបុត្រ​អត្រានុកូលដ្ឋាន​ គឺ​ជា​សំបុត្រ​សម្រាប់​កត់​ត្រា​ភាព​ជា​ស៊ី​វិល​នៃ​ពល​រដ្ឋ​ខ្មែរ​ និង​ជន​បរ​ទេស​ដែល​រស់​នៅ​
ស្រប​ច្បាប់​ក្នុង​ដែន​សមត្ថ​កិច្ច​កំណត់​នៃ​ច្បាប់​របស់​ព្រះ​រាជា​ណា​ចក្រ​កម្ពុជា​។

៥.១.៣. ប្រភេទ​នៃ​សំបុត្រ​អត្រានុកូលដ្ឋាន

សំបុត្រ​អត្រានុកូលដ្ឋាន​រួមមាន៖

៥៦យោង​តាម​មាត្រា​២​អនុក្រឹត្យ​លេខ​ ១០៣ អនក្រ.បក ​ចុះ​ថ្ងៃ​ទី​ ​២៩ ខែ​ ធ្នូ ​ឆ្នាំ​២០០០ ស្តី​ពី​អត្រានុកូលដ្ឋាន

ជំពូក៥៖ ​ស្ត្រី​ និង​ការ​ចុះ​បញ្ជី​អត្រានុកូលដ្ឋាន​



ជំពូក៥​៖ ​ស្ត្រី និង​ការ​ចុះ​បញ្ជី​អត្រានុកូលដ្ឋាន​

៥៩

សំបុត្រ​កំណើត



៦០

សំបុត្របញ្ជាក់កំណើត

ជំពូក៥៖ ​ស្ត្រី​ និង​ការ​ចុះ​បញ្ជី​អត្រានុកូលដ្ឋាន​



ជំពូក៥​៖ ​ស្ត្រី និង​ការ​ចុះ​បញ្ជី​អត្រានុកូលដ្ឋាន​

៦១

សំបុត្រអាពាហ៍ពិពាហ៍



៦២

សំបុត្រមរណភាព

ជំពូក៥៖ ​ស្ត្រី​ និង​ការ​ចុះ​បញ្ជី​អត្រានុកូលដ្ឋាន​



ជំពូក៥​៖ ​ស្ត្រី និង​ការ​ចុះ​បញ្ជី​អត្រានុកូលដ្ឋាន​

៦៣

ក. ​សំបុត្រ​កំណើត
                                       
ក.១. សារៈសំខាន់​នៃ​សំបុត្រ​កំណើត

​    សំគាល់​នូវ​អត្ត​សញ្ញាណ​របស់​កូន និង​ឪពុក​ម្ដាយ​

​    សម្រាប់​សុំ​លិខិត​ឆ្លង​ដែន

​    សម្រាប់​សុំ​អត្ត​សញ្ញាណ​ប័ណ្ណ​សញ្ជាតិ​ខ្មែរ ​​សៀវភៅ​គ្រួសារ​ និង​ប័ណ្ណ​ស្នាក់​​​​នៅ​

   សម្រាប់​ដាក់​ពាក្យ​សុំ​ចូល​បម្រើ​ការ​ងារ​ផ្សេង​ៗ  (​បញ្ជាក់​ថា​គ្រប់​អាយុ​ធ្វើការ)

​    ជា​ឯក​សារ​ផ្លូវ​ច្បាប់​ពេល​មាន​តម្រូវ​ការ​ផ្សេង​ៗ  (​ដូច​ជា​ចុះ​ឈ្មោះ​ចូល​រៀន​ ការ​បោះ​​ឆ្នោត​ ឈរ​ឈ្មោះ​បោះ​
ឆ្នោត​....)

​    បង្កើត​អោយ​ជន​នោះ​មាន​សិទ្ធិ​ និង​ករណី​កិច្ច​ជា​ពល​រដ្ឋ 

​    សម្រាប់​ពេល​សវ​នា​ការ ​ឬ​ពេល​ដោះ​ស្រាយ​វិវាទ​

​    អាជ្ញាធរ​អាច​គ្រប់​គ្រង​បាន​នូវ​ចំនួន​ប្រជាពលរដ្ឋ

ក.២. ​នីតិវិធី​ក្នុង​ការ​ចុះ​សំបុត្រ​កំណើត៥៧

   ឪពុក ឬ​ម្ដាយ​របស់​កូន ត្រូវ​សុំ​ចុះ​កំណើត​របស់​កូន​នៅ​សាលា​ឃុំ សង្កាត់​នៃ​លំ​នៅ​ឋាន​របស់​ឪពុក​ ឬ​ម្ដាយ ក្នុង​
អំឡុងពេល ៣០ (សាមសិប)ថ្ងៃ គិត​ចាប់​ពី​ថ្ងៃ​ដែល​កូន​នោះ​កើត ។ ប្រសិន​បើ​ឪពុក​ ឬ​ម្ដាយ​មិន​អាច​សុំ​ចុះ​បាន​ទេ​ 
ញាតិ​ជា​នីតិជន​ដែល​រស់​នៅ​ជា​មួយ​ឪពុក ម្ដាយ​នៃ​កូន ត្រូវ​សុំ​ចុះ​កំណើត​របស់​កូន​នោះ​អោយ​បាន​ឆាប់​រហ័ស ។

៥៧យោង​តាម​មាត្រា​៩៨៥ ក្រម​រដ្ឋប្បវេណី ឆ្នាំ២០០៧

ជំរាបសួរលោកមេឃុំ! ពួកយើង 
នាំកូនមកចុះសំបុត្រកំណើត ។

អើល្អណាស់ក្មួយ!

ទារកកើតភ្លាមរហូត​
ដល់៣០ថ្ងៃយ៉ាងយូរ

ឪពុក ម្តាយ
នាំទារកទៅចុះសៀវភៅ 

កំណើតនៅឃុំ សង្កាត់ដែល 
នៅជាប់លាប់



៦៤

   ក្នុង​ករណី​ដែល​ឪពុក​ម្ដាយ​បាន​ធ្វេស​ប្រហែស​នឹង​ករណីយ​កិច្ច​ដែល​បាន​កំណត់​ខាង​លើ​នេះ ដោយ​គ្មាន​មូល​
ហេតុ​ត្រឹមត្រូវ នឹង​ត្រូវ​ពិន័យ​ជា​ប្រាក់​មិន​លើស​ពី​ ១០.០០០ (មួយ​ម៉ឺន​រៀល) រៀល ។	

ខ. ​សំបុត្រ​អាពាហ៍ពិពាហ៍

ខ.១. សារៈសំខាន់​នៃ​សំបុត្រ​អាពាហ៍ពិពាហ៍

   បង្ហាញ​ថា​ជា​ប្ដី​ប្រពន្ធ​ស្រប​ច្បាប់​

   បញ្ជាក់​ពី​ឋានៈ​ និង​សិទ្ធិ​នៅ​ក្នុង​រង្វង់​គ្រួសារ

   មាន​ការ​ការពារ​ពី​អំណាច​តុលាការ​ ​ក្នុង​ពេល​ដែល​មាន​អំពើ​ហិង្សា​ ឬ​ ​ការលែងលះ​

   ការពារ​ប្រឆាំង​នឹង​ការ​មាន​ប្ដី​ ឬ​ប្រពន្ធ​ច្រើន

   មាន​សិទ្ធិ​ក្នុង​ការ​ទាមទារ​ចែក​ទ្រព្យ​សម្បត្តិ​រួម

   សិទ្ធិ​ស្រប​ច្បាប់​ក្នុង​ការ​ចិញ្ចឹម​កូន

   ទាមទារ​អាហារកិច្ច​ចិញ្ចឹម​កូន

   សិទ្ធិ​ក្នុង​ការ​ទទួល​មរតក​ដោយ​ស្រប​ច្បាប់

តើ​សំបុត្រ​អាពាហ៍ពិពាហ៍​ និង​ប័ណ្ណ​ប្រកាស​អាពាហ៍ពិពាហ៍​ ​ខុស​គ្នា​យ៉ាង​ដូច​ម្ដេច​?

​ប័ណ្ណ​ប្រកាស​រៀប​អាពាហ៍ពិពាហ៍​ ​គ្រាន់​តែ​ជា​លិខិត​ជូន​ដំណឹង​ដល់​ភាគី​ទាំង​សងខាង​ ​និង​ជន​ដែល​ពាក់ព័ន្ធ​ 
ដើម្បី​អោយ​ជន​ដែល​មាន​ប្រយោជន៍​ក្នុង​រឿង​នេះ​ដឹង​ឮ​​ហើយ​ប្ដឹង​ជំទាស់​នឹង​អាពាហ៍ពិពាហ៍​ក្នុង​រយៈពេល ១០​ថ្ងៃ​មុន​
ពេល​រៀប​អាពាហ៍ពិពាហ៍ ។

បងគិតថាថ្ងៃស្អែកពួកយើងគួរនាំគ្នា​
ទៅសាលាឃុំដើម្បីចុះសំបុត្រអាពាហ៍ 
ពិពាហ៍ ព្រោះពួកយើងបានរៀបការ 

តាមប្រពៃណីមួយសប្ដាហ៍មកហើយ! 
តើអូនយល់យ៉ាងណាដែរ?

ល្អណាស់បង! អូន​ក៏​ចង់​និយាយ​រឿង​
នេះ​ជា​មួយ​បង​ដែរ ។ ​អញ្ចឹង​ថ្ងៃ​ស្អែក​

យើង​​នាំគ្នា​ទៅ​សាលា​ឃុំ​ដើម្បី​ចុះ​
សំបុត្រ​អាពាហ៍ពិពាហ៍!

 ដូច្នេះ​ ការបាន​រៀបអាពាហ៍ពិពាហ៍​ប៉ុណ្ណឹង​គឺ​មិន​ទាន់​គ្រប់​គ្រាន់​នៅ​ឡើយ​ទេ​​ លុះត្រាតែ​ទាំង​​​​ពីរ​នាក់​​ប្ដី​ប្រពន្ធ រួម​
ជា​មួយ​សាក្សី​ពីរ​នាក់​ផ្សេង​ទៀត​ទៅ​សាលា​ឃុំ សង្កាត់ និង​សុំ​ចុះ​សំបុត្រ​អាពាហ៍​ពិពាហ៍​​ទើប​ក្លាយ​ជា​ប្ដី​ប្រពន្ធ​ស្រប​
ច្បាប់។

ជំពូក៥៖ ​ស្ត្រី​ និង​ការ​ចុះ​បញ្ជី​អត្រានុកូលដ្ឋាន​



ជំពូក៥​៖ ​ស្ត្រី និង​ការ​ចុះ​បញ្ជី​អត្រានុកូលដ្ឋាន​

៦៥

ខ.២. នីតិ​វិធី​ក្នុង​ការ​ចុះ​សំបុត្រ​អាពាហ៍ពិពាហ៍

អាពាហ៍ពិពាហ៍​នឹង​ចាត់​ទុក​ជា​ត្រឹមត្រូវ​តាម​លក្ខណៈ​ច្បាប់​បាន​ លុះ​ត្រា​តែ​បុរស​ និង​នារី​ដែល​ស្ម័គ្រចិត្ត​ទទួល​
គ្នា​ជា​ប្ដី​ប្រពន្ធ​ចុះ​កិច្ចសន្យា​អាពាហ៍ពិពាហ៍​នៅ​ចំពោះ​មុខ​មន្ត្រី​អត្រា​នុកូល​ដ្ឋាន​ខាង​លំ​នៅដ្ឋាន​របស់​នារី​។​​ ​កិច្ចសន្យា​
នេះ​ត្រូវ​ចុះ​ក្នុង​សៀវភៅ​អាពាហ៍ពិពាហ៍​ ហើយ​​​​​​​ត្រូវ​ចុះ​ហត្ថ​លេខា​​ដោយ​មន្ត្រី​អត្រានុកូលដ្ឋាន​ និង​ផ្ដិត​មេដៃ​ប្ដី​ប្រពន្ធ​ 
និង​សាក្សី​គ្រប់​អាយុ​ការ​ចំនួន​០២​នាក់​ផង។៥៨

បុរស និងស្ត្រីដែល​​
ស្ម័គ្រចិត្តទទួល​គ្នា

ជាប្តី ប្រពន្ធ

សាក្សីគ្រប់អាយុការ០២នាក់

សុំចុះកិច្ចសន្យាអាពាហ៍ពិពាហ៍ 
នៅចំពោះមុខមន្ត្រីអត្រានុកូល 
ដ្ឋាន ខាងលំនៅដ្ឋានរបស់នារី

គ.​ សំបុត្រមរណភាព

គ.១. សារៈសំខាន់​នៃ​សំបុត្រ​មរណភាព

   ជា​ព័ត៌មាន​ដល់​អាជ្ញាធរ​ដែនដី​ក្នុង​ការ​ស្វែង​យល់​ពី​មូលហេតុ​នៃ​មរណភាព​ ។

   អាជ្ញាធរ​អាច​ផ្ដល់​ជំនួយ​ទាន់​ពេលវេលា​ ​បើ​ការ​ស្លាប់​នោះ​​​​​​​​​​​​​​​​​​​​​ដោយសារ​​​គ្រោះ​ធម្មជាតិ​ផ្សេង​ៗ  ដែល​ត្រូវ​ការ​
ជំនួយ​បន្ទាន់​។

   អាច​អោយ​អាជ្ញាធរ​ចាត់​វិធានការ​ទប់ស្កាត់​បាន​ទាន់​ពេលវេលា​ បើ​ការ​ស្លាប់​នោះ​បណ្ដាល​មកពី​ជំងឺ​
រាតត្បាត​គ្រោះថ្នាក់​ដល់​សង្គម។

   អាច​អោយ​អាជ្ញាធរ​ និង​សមត្ថកិច្ច​ចាត់​វិធានការ​តាម​ផ្លូវ​ច្បាប់​បាន​ទាន់​ពេល​ ប្រសិន​បើ​ការ​ស្លាប់​នោះ​មាន​
ការសង្ស័យ​ពាក់​ព័ន្ធ​នឹង​បទ​ល្មើស។ 

   ជា​ភស្តុតាង​តាម​ផ្លូវ​ច្បាប់​សម្រាប់​អ្នកមាន​សិទ្ធិ​ទទួល​មរតក​។

   អាច​អោយ​អាជ្ញា​ធរ​​គ្រប់គ្រង​បាន​នូវ​ចំនួន​ប្រជាពលរដ្ឋ​ ។
	
គ.២. ​​នីតិ​វិធី​ក្នុង​ការ​ចុះ​សំបុត្រ​មរណភាព

ពេល​មាន​អ្នក​ស្លាប់​ភ្លាម​ ​ក្រុម​គ្រួសារ​ ឬ ​សាច់ញាតិ​សន្តាន​ ឬ​អ្នក​ជិតខាង​ ឬ​អ្នកមាន​ភារកិច្ច​ នៅ​ក្រសួង​
ស្ថាប័ន​ អង្គភាព​របស់​អ្នក​ស្លាប់ ត្រូវ​រាយ​ការណ៍​ជូន​ដល់​មន្ត្រី​អត្រានុកូលដ្ឋាន​សាលាឃុំ​ ឬ​សង្កាត់​នៃ​ទីកន្លែង​រស់​នៅ​
ជាប់​លាប់​របស់​អ្នក​ស្លាប់​។ ការ​ចុះ​សៀវភៅ​មរណភាព​ និង​ចេញ​សំបុត្រ​មរណភាព​ ត្រូវ​ធ្វើ​ក្នុង​រយៈពេល​យ៉ាង​យូរ​
បំផុត ១៥​ថ្ងៃ​ ក្រោយ​ពី​ថ្ងៃ​ទទួល​មរណភាព។៥៩

ពេលមានអ្នកស្លាប់ 
យ៉ាងយូររយៈពេល 

១៥ថ្ងៃ

គ្រួសារ សាច់ញ្ញាតិ អ្នកជិតខាង

ទៅសុំចុះ​បញ្ជី​មរណភាព​
នៅឃុំ សង្កាត់ នៃទីកន្លែង 
ជាប់លាប់របស់អ្នកស្លាប់

៥៨យោង​តាម​មាត្រា​៣០ នៃ​អនុក្រឹត្យ ​លេខ​ ១០៣ ​អនក្រ.បក ​ចុះ​ថ្ងៃ​ទី​ ២៩ ខែ​ធ្នូ ​ឆ្នាំ​២០០០​ស្តី​ពី​អត្រា​នុកូល​ដ្ឋាន
៥៩យោង​តាម​មាត្រា​៣៥ ​អនុក្រឹត្យ​លេខ​ ១០៣ ​អនក្រ.បក ​ចុះ​ថ្ងៃ​ទី​២៩ ខែ​ធ្នូ​ ឆ្នាំ​២០០០ ​ស្តី​ពី​អត្រា​នុ​កូល​ដ្ឋាន



៦៦

៦០យោង​តាម​មាត្រា​៣ ​អនុក្រឹត្យ​លេខ​ ១០៣ ​អនក្រ.បក ​ចុះ​ថ្ងៃ​ទី​២៩ ខែ​ធ្នូ​ ឆ្នាំ​២០០០​ ស្តី​ពី​អត្រា​នុកូលដ្ឋាន
៦១យោង​តាម​មាត្រា​៥៥ នៃ​អនុក្រឹត្យ​លេខ ​១០៣ ​អនក្រ.បក ​ចុះ​ថ្ងៃ​ទី​២៩ ​ខែ​ធ្នូ ​ឆ្នាំ​២០០០ ​ស្តី​ពី​អត្រានុកូលដ្ឋាន
៦២យោង​តាម​មាត្រា​៥៨ ​អនុក្រឹត្យ លេខ​​ ១០៣​ អន​ក្រ​ បក ចុះ​ថ្ងៃ​ទី ២៩​ខែ ធ្នូ ឆ្នាំ ២០០០ ស្ដី​ពី​អត្រានុកូលដ្ឋាន
៦៣យោង​តាម​មាត្រា​១​ អនុក្រឹត្យ​លេខ​ ៦២​ អនក្រ.បក​ ចុះ​ថ្ងៃ​ទី ​២៤ ខែ​មិថុនា​ ឆ្នាំ២០០២  ស្តី​ពី​ការ​កំណត់​ថ្លៃ​ជាវ​ក្រដាស​អត្រានុកូលដ្ឋាន​ និង​
ថ្លៃ​​​តែមប្រិ៍​សារពើពន្ធ

៥.២. ​​គោលការណ៍​ច្បាប់

   ការ​សុំ​ចុះ​អត្រានុកូលដ្ឋាន​ ​ជា​កាតព្វកិច្ច​របស់​ប្រជាពលរដ្ឋ​ខ្មែរ​គ្រប់​រូប​។៦០

   មន្ត្រី​អត្រានុកូលដ្ឋាន​ណា​សមគំនិត​ ឃុបឃិត​ ក្លែងបន្លំ​ចុះ​សៀវភៅ​អត្រានុកូលដ្ឋាន​អោយ​ប្រ​​​​​​​ជា​ពល​រដ្ឋ​ដែល​
មក​សុំ ​ឬ​បាន​ទារ​ប្រាក់​លើស​ច្បាប់​កំណត់​ពី​ប្រជាពលរដ្ឋ​សម្រាប់​ការងារ​អត្រា​នុកូលដ្ឋាន​ ត្រូវ​ពិន័យ​ជា​ប្រាក់​ និង​
ទទួល​ទោស​តាម​បញ្ញត្តិ​ច្បាប់​។៦១

៥.៣. ថ្លៃ​សេវា​ចុះ​បញ្ជី​អត្រានុកូលដ្ឋាន ៦២

   ការ​សុំ​ចុះ​សំបុត្រ​អត្រានុកូលដ្ឋាន​ ​កំណើត​ និង​មរណភាព​ អ្នក​មក​សុំ​មិន​តម្រូវ​អោយ​បង់​ថ្លៃ​អ្វី​ឡើយ​។

   ការ​សុំ​ច្បាប់​រៀប​អាពាហ៍ពិពាហ៍​ និង​ ការ​ចុះ​សំបុត្រ​អត្រានុកូលដ្ឋាន​អាពាហ៍ពិពាហ៍ ​ការ​សុំ​​បញ្ជាក់​កំណើត​ 
បញ្ជាក់​អាពាហ៍ពិពាហ៍​ និង​បញ្ជាក់​មរណភាព​ អ្នក​​​​​​​​​​​​​សុំ​ត្រូវ​បង់​ថ្លៃ​ក្រដាស​តាម​ការ​កំណត់​។ 

   រាល់​ការ​សុំ​ចម្លង​ ឬ​ សម្រង់​សំបុត្រ​អត្រានុកូលដ្ឋាន ​អ្នក​មក​សុំ​ត្រូវ​បង់​ថ្លៃ​ក្រដាស​ និង​ថ្លៃ​បិទ​តែមប្រិ៍​ដើម្បី​ជា​
ប្រយោជន៍​សម្រាប់​ ឃុំ​ ឬ ​សង្កាត់​ និង​ចំណូល​ថវិកា​រដ្ឋ។ 

   ថ្លៃ​ក្រដាស​អត្រានុកូលដ្ឋាន​ និង​ថ្លៃ​តែមប្រិ៍​ត្រូវ​កំណត់​ដោយ​អនុក្រឹត្យ​ តាម​សេចក្ដី​ស្នើ​សុំ​​របស់​រដ្ឋមន្ត្រី​ក្រសួង​
សេដ្ឋកិច្ច​ និង​ ហិរញ្ញវត្ថុ​ និង​រដ្ឋមន្ត្រី​ក្រសួង​មហាផ្ទៃ​។ 

តម្លៃ​ផ្លូវការ​នៃ​ការ​ជាវ​ក្រដាស​អត្រានុកូលដ្ឋាន​ និង​តែមប្រិ៍​សារពើពន្ធ​ ៖៦៣

ក-ថ្លៃ​ជាវ​ក្រដាស​អត្រានុកូលដ្ឋាន

បរិ​យាយ តម្លៃ

ក. ខេត្ត​រតនគិរី ​មណ្ឌលគិរី ​ស្ទឹងត្រែង​ ព្រះវិហារ​ និង​ឧត្តរ​មាន​ជ័យ

- ប័ណ្ណ​ប្រកាស​អាពាហ៍ពិពាហ៍ ២០០៛ ក្នុង ១ ទំព័រ

- សំបុត្រ​អាពាហ៍ពិពាហ៍ ១០០៛ ក្នុង ១ ទំព័រ

- សំបុត្រ​បញ្ជាក់​អាពាហ៍ពិពាហ៍ ១០០៛ ក្នុង ១ ទំព័រ

- សំបុត្រ​បញ្ជាក់​កំណើត ១០០៛ ក្នុង ១ ទំព័រ

- សំបុត្រ​បញ្ជាក់​មរណភាព ១០០៛ ក្នុង ១ ទំព័រ

-​​សេចក្ដី​ចម្លង​ ឬ​សម្រង់​សំបុត្រ​អត្រានុកូលដ្ឋាន​គ្រប់​ប្រ​ភេទ ១០០៛ ក្នុង ១ ទំព័រ

ខ. ខេត្ត​-ក្រុង​ ក្រៅពី​ខេត្ត​ទាំង​០៥​ខាងលើ៖

- ប័ណ្ណ​ប្រកាស​អាពាហ៍ពិពាហ៍ ៤០០៛ ក្នុង ១ ទំព័រ

- សំបុត្រ​អាពាហ៍ពិពាហ៍ ៤០០៛ ក្នុង ១ ទំព័រ

- សំបុត្រ​បញ្ជាក់​អាពាហ៍ពិពាហ៍ ៤០០៛ ក្នុង ១ ទំព័រ

- សំបុត្រ​បញ្ជាក់​កំណើត ៤០០៛ ក្នុង ១ ទំព័រ

- សំបុត្រ​បញ្ជាក់​មរណភាព ៤០០៛ ក្នុង ១ ទំព័រ

-​​សេចក្ដី​ចម្លង​ ឬ​សម្រង់​សំបុត្រ​អត្រានុកូលដ្ឋាន​គ្រប់​ប្រភេទ ៤០០៛ ក្នុង ១ ទំព័រ

ជំពូក៥៖ ​ស្ត្រី​ និង​ការ​ចុះ​បញ្ជី​អត្រានុកូលដ្ឋាន​



ជំពូក៥​៖ ​ស្ត្រី និង​ការ​ចុះ​បញ្ជី​អត្រានុកូលដ្ឋាន​

៦៧

ខ- ថ្លៃ​តែមប្រិ៍​សារពើពន្ធ​សម្រាប់​បិទ​លើ​ក្រដាស​អត្រានុកូលដ្ឋាន

- ពាក្យសុំ​រៀប​អាពាហ៍ពិពាហ៍ ១០០០៛ ក្នុង ១ ច្បាប់

- សេចក្ដី​ចម្លង​ ឬ​ សម្រង់​សំបុត្រ​កំណើត   ៣០០៛ ក្នុង ១ ច្បាប់

- សេចក្ដី​ចម្លង​ ឬ​ សម្រង់​សំបុត្រ​បញ្ជាក់​កំណើត   ៣០០៛ ក្នុង ១ ច្បាប់

- សេចក្ដី​ចម្លង​ ឬ​ សម្រង់​សំបុត្រ​អាពាហ៍ពិពាហ៍ ១៥០០៛ ក្នុង ១ ច្បាប់

- សេចក្ដី​ចម្លង​ ឬ​ សម្រង់​សំបុត្រ​បញ្ជាក់​អាពាហ៍ពិពាហ៍ ១៥០០៛ ក្នុង ១ ច្បាប់

- សេចក្ដី​ចម្លង​ ឬ​ សម្រង់​សំបុត្រ​មរណភាព    ៤០០៛ ក្នុង ១ ច្បាប់

- សេចក្ដី​ចម្លង​ ឬ​ សម្រង់​សំបុត្រ​បញ្ជាក់​មរណភាព    ៤០០៛ ក្នុង ១ ច្បាប់

៥.៤. ការ​ទទួល​ខុស​ត្រូវ​របស់​អាជ្ញាធរ​មូលដ្ឋាន

ភារ​កិច្ច​របស់​មន្ត្រី​អត្រានុកូលដ្ឋាន

មេឃុំ​ ឬ​ចៅសង្កាត់​ ​ជា​មន្ត្រី​អត្រានុកូលដ្ឋាន​ក្នុង​ដែនដី​ឃុំ​ ឬ​សង្កាត់​ដែល​ខ្លួន​គ្រប់គ្រង​។ មន្ត្រី​អត្រានុកូលដ្ឋាន​
មាន​ភារកិច្ច​ដូចជា៖៦៤

   ទទួល​ពិនិត្យ​កត់ត្រា​រឿងហេតុ​សំខាន់​ៗ ​ទាក់ទង​នឹង​កំណើត​ អាពាហ៍ពិពាហ៍​ មរណភាព​នៃ​ជន​ទាំងឡាយ ​
ចុះ​ក្នុង​សៀវភៅ​អត្រានុកូលដ្ឋាន​។

   ចេញ​សេចក្ដី​ចម្លង​ ឬ​ សម្រង់​នៃ​អត្រានុកូលដ្ឋាន​ដែល​មាន​នៅ​ក្នុង​ឆ្នាំ​មិន​ទាន់​ដាច់​ ។

   កែ​តម្រូវ​អក្ខរាវិរុទ្ធ​ លើ​អត្រានុកូលដ្ឋាន​ក្នុង​ឆ្នាំ​មិន​ទាន់​ដាច់​តាម​លក្ខខណ្ឌ​មាត្រា​១៣ នៃ​អនុក្រឹត្យ​នេះ​ ។

   អនុញ្ញាត​អោយ​រៀប​អាពាហ៍ពិពាហ៍​ និង​ធ្វើ​បុណ្យ​បូជា​ ឬ​ បញ្ចុះ​សព ​។

   ទទួល​ខុសត្រូវ​ចំពោះ​អត្រានុកូលដ្ឋាន​ដែល​ខ្លួន​បាន​អនុវត្ត​ ។

   ចុះ​ហត្ថលេខា​ និង​បោះត្រា​លើ​សំបុត្រ​អត្រានុកូលដ្ឋាន​ ។

   កែ​តម្រូវ​ ឬ ​បដិសេធ​អត្រានុកូលដ្ឋាន​ តាម​អំណាច​សាល​ក្រម​ស្ថាពរ​របស់​តុលាការ​ ឬ​តាម​បទប្បញ្ញត្តិ​នៃ​
ច្បាប់​ ។

   ថែរក្សា​ទុកដាក់​សៀវភៅ​អត្រានុកូលដ្ឋាន​តាម​ប្រភេទ​អោយ​បាន​គត់មត់​ល្អ ​ងាយស្រួល​ក្នុង​ការ​តាម​ដាន​ ​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​
និង​គ្រប់គ្រង​ ។

   បញ្ជូន​សៀវភៅ​អត្រានុកូលដ្ឋាន​ឆ្នាំ​ដែល​ដាច់​ទៅ​តម្កល់​ទុក​នៅ​សាលាស្រុក​ ឬ ​ខណ្ឌ​ផ្ទាល់​ ០១​ច្បាប់​ និង​ 
តុលាការ​ខេត្ត​ ឬ ​ក្រុង​សាមី ​០១​ច្បាប់ ។

   ផ្សព្វផ្សាយ​ដល់​ប្រជាពលរដ្ឋ​ក្នុង​ឃុំ ​ឬ​សង្កាត់​ អោយ​បាន​យល់​ដឹង​អំពី​កាតព្វកិច្ច​របស់​ខ្លួន​ចំពោះ​
អត្រានុកូលដ្ឋាន​​ និង​បង្ក​លក្ខណៈ​ងាយ​ស្រួល​ដល់​ប្រជាពលរដ្ឋ​ដែល​មក​ទំនាក់​ទំនង​អំពី​អត្រានុកូលដ្ឋាន​ ។

   ធ្វើ​របាយការណ៍​អំពី​កំណើត​ អាពាហ៍ពិពាហ៍​ មរណភាព​ ​ចំនួន​គ្រួសារ​ ​ចំនួន​ប្រជា​ពល​រដ្ឋ​ក្នុង​ឃុំ ​ឬ​សង្កាត់​
ជា​រៀងរាល់​ខែ​ និង​រាល់​ដំណាច់​ឆ្នាំ​នីមួយ​ៗ ​ផ្ញើ​ទៅ​សាលាស្រុក​ ឬ​សាលា​ខណ្ឌ​សាមី​ ។

   សហការ​ជា​មួយ​សមត្ថកិច្ច​នៅ​មូលដ្ឋាន​អំពី​ការងារ​អត្រានុកូលដ្ឋាន​ក្នុង​ករណី​ចាំបាច់​ ។

៦៤យោង​តាម​មាត្រា​៩ ​អនុក្រឹត្យ លេខ​​ ១០៣​ អន​ក្រ​ បក ចុះ​ថ្ងៃ​ទី ២៩​ខែ ធ្នូ ឆ្នាំ ២០០០ ស្ដី​ពី​អត្រានុកូលដ្ឋាន



៦៨

អាជ្ញាធរ​ភូមិ

ប្រធាន​ភូមិ​ អនុ​ប្រធាន​ភូមិ​ និង​ជំនួយការ​ភូមិ​មាន​ភារកិច្ច​ចូលរួម​សហការ​ផ្សព្វផ្សាយ​អោយ​ប្រជា​ពលរដ្ឋ​
ក្នុង​​មូលដ្ឋាន​​​​​​​ ​យល់​​​ដឹង​​ពី​សារៈសំខាន់​នៃ​អត្រានុកូលដ្ឋាន​ ​ព្រមទាំង​ជំរុញ​អោយ​ពួកគាត់​បំពេញ​កាតព្វកិច្ច​ក្នុង​
ការចុះបញ្ជី​អត្រានុកូលដ្ឋាន​នេះ​ អោយ​បាន​គ្រប់​ៗ ​គ្នា​។

៥.៥. សេវា​របស់​រដ្ឋ

មន្ទីរ​កិច្ចការ​នារី

ចូលរួម​ផ្សព្វផ្សាយ​ដល់​ប្រជាពលរដ្ឋ​ទូទៅ​អោយ​បាន​យល់ដឹង​ពី​កាតព្វកិច្ច​ និង​សារៈសំខាន់​នៃ​
អត្រានុកូលដ្ឋាន ​ជាពិសេស​ចូលរួម​ផ្សព្វផ្សាយ​ដល់​បុរស​ និង​នារី​ដែល​ស្ម័គ្រចិត្ត​ទទួល​គ្នា​ជា​ប្ដី​ ប្រពន្ធ​ត្រូវ​ទៅ​ចុះ​
កិច្ចសន្យា​អាពាហ៍ពិពាហ៍​ដើម្បី​ក្លាយ​ជា​ប្ដី​ប្រពន្ធ​ស្រប​ច្បាប់​។

៥.៦. សេវា​របស់​សង្គម​ស៊ីវិល

អង្គការ​សង្គម​ស៊ីវិល​មួយ​ចំនួន​  ចូលរួម​ផ្សព្វផ្សាយ​ពី​សារៈសំខាន់​នៃ​ការ​ចុះ​បញ្ជី​អត្រានុ​កូលដ្ឋាន​ និង​
កាតព្វកិច្ច​របស់​ប្រជា​ពលរដ្ឋ​ក្នុង​ការ​ចុះបញ្ជី​នេះ​ ។ 

សូម​ពិនិត្យ​មើល​ក្នុង​ផ្នែក​ផែន​ទី​សេវា​សង្គម​ដើម្បី​ដឹង​ព័ត៌មាន​លំអិត​ពី​សេវា​ទាំង​នេះ​ ។

ជំពូក៥៖ ​ស្ត្រី​ និង​ការ​ចុះ​បញ្ជី​អត្រានុកូលដ្ឋាន​





៦៩

ស្ត្រី​ និង​​ ការ​ចុះ​បញ្ជី​ដី​ធ្លី​ ជំពូក​៦

៦.១. គំនិត​យល់​ខុស​ ស្ថានភាព​របស់​ស្ត្រី និង​សារៈសំខាន់​នៃ​ការ​ចុះ
        ​បញ្ជី​ដី​ធ្លី
៦.១.១. គំនិត​យល់​ខុស
៦.១.២. ស្ថាន​ភាព​របស់​ស្ត្រី​ក្នុង​ការ​ចុះ​បញ្ជី​ដី​ធ្លី 
៦.១.៣. សារៈសំខាន់​នៃ​ការ​ចុះ​បញ្ជី​ដី​ធ្លី
៦.២. គោល​​ការណ៍​​ច្បាប់​ 
៦.៣. ​ដំណើរការ​នៃ​ការ​ដោះ​ស្រាយ
៦.៣.១. នីតិ​វិធី​នៃ​ការ​ចុះ​បញ្ជី​ដី​ធ្លី 
៦.៣.២. សោហ៊ុយ​សេវា​សុរិយោដី
៦.៣.៣. ឯក​សារ​ពាក់ព័ន្ធ​ និង​សិទ្ធិ​សុំ​ចុះឈ្មោះ​លើ​ប្លង់​កម្មសិទ្ធិ
            ​ពេល​មាន​ការ​ចុះបញ្ជី​ដីធ្លី
៦.៤. ​ការទទួលខុសត្រូវរបស់​អាជ្ញាធរ​មូលដ្ឋាន
៦.៥. ​សេវា​របស់​រដ្ឋ
៦.៦. ​សេវា​របស់​សង្គម​ស៊ី​វិល

៦៩





៦.១. គំនិត​យល់​ខុស​ ស្ថានភាព​របស់​ស្ត្រី និង​សារៈសំខាន់​នៃ​ការ​ចុះ​បញ្ជី​ដី​ធ្លី

៦.១.១. គំនិត​យល់​ខុស

   មនុស្ស​មួយ​ចំនួន​យល់​ឃើញ​ថា​ បុរស​ជា​មេ​គ្រួសារ​ ​ជា​អ្នក​ធ្វើ​ការសម្រេចចិត្ត​លើ​រាល់​កិច្ច​ការ​ធំ​ដុំ ​ដូច្នេះ​ការ​ចុះ​
ឈ្មោះ​លើ​ប័ណ្ណ​​កម្ម​សិទ្ធិ​ដី​ធ្លី​​ដាក់​តែ​ឈ្មោះ​ប្ដី​ទៅ​បាន​ហើយ។ ការ​​យល់​​ឃើញ​ខុស​បែប​នេះ​ហើយ​ ទើប​ស្ត្រី​មួយ​ចំនួន​
ពុំ​មាន​ឈ្មោះ​លើ​​ប័ណ្ណ​កម្ម​សិទ្ធិ​ដីធ្លី និង​មិន​អាច​ទទួល​បាន​ចំណែក​នៃ​ទ្រព្យ​សម្បត្តិ​រួម​នៅ​ពេល​ដែល​ពួក​គេ​មាន​ការ​
លែង​លះ។

ឪវាឯងទៅតែឯងចុះ! ហើយបើគេ 
សួរឈ្មោះសួរអី ដាក់តែឈ្មោះឪវា 
ឯងទៅបានហើយ ព្រោះឪវាឯងជា 

មេគ្រួសារ ខ្ញុំមិនដឹងអីទេ!

ថ្ងៃនេះខ្ញុំទៅធ្វើប័ណ្ណកម្មសិទ្ធិដី តើឯង 
ទៅជាមួយខ្ញុំទេ ក្រែងគេសួរឈ្មោះ សួរ​
ប្រវត្តិម៉ែវាឯង ខ្ញុំមិនដឹងជាដាក់ថាម៉េច!

   មនុស្ស​មួយ​ចំនួន​យល់​ថា​ ការ​ចុះ​បញ្ជី​ដី​ធ្លី​ត្រូវ​ចំណាយ​លុយ​ច្រើន​ណាស់​ ​ដូច្នេះ​ពួកគាត់​កាន់​កាប់​តាម​ទម្លាប់​
ពី​ដូន​តា​ ឬ​ដោយ​មាន​ការ​ដឹង​ឮ​ពី​ប្រធាន​ភូមិ​ ​មេ​ឃុំ​ ចៅសង្កាត់​នោះ​ជា​ការ​គ្រប់​គ្រាន់​ហើយ។​ ដោយ​សារ​ការ​យល់​
ឃើញ​ខុស​បែប​នេះ​ហើយ​ ទើប​មាន​គ្រួសារ​ខ្លះ ជាពិសេស​​គ្រួ​សារ​ដែល​មាន​ស្ត្រី​មេ​គ្រួសារ​ ​បាត់​បង់​ដី​ធ្លី​នៅ​ពេល​ដែល​
មាន​ជំ​លោះ​កើត​ឡើង​ ​ព្រោះ​ពួក​គាត់​ពុំ​មាន​ប័ណ្ណ​​កម្ម​សិទ្ធិ​តាម​ផ្លូវ​ច្បាប់​។ 

៦.១.២. ស្ថាន​ភាព​របស់​ស្ត្រី​ក្នុង​ការ​ចុះ​បញ្ជី​ដី​ធ្លី

​    ស្ត្រី​​ពុំ​ទទួល​បាន​ព័ត៌មាន​គ្រប់​គ្រាន់​ពី​ដំណើរ​ការ​នៃ​ការ​ចុះ​បញ្ជី​ដី​ធ្លី   

   ដី​ដែល​ជា​ចំណែក​មរតក​​របស់​ស្ត្រី​មួយ​ចំនួន​ត្រូវ​បាន​ចុះ​បញ្ជី​ជា​ទ្រព្យ​សម្បត្តិ​រួម​ជា​មួយ​ប្ដី​

   ដី​មួយ​ចំនួន​ដែល​ជា​ទ្រព្យ​សម្បត្តិ​រួម​ បាន​ចុះ​បញ្ជី​ដោយ​ដាក់​តែ​ឈ្មោះ​ប្ដី 

   ស្ត្រី​មួយ​ចំនួន​ពុំ​បាន​ដឹង​ពី​តម្លៃ​សេវា​នៃ​ការ​ចុះ​បញ្ជី​ដី​ធ្លី​ ​ដូច្នេះ​ពួក​គាត់​ត្រូវ​ចំណាយ​លុយ​អស់​ច្រើន​ជាង​តម្លៃ​ដែល​
បាន​កំណត់​ដោយ​ច្បាប់ ។ 

៧០

ជំពូក៦៖ ស្ត្រី​ និង​​ ការ​ចុះ​បញ្ជី​ដី​ធ្លី​ 



ជំពូក៦​៖ ស្ត្រី​ និង​​ ការ​ចុះ​បញ្ជី​ដី​ធ្លី​ 

៦៥អ​ចល​ន​វត្ថុ​ មាន​ន័យ​ថា​ ដី​ធ្លី ​និង​វត្ថុ​ជាប់​នៅ​នឹង​ដី​  ​ហើយ​មិន​អាច​ផ្លាស់​ប្តូរ​ទីកន្លែង​បាន​ ដូច​ជា​អា​គា​សំ​ណង់​ ​ដំណាំ​រុក្ខជាតិ​៘ (ដក​
ស្រង់​ចេញ​ពី​សន្ទានុ​ក្រម​នៃ​ក្រម​រដ្ឋ​ប្ប​វេ​ណី​ ឆ្នាំ​២០០៧)
៦៦យោងតាម​មាត្រា​៥ ​នៃ​ច្បាប់​ភូមិបាល​ឆ្នាំ ២០០១៧១

   អាជ្ញា​ធរ​មូលដ្ឋាន​មួយ​ចំនួន​ពុំ​យល់​ច្បាស់​ពី​​ដំណើរ​ការ​ចុះ​បញ្ជី​ដី​ធ្លី ដូច្នេះ​ហើយ​ពួក​គាត់​ពុំ​ចេញ​លិខិត​បញ្ជាក់​ពី​
ការ​​ចុះ​ចោល​ ឬ​ការ​លែង​លះ​តាម​បែប​ប្រពៃ​ណី​​ដល់​ស្ត្រី​ ដើម្បី​ពួក​គាត់​យក​ទៅ​ចុះ​បញ្ជី​ដី​ធ្លី​។ ការ​មិន​ប្រគល់​លិខិត​
បញ្ជាក់​នេះ អាច​ធ្វើ​អោយ​ស្ត្រី​មិន​ទទួល​បាន​សិទ្ធិ​កាន់​កាប់​ដី​ធ្លី។ 

៦.១.៣. សារៈសំខាន់​នៃ​ការ​ចុះ​បញ្ជី​ដី​ធ្លី

ការ​ចុះ​បញ្ជី​ដី​ធ្លី​ មាន​សារៈសំខាន់​ជា​ច្រើន​ដូចជា៖

   បញ្ជាក់​នូវ​ភាព​ច្បាស់​លាស់​ និង​ភាព​ស្រប​ច្បាប់​នៃ​កម្មសិទ្ធិ

   ជា​គុណ​ប្រយោជន៍​ដល់​ការ​ធ្វើ​អាជីវកម្ម​ផ្សេង​ៗ

   ប្រើ​សម្រាប់​ការ​ដាក់​ធានា ដាក់​បញ្ចាំ​

   ការ​ចុះ​បញ្ជី​ដី​ធ្លី​ជា​ទ្រព្យ​សម្បត្តិ​រួម​ អាច​កាត់​បន្ថយ​ការ​សម្រេច​ចិត្ត​របស់​ប្ដី ឬ​ប្រពន្ធ​តែ​ឯង ប៉ុន្តែ​អាច​បង្កើន​នូវ​
អំណាច​ចរចា​ក្នុង​ការ​សម្រេច​ចិត្ត​រួម​គ្នា​ក្នុង​គ្រួសារ 

   មាន​សុវត្ថិភាព​ ​ការពារ​ពី​ការ​កេង​បន្លំ​ ឬ​ការ​ឆបោក​ផ្សេង​ៗ

   អាជ្ញាធរ​អាច​គ្រប់គ្រង​បាន​នូវ​ការ​ផ្លាស់​​​ប្ដូរ​​ ឬ​ការ​ផ្ទេរ​កម្មសិទ្ធិ​លើ​អចលន​វត្ថ៦ុ៥​របស់​ប្រជា​ពល​រដ្ឋ។

បើលោកសម្រេចទិញដីនេះហើយ 
យើងនាំគ្នាទៅធ្វើកិច្ចសន្យាលក់ 

ហើយ​កាត់ឈ្មោះផ្ទេរកម្មសិទ្ធិតែម្ដង
ទៅ ព្រោះខ្ញុំមានប្លង់នៅនឹងដៃស្រាប់!

តើលោកបានសួរយោបល់ប្រពន្ធហើយ ឬនៅ? 
ខ្ញុំមិនហ៊ានទិញទេ បើមិនទាន់បានជួបប្រពន្ធ
លោកនិយាយគ្នាពីរឿងលក់ដីនេះ ព្រោះប្លង់ដី

នេះមានឈ្មោះប្រពន្ធលោកដែរ ។

៦.២. គោល​​ការណ៍​​ច្បាប់​

   គ្មាន​បុគ្គល​ណា​មួយ​ត្រូវ​បាន​គេ​ដកហូត​កម្មសិទ្ធិ​របស់​ខ្លួន​បាន​ទេ ​ប្រសិន​បើ​ការ​ដក​ហូត​នេះ​មិនមែន​ដើម្បី​
ប្រយោជន៍​សាធារណៈ​។ ការ​ដកហូត​ត្រូវ​ធ្វើ​ទៅ​តាម​ទម្រង់​និង​នីតិ​វិធី​	បញ្ញតិ្ត​​ដោយ​ច្បាប់​ និង​បទបញ្ជា​បន្ទាប់​ពី​បាន​
ផ្ដល់​សំណង​ជា​មុន​ដោយ​សមរម្យ​ និង​យុត្តិ​ធម៌​ ។៦៦

ប័ណ្ណកម្មសិទ្ធិ



៧២

   ដី​សហគមន៍​ជន​ជាតិ​ដើម​ភាគ​តិច​ ​គឺ​ជា​ដី​ទាំង​អស់​ដែល​សហគមន៍​បាន​រៀប​ចំ​និវេសន​ដ្ឋាន៦៧ និង​ប្រកប​របរ​
កសិកម្ម​ប្រពៃណី​។ ​ដី​សហគមន៍​ជនជាតិ​ដើម​ភាគតិច​មិន​មែន​មាន​តែ​ដី​​ដាំ​ដុះ​ជាក់​ស្ដែង​នោះ​ទេ ​​ប៉ុន្តែ​មាន​ដី​បម្រុង​
ចាំបាច់​ក្នុង​ការ​ដូរ​វេន​ដំណាំ​ថែម​ទៀត​ ដែល​តម្រូវ​​​ទៅ​តាម​របៀប​​ទាញ​យក​ផល​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​​ដែល​ធ្លាប់​ធ្វើ​កន្លង​មក​​ ហើយ​ត្រូវ​បាន​
ទទួល​ស្គាល់​ដោយ​​​​​​​​​​​​​​​​​​​​​​​​​​​​​​​​អាជ្ញាធរ​រដ្ឋបាល ។៦៨

   គ្មាន​អាជ្ញា​ធរ​ណា​មួយ​ក្រៅ​ពី​សហគមន៍​ អាច​ទទួល​បាន​សិទ្ធិ​លើ​អ​ច​ល​ន​វត្ថុ​​របស់​ជនជាតិ​ដើម​ភាគ​តិច​
ឡើយ។៦៩

   ជន​ណា​ដែល​បាន​បំភាន់​មន្ត្រី​សុរិយោដី​ក្នុង​ការ​បំពេញ​បេសកកម្ម​ ឬ​បំភាន់​អាជ្ញាធរ​ក្នុង​ការ​​ចុះបញ្ជី​ដី ត្រូវ​ផ្ដន្ទា​
ទោស​ពិន័យ​ជា​ប្រាក់​ពី​ ៥០០.០០០(ប្រាំ​សែន)​រៀល​ ​ដល់​ ៣.០០០.០០០(បី លាន) រៀល​ ឬ/​និង​ដាក់​ពន្ធនាគារ​ពី 
១ (មួយ)ខែ ដល់ ៦ (ប្រាំមួយ) ខែ។៧០ 

   ជន​ណា​ដែល​ប្រើ​អំពើ​ហិង្សា​ទៅ​លើ​អ្នក​កាន់​កាប់​អចលនវត្ថុ​ដោយ​សុ​ច​រិត​ ទោះ​ជា​មិនទាន់​​​បាន​ធ្វើ​ប័ណ្ណ​ ឬ​
កំពុង​មាន​ទំនាស់​​ក៏ដោយ​ ​ត្រូវ​ផ្ដន្ទាទោស​ពិន័យ​ជា​ប្រាក់​ពី​ ១.៥០០.០០០​(មួយ​លាន​ប្រាំ​សែន​)​ ​រៀល​ ដល់ 
២៥.០០០.០០០(​ម្ភៃ​ប្រាំ​លាន​)​រៀល​ ​ឬ​​/និង​ដាក់​ពន្ធ​ធនាគារ​​ ​ពី​៦​​​(​ប្រាំមួយ)​ខែ ​ដល់​ ២(ពីរ)​ឆ្នាំ​ ដោយ​ពុំ​ទាន់​គិត​
បញ្ចូល​នូវ​ទោស​​​​​​​​​​​​​​​​​​​​​​​​ប្រព្រឹត្ត​ អំពើ​ហិង្សា​​ប្រឆាំង​មនុស្ស។៧១

   ​ទ្រព្យ​សម្បត្តិ​ដោយ​ឡែក​ ​ជា​ទ្រព្យ​សម្បត្តិ​ដែល​សហព័ទ្ធ៧២ មាន​នៅ​មុន​ពេល​រៀប​អាពាហ៍ពិពាហ៍​ឬ​ជា​ទ្រព្យ​
ដែល​សហព័ទ្ធ​ទទួល​បាន​ដោយ​ប្រទានកម្ម៧៣ សន្តតិកម្ម៧៤​អច្ច័យទាន៧៥​​នៅ​ក្នុង​អំឡុង​ពេល​អាពាហ៍ពិពាហ៍។៧៦

   ទ្រព្យ​សម្បត្តិ​រួម​ ​គឺ​ជា​ទ្រព្យ​សម្បត្តិ​ទាំងឡាយ​ដែល​ប្ដី​ប្រពន្ធ​ទាំង​សង​ខាង​ ​ឬ​​តែ​ម្ខាង​​ទទួល​បាន​នៅ​ក្នុង​អំឡុង​
ពេល​អាពាហ៍ពិពាហ៍​ ​លើកលែង​តែ​ទ្រព្យ​សម្បត្តិ​ដោយ​ឡែក​។ ​ប្ដី​ប្រពន្ធ​មាន​សិទ្ធិ​ស្មើគ្នា​ក្នុង​ការប្រើប្រាស់​ ​ទទួល​ផល​
ប្រយោជន៍​ ​និង​គ្រប់គ្រង​ទ្រព្យ​សម្បត្តិ​រួម​​។ ​បើ​គ្មាន​ការ​យល់​ព្រម​ពី​ប្ដី​ប្រពន្ធ​ទាំង​សងខាង​ទេ​ ​ទ្រព្យ​សម្បត្តិ​រួម​របស់​ប្ដី​
ប្រពន្ធ​មិន​អាច​យក​ទៅ​លក់​ ​ឬ​ធ្វើការ​ចាត់ចែង​ផ្សេង​ទៀត​បាន​ឡើយ ។៧៧

៦៧និ​វេ​សន​ដ្ឋាន​ មាន​ន័យ​ថា​ ទី​ដែល​តាំង​នៅ​ជា​ប្រ​ក្រ​តី ​(ដក​ស្រង់​ចេញ​ពី​វចនា​នុក្រម​សម្ដេច​សង្ឃ ​ជួន​ ណាត​)
៦៨យោង​តាម​​មាត្រា​២៥ ​​ច្បាប់​ភូមិ​បាល​ឆ្នាំ​ ២០០១
៦៩យោង​តាម​មាត្រា​២៨​ ​ច្បាប់​ភូមិ​បាល​ឆ្នាំ​ ២០០១
៧០យោង​តាម​មាត្រា​២៥២​ ច្បាប់​ភូមិ​បាល​ឆ្នាំ​ ២០០១
៧១យោង​តាម​មាត្រា​២៥៣​ ច្បាប់​ភូមិ​បាល​ឆ្នាំ ២០០១
៧២សហ​ព័ទ្ធ​ មាន​ន័យ​ថា​ ប្តី​ ឬ ​ប្រពន្ធ​ ឬ​ទាំងប្តី ​ទាំង​ប្រពន្ធ​ដែល​ទទួល​បាន​ឋានៈ​នេះ​ក្រោយ​ពី​ការ​ចុះ​បញ្ជី​អាពាហ៍​ពិពាហ៍​ហើយ​ (ដក​ស្រង់​
ចេញ​ពី​សន្ទានុ​ក្រម​ផ្នែក​រដ្ឋប្ប​វេ​ណីនៃក្រមរដ្ឋប្បវេណី ឆ្នាំ២០០៧)
៧៣ប្រទាន​កម្ម​ មាន​ន័យ​ថា ​កិច្ច​សន្យា​ដែល​ភាគី​ម្ខាង​បង្ហាញ​ឆន្ទៈ​ផ្តល់​អោយ​ទៅ​ភាគី​ម្ខាង​ទៀត​នូវ​ទ្រព្យ​សម្បត្តិ​ដោយ​មិន​យក​ថ្លៃ ​ហើយ​ភាគី​
ម្ខាង​​​ទៀត​​យល់​ព្រម​ទទួល​យក (ដកស្រង់ចេញពីសន្ទានុក្រម​ផ្នែករដ្ឋប្បវេណីនៃក្រមរដ្ឋប្បវេណី ឆ្នាំ២០០៧)
៧៤សន្ត​​តិ​កម្ម​ មាន​ន័ថា ​ការ​ផ្ទេរ​នូវសិទ្ធិ​ ​និង​ករណីកិច្ច​របស់​មតកជន​(ជន​ដែល​ស្លាប់​ទៅ​)ទៅ​អោយសន្តតិជន​ម្នាក់​ ឬ​ច្រើន​នាក់​តាម​ឆន្ទៈ​ ឬ​
តាម​ច្បាប់​ (ដកស្រង់​ចេញ​ពីសន្ទានុ​ក្រម​ផ្នែករដ្ឋប្បវេណីនៃក្រមរដ្ឋប្បវេណី ឆ្នាំ២០០៧)
៧៥អច្ច័យ​ទាន​ មាន​ន័យ​ថា​ ប្រទាន​កម្ម​ដែល​ម្ចាស់​បណ្តាំ​ធ្វើ​ទៅ​អោយ​មនុស្ស​ម្នាក់​ ​ឬ​ច្រើន​នាក់​នូវ​ទ្រព្យ​សម្បត្តិ​របស់​ខ្លួន​តាម​រយៈ​មតក​សាសន៍​​ 
(ដកស្រង់​ចេញ​ពី​សន្ទានុ​ក្រម​ផ្នែករដ្ឋប្បវេណីនៃក្រមរដ្ឋប្បវេណី ឆ្នាំ២០០៧)
៧៦យោង​តាមមាត្រា​៩៧២ ​ក្រម​រដ្ឋប្បវេណី​ ឆ្នាំ២០០៧
៧៧យោង​តាម​មាត្រា​៩៧៣ , មាត្រា៩៧៤ , ​និង​មាត្រា​៩៧៦ ​​ក្រម​រដ្ឋ​ប្ប​វេ​ណី​ ឆ្នាំ២០០៧

ជំពូក៦៖ ស្ត្រី​ និង​​ ការ​ចុះ​បញ្ជី​ដី​ធ្លី​ 



ជំពូក៦​៖ ស្ត្រី​ និង​​ ការ​ចុះ​បញ្ជី​ដី​ធ្លី​ 

៧៣

៦.៣. ​ដំណើរការ​នៃ​ការ​ដោះ​ស្រាយ

៦.៣.១. នីតិ​វិធី​នៃ​ការ​ចុះ​បញ្ជី​ដី​ធ្លី

ការ​ចុះ​បញ្ជី​ដី​ធ្លី​មាន​ពីរ​ប្រភេទ​គឺ៖
ក. ការ​ចុះ​បញ្ជី​ដី​ធ្លី​មាន​លក្ខណៈ​ជា​ប្រព័ន្ធ៖៧៨ ​គឺ​ជា​ការ​វាស់​វែង​កំណត់​ព្រំ​ ​និង​ការ​ប្រមូល​​ទិន្នន័យ​នា​នា​លើ​ក្បាល​ដី​
ដើម្បី​ធ្វើ​ការវិនិច្ឆ័យ​ និង​​ចុះ​បញ្ជី​ក្បាលដី​ទាំងអស់​នៅ​ក្នុង​តំបន់​ណា​មួយ ​ហើយ​ត្រូវ​បាន​ប្រកាស​ជា​តំបន់​វិនិច្ឆ័យ​ទៅ​
ក្នុង​សៀវភៅ​បញ្ជី​ ​និង​កសាង​ប្លង់​សុរិយោ​ដី​សម្រាប់​លក្ខណៈ​ជា​ប្រព័ន្ធ​នេះ​។ 

 អ្នក​កាន់​កាប់​ដី " ម្ចាស់ " មិន​បាច់​បំពេញ​បែបបទ​ដាក់​ពាក្យ​សុំ​ដោយខ្លួន​ឯង​ឡើយ  គឺ​គ្រាន់​តែ​សហការ ​និង​
ជួយ​សម្រួល​ដល់​មន្ត្រី​ទទួលបន្ទុក​ទាំង​ឡាយ​ក្នុង​ការ​បំពេញ​ភារកិច្ច​តែ​ប៉ុណ្ណោះ។

គំនូស​បំព្រួញ​សង្ខេប​ពី​ដំណើរការ​នៃ​​ការចុះបញ្ជី​ដី​ធ្លី​មាន​លក្ខណៈ​ជា​ប្រព័ន្ធ៖៧៩

ការចុះបញ្ជី
ជាប្រព័ន្ធ

ប្រជុំ​ជា​សាធារណៈ​ដើម្បី​ពន្យល់​
ពី​ដំណើរការ​​​នៃការ​វិនិច្ឆ័យ​ដល់​

ប្រជាពលរដ្ឋ​ ។

ប្រជាពលរដ្ឋ​ផ្តល់​ឯកសារ​
​ពាក់ព័ន្ធ​(ផ្តល់​ភស្តុតាង​ផ្ទាល់

​មាត់​ឬ​ភស្តុតាង​ផ្សេង​ៗ )

មន្ត្រីអនុវត្តការងារ(សំភាសន៍ប្រ
ជាពលរដ្ឋ កំណត់ព្រំប្រទល់ដី 
បង្កើតឡើងនូវប្លង់សុរិយោដី

នៃតំបន់វិនិច្ឆ័យ)

- ​បិទផ្សាយ​ជា​សាធារណៈ ​នូវ​
ឯកសារ​នៃ​ការវិនិច្ឆ័យ​(មាន​ប្លង់​
សុរិយោដី​និង​បញ្ជី​ឈ្មោះ​ម្ចាស់​ដី​) 
-អាច​ប្តឹងតវ៉ា​បាន​ក្នុង​រយៈ​ពេល​
៣០​ថ្ងៃ។

- បញ្ជូន​ឯកសារ​នៃ​ការវិនិច្ឆ័យ​ ​ទៅមន្ទីររៀបចំ​
ដែនដី ​នគរូបនីយកម្ម​ និង​សំណង់ អភិបាល​​ខេត្ត-
ក្រុង​ ​និងក្រសួង​រៀបចំដែនដី​ ​នគរូបនីយកម្ម​ ​និង​
សំណង់ ​ដើម្បីចុះ​ហត្ថលេខា​។
- ឯកសារនៃការវិនិច្ឆ័យ ត្រូវបញ្ជូនទៅចុះបញ្ជី

ចេញវិញ្ញា​បនប័ត្រ​សំគាល់​
ម្ចាស់​អចលនវត្ថុ

ខ. ការ​ចុះ​បញ្ជី​ដី​ធ្លី​មាន​លក្ខណៈ​ដាច់​ដោយ​ដុំ៖៨០ គឺ​វា​ខុស​ពី​លក្ខណៈ​ជា​ប្រ​ព័ន្ធ​ដោយ​អនុវត្តន៍​តាម​ការ​ស្នើ​សុំ​របស់​
អ្នក​កាន់កាប់។  

   ការ​ចុះ​បញ្ជី​ដី​នេះ អនុវត្តន៍​ចំពោះ​ក្បាលដី​ដែល​ស្ថិត​នៅ​ក្រៅ​តំបន់​វិនិច្ឆ័យ អាស្រ័យ​តាម​អ្នក​ដាក់​ពាក្យ​ស្នើសុំ​
ដែល​អាច​ស្ថិត​នៅ​ដាច់​ពី​គ្នា​ពី​ក្បាល​ដី​មួយ​ទៅ​ក្បាល​ដី​មួយ​ទៀត​។

   តម្រូវ​អោយ​​អ្នក​ស្នើសុំ​ធ្វើ​ការ​ចំណាយ​សោ​ហ៊ុយ​​​ផ្ទាល់ខ្លួន ក្នុង​ការ​សុំ​ចុះ​បញ្ជី​របស់​ពួកគេ​។

៧៨យោង​តាម​សៀវ​ភៅ​ សន្តិ​ភាព​នៃ​កម្ម​សិទ្ធ​លើ​ដី​ធ្លី​ ចង​ក្រង​ដោយ ​ស៊ីដសេ​-កម្ពុជា​ ឆ្នាំ ​២០០៤ ​ទំព័រ​ទី ៦ 
៧៩យោង​តាម​មាត្រា​៥ ​មា​ត្រា​ ៦ ​មា​ត្រា​ ៧ ​មា​ត្រា​ ១១ ​មា​ត្រា​ ១២ និង​ មាត្រា​ ១៤ ​អនុ​ក្រឹត្យ​លេខ​៤៦ ​អនក្រ/បក ​ចុះ​ថ្ងៃ​ទី​ ៣១​ខែ​ ​ឧសភា​ ឆ្នាំ​
២០០២​​ ស្តី​ពី​នី​តិ​វិ​ធី​​នៃ​ការ​កសាង​​​​​ប្លង់​សុរិ​យោ​ដី​ និង​សៀវ​ភៅ​គោល​បញ្ជី​ដី​ធ្លី
៨០យោង​តាម​សៀវ​ភៅ​ សន្តិ​ភាព​នៃ​កម្ម​សិទ្ធ​លើ​ដី​ធ្លី​ ចង​ក្រង​ដោយ​ ស៊ីដសេ​-កម្ពុជា​ ឆ្នាំ ​២០០៤ ​ទំព័រ​ទី ​៧



៧៤

គំនូស​បំព្រួញ​សង្ខេប​ពី​ដំណើរការ​នៃ​ការ​ចុះ​បញ្ជី​ដី​ធ្លី​មាន​លក្ខណៈ​ដាច់​ដោយ​ដុំ៖៨១ 

ការចុះបញ្ជី
លក្ខណៈដាច់​

ដោយដុំ

សាមីខ្លួនអ្នកកាន់កាប់ដីធ្លីដាក់
ពាក្យស្នើសុំចុះបញ្ជីដីធ្លីមករដ្ឋ

បាលសុរិយោដីស្រុក​ ខណ្ឌតាម
រយៈមេឃុំ-ចៅសង្កាត់

អ្នកដាក់ពាក្យស្នើសុំផ្តល់ឯកសារ
ពាក់ព័ន្ធ(ផ្តល់ព័ត៌មានផ្ទាល់មាត់

ឯកសារ ឬ ភស្តុតាងផ្សេងៗ)

មន្ត្រីសុរិយោដីស្រុក-ខណ្ឌចុះទៅ​
អង្កេត​វាស់វែងនិងកំណត់​ព្រំ​

ប្រទល់​ដីព្រមទាំង​ដោះស្រាយវិវាទ 
ប្រសិន​បើមាន។

- ​បិទផ្សាយជាសាធារណៈពីការ​
កំណត់ព្រំដីនិងកម្មសិទ្ធិ(ឯកសារ
នៃការវិនិច្ឆ័យ)
-​ អាចប្តឹងតវ៉ាបានក្នុងរយៈពេល
៣០ថ្ងៃ 

-រដ្ឋបាលសុរិយោដីស្រុក-ខណ្ឌបញ្ចូល​ក្បាលដី​ទៅ​​
ក្នុង​ផែនទីមានលក្ខណៈដាច់ដោយដុំ ។
-ផ្ញើសំណុំឯកសារទៅរដ្ឋបាលសុរិយោដីខេត្ត-ក្រុង​
ចុះ​ហត្ថ​លេខារួចបញ្ជូនទៅ​រដ្ឋបាលសុរិយោ​ដី​
ថ្នាក់កណ្តាល។
- កត់ត្រាក្បាលដី ចូលក្នុងសៀវភៅគោលបញ្ជីដី 
(ចុះបញ្ជី )

ចេញប័ណ្ណសំគាល់សិទ្ធ
កាន់កាប់អចលនវត្ថុ 

៦.៣.២. សោហ៊ុយ​សេវា​សុរិយោដី

ក. សម្រាប់​ការ​ចុះ​បញ្ជី​ដី​មាន​លក្ខណៈ​ដាច់​ដោយ​ដុំ

ល.រ ​សោហ៊ុយ​សុរិយោដី

បរិយាយ ដី​ផលិត
កម្ម​​​​​​​​​​​​​​​​​​​​​​​​​​​​​​​​​​​​​​​​​​​​​​

ឬភោគៈ​​​​​
គ្រប់​ខេត្ត-

ក្រុង

​ដី​លំនៅដ្ឋាន​ និង​ដី​សំរាប់​សំណង់​ទូទៅ

ក្រុង​ភ្នំពេញ​ ក្រុង​
ព្រះសីហនុ​ ខេត្ត​កណ្តាល​ 

និង​ខេត្តសៀមរាប

ក្រៅ​ពី​ក្រុង​ភ្នំពេញ​ ​ក្រុង​
ព្រះសីហនុ​

​ខេត្តកណ្តាល​ និង​
ខេត្តសៀមរាប

ជនបទ​ ឬ​
ក្រៅក្រុង

ទីក្រុង​ ឬ ​
ទីរួមខេត្ត

ជនបទ​ ​
ឬក្រៅក្រុង

ទីក្រុង​ ឬ ​
ទីរួមខេត្ត

១

ការ​ចេញ​ប័ណ្ណ​ឬ​ប័ណ្ណ​ទុតិ​
យតា៨២ឬប័ណ្ណ​តតិយតា​​៨៣ ​
"ក្នុង​មួយ​ក្បាលដី​"

១០.០០០៛ ៥០.០០០៛ ៣៥០.០០០៛ ៥០.០០០៛ ២០០.០០០៛

៨១យោង​តាម​មាត្រា​ ២ ​មា​ត្រា​៥ មា​ត្រា​ ៧ និង​មា​ត្រា​ ១៣ ​ដល់​មា​ត្រា​ ១៨ ​អនុ​ក្រឹត្យ​លេខ​៤៨​ អនក្រ/បក ​ចុះ​ថ្ងៃ​ទី​ ៣១​ ខែ​ ឧសភា​ ឆ្នាំ​ 
២០០២ ស្តី​ពីការ​ចុះ​បញ្ជី​ដីធ្លី​មាន​លក្ខណៈ​ដាច់​ដោយ​ដុំ
៨២ប័ណ្ណ​ទុតិយតា​ មាន​ន័យ​ថា ​ជា​ការ​ចេញ​ប័ណ្ណ​លើក​ទី​ពីរ​បន្ទាប់​​ពី​ប័ណ្ណ​សំគាល់​សិទ្ធិ​​កាន់​កាប់​​អចលន​​វត្ថុ​ ឬ​វិញ្ញាបន​ប័ត្រ​​​សំគាល់​ម្ចាស់​
អចលន​​វ​ត្ថុ​​ត្រូវ​​បាន​​បាត់
៨៣ប័ណ្ណ​តតិយតា​ មាន​​ន័យ​ថា​ជា​ការ​ចេញ​ប័ណ្ណ​លើក​ទី​បី​បន្ទាប់​ពី​ប័ណ្ណ​ទុតិយតា​ត្រូវ​បាន​បាត់

ជំពូក៦៖ ស្ត្រី​ និង​​ ការ​ចុះ​បញ្ជី​ដី​ធ្លី​ 



ជំពូក៦​៖ ស្ត្រី​ និង​​ ការ​ចុះ​បញ្ជី​ដី​ធ្លី​ 

៧៥

២

ការ​ផ្ទេរ​អចលន​វត្ថុ​(ផ្ទេរ​
ដោយ​បំបែក​ឬ​ផ្ទេរ​ទាំង​
មូល)​"ក្នុង​១​ប័ណ្ណ​​"

៥០.០០០៛ ១០០.០០០៛ ២០០.០០០៛ ១០០.០០០៛ ១២០.០០០៛

៣
ការ​បង្រួម​ក្បាល​ដី​"ក្នុង១​
ក្បាល​ដី​ដើម​" ១០០.០០០៛ ១២០.០០០៛ ១៥០.០០០៛ ១២០.០០០៛ ១៥០.០០០៛

៤

ការ​បំបែក​ក្បាល​ដី​ដោយ​
មិន​ផ្ទេរ"ក្នុង១​ក្បាល​ដី
បំបែក"

៥០.០០០៛ ១០០.០០០៛ ២០០.០០០៛ ៨០.០០០៛ ១០០.០០០៛

៥
ការ​បោះ​គោល​ព្រំ​ដី​ជា​ថ្មី

៣០.០០០៛ ៣៥.០០០៛ ៤០.០០០៛ ៣០.០០០៛ ៣៥.០០០៛

៦

ការ​ចេញ​លិខិត​បញ្ជាក់​ 
(ហ៊ីប៉ូតែក៨៤ដាក់បញ្ចាំ​ 
ដាក់​ធានា​)"ក្នុង១​
ក្បាលដី"

១៥.០០០៛ ១៨.០០០៛ ២០.០០០៛ ១៥.០០០៛ ១៨.០០០៛

៧

ការ​ចេញ​សាលាក​បត្រ​ព័ត៌​
មាន៨៥​"ក្នុង១ក្បាលដី " ១៥.០០០៛ ១៨.០០០៛ ២០.០០០៛ ១៥.០០០៛ ១៨.០០០៛

៨
ការ​ចេញ​លិខិត​បញ្ជាក់​សុ​រិ​​
យោដ៨ី៦"ក្នុង១ក្បាលដី​" ១៥.០០០៛ ១៨.០០០៛ ២០.០០០៛ ១៥.០០០៛ ១៨.០០០៛

៨៤ហ៊ីប៉ូតែក​ មាន​​ន័យ​​ថា​​ជា​​ការ​​ដាក់​​បញ្ចាំ​​អចលន​​វត្ថុ​​ដើម្បី​​ធានា​​បំណុល​ ​។ ការ​​ដាក់​​បញ្ចាំ​​នេះ​​មិន​​តម្រូវ​​អោយ​​ម្ចាស់​​បំណុល​​កាន់​​កាប់​​អចលន​​
វត្ថុ​​​ដែល​​ដាក់​​​​​បញ្ចាំ​​​នោះ​​ទេ​​ គឺ​​គ្រាន់​​តែ​​បើក​​សិទ្ធិ​​អោយ​​ម្ចាស់​​​បំណុល​​ប្ដឹង​​​រឹប​​អូស​​ និង​​ដាក់​​លក់​​អចលន​​វត្ថុ​​ដែល​​ដាក់​​បញ្ចាំ​​នោះ​​​​ដើម្បី​​ដោះ​​បំណុល​​
នៅ​​​ពេល​​ដែល​​កូន​​បំណុល​​​គ្មាន​​​លទ្ធ​​ភាព​​សង​​បំណុល​​។ (យោង​តាម​សន្ទានុក្រម​បារាំង​ ខ្មែរ​ នៃ​ពាក្យ​ច្បាប់​ ​រៀប​ចំ​ដោយ​សាកល​វិទ្យា​ល័យ​
ភូមិន្ទ​នីតិ​សាស្ត្រ ​និង​វិទ្យា​សាស្ត្រ​សេដ្ឋ​កិច្ច​)
៨៥សាលាក​បត្រ​ព័ត៌មាន​មាន​ន័យ​ថា​ជា​លិខិត​បញ្ជាក់​អត្ត​សញ្ញាណ​ និង​អំពី​លទ្ធកម្ម​នៃ​កម្ម​សិទ្ធិ​នៃ​ក្បាល​ដី​នីមួយ​ៗ
៨៦លិខិត​បញ្ជាក់​សុរិយោ​ដី​ មាន​ន័យ​ថា​ ​ជា​លិខិត​បញ្ជាក់​ពី​ភាព​ត្រឹម​ត្រូវ​នៃ​ប័ណ្ណ​កម្ម​សិទ្ធិ

ខ. ​សម្រាប់​ការ​ចុះបញ្ជី​ដី​មាន​លក្ខណៈ​ជា​ប្រព័ន្ធ​ ៖

១- ដី​​កសិកម្ម​ជនបទ​                                          ១​រៀល​/ម២​ (១០០​រៀល ​សម្រាប់​ដី​តូច​ជាង​ ១០០ម២)
២- ​ដី​លំនៅឋាន​ជនបទ​                                      ១០​រៀល​​/ម២​ 
៣- ​ដី​ទីប្រជុំ​ស្រុក​ ឬ​ដី​ជាយ​ទី​ប្រ​ជុំ​ជន​ខេត្ត​              ២០​​រៀល​/ម២

៤- ​ដី​ទី​ប្រ​ជុំ​ជន​ខេត្ត​ ឬ​ដី​ជាយ​ទី​ប្រ​ជុំ​ជន​ក្រុង​ភ្នំពេញ​ ៥០​រៀល​​/ម២

៥- ដី​ទីប្រជុំជន​ក្រុង​ភ្នំពេញ​ ​                                 ១០០​​រៀល​​/ម២



៧៦

៦.៣.៣. ឯក​សារ​ពាក់ព័ន្ធ​ និង​សិទ្ធិ​សុំ​ចុះឈ្មោះ​លើ​ប្លង់​កម្មសិទ្ធិ​ពេល​មាន​ការ​ចុះបញ្ជី​ដីធ្លី

   អ្នក​កាន់កាប់​ដី​ "ម្ចាស់"  
ពេល​មាន​ការ​ចុះ​បញ្ជី​ដីធ្លី​ អ្នក​កាន់​កាប់​ដី​ត្រូវ​​​​​​​​​​​​​​​​​​​​​​​​ផ្ដល់​ព័ត៌មានផ្ទាល់មាត់​ ​ឯកសារ​ ​ឬ​ ​ភស្តុតាង​ដែល​ទាក់ទង​ ​តាម​

សំណូម​ពរ​​របស់​មន្ត្រី​ជំនាញ​។

   ទ្រព្យ​សម្បត្តិ​រួម​ 
សិទ្ធិ​ក្នុង​ភាព​ជា​ម្ចាស់​នឹង​ត្រូវ​បែងចែក​ស្មើគ្នា​រវាង​ស្វាមី​និង​​ភរិយា​ ​និង​ត្រូវ​មាន​ឈ្មោះ​ទាំង​ពីរ​នាក់​លើ​ប្លង់​

កម្មសិទ្ធិ ​ដើម្បី​កាត់​បន្ថយ​នូវ​ការ​បន្លំ ​ឬ​ការ​ទាមទារ​មិន​ត្រឹមត្រូវ​ថា​ជា​ទ្រព្យ​សម្បត្តិ​ដោយឡែក​។

ស្អែកយើងត្រូវទៅចុះឈ្មោះសុំប័ណ្ណកម្ម​
​សិទ្ធិ​លើដីស្រែយើងហើយ! ខ្ញុំគិតថាដាក់តែ​
ឈ្មោះខ្ញុំតែម្នាក់បានហើយ កុំនាំរវល់ច្រើន ។

មិនបានទេឪវា! ដីនេះក៏មាន
ចំណែកខ្ញុំដែរព្រោះយើងទិញរួមគ្នាក្រោយ

ពេលយើង​រៀបការរួច ដូច្នេះត្រូវដាក់
ឈ្មោះខ្ញុំដែរ!

   ការ​លែង​លះ៨៧

   ចំពោះ​ការលែងលះ​នៃ​ប្ដី​ប្រពន្ធ​រៀបការ​តាម​ប្រពៃណី​(ពុំ​មាន​ចុះ​សំបុត្រ​អាពាហ៍ពិពាហ៍​)​ដើម្បី​សុំ​ចុះឈ្មោះ​
លើ​ប្លង់​​កម្មសិទ្ធិ​  ​គឺ​ត្រូវ​អោយ​មាន​ការ​បញ្ជាក់​ដឹង​ឮ​របស់​អាជ្ញាធរ​​​ឃុំ-សង្កាត់​ ​អំពី​ការ​ព្រមព្រៀង​គ្នា​ដាច់​ស្រេច​ជា​
លាយ​លក្ខណ៍​អក្សរ​​របស់​ភាគី​ ហើយ​ដែល​មាន​កំណត់​បែងចែក​ទ្រព្យ​សម្បត្តិ​គ្នា​ច្បាស់លាស់​។

   ចំពោះ​ការលែងលះ​នៃ​សហព័ទ្ធ​ដែល​បាន​រៀបការ​ស្រប​ច្បាប់​ (ចុះ​សំបុត្រ​អាពាហ៍​ពិពាហ៍)ដើម្បី​សុំ​ចុះ​
ឈ្មោះ​លើ​ប្លង់​កម្មសិទ្ធិ​​គឺ​ត្រូវ​មាន​សេចក្ដី​សម្រេច​​របស់​តុលាការ​(សាលក្រម) ។

៨៧យោង​តាម​គោល​ការណ៍​ណែ​នាំ​អំ​ពី​ការ​វិនិ​ច្ឆ័យ​ដី​ធ្លី ​ឆ្នាំ​២០០៤ ​ទំ​ព័រ​ ១៦

ជំពូក៦៖ ស្ត្រី​ និង​​ ការ​ចុះ​បញ្ជី​ដី​ធ្លី​ 



ជំពូក៦​៖ ស្ត្រី​ និង​​ ការ​ចុះ​បញ្ជី​ដី​ធ្លី​ 

៧៧

   ការ​ចុះ​ចោល៨៨(ប្ដី​ ប្រពន្ធ​ដែល​ពុំ​មាន​សំបុត្រ​អាពាហ៍​ពិពាហ៍)

   ចំពោះ​ការ​ចុះ​ចោល​នៃ​ប្ដី​ ឬ​ប្រពន្ធ​ ​តែ​ទៅ​មិន​ឆ្ងាយ​ពី​ទី​លំនៅ​ដើម​ (នៅ​ក្នុង​ភូមិ​​ដដែល​ឬ​ភូមិ​ជិតខាង​)​ដែល​
អាច​ទំនាក់​ទំនង​បាន​ ​ដើម្បី​សុំ​ចុះ​ឈ្មោះ​លើ​ប្លង់​កម្មសិទ្ធិ​ ​គឺ​ត្រូវ​អោយ​មាន​កិច្ចព្រមព្រៀង​ជា​លាយលក្ខណ៍អក្សរ​ ​
ចំពោះ​មុខ​មេឃុំ​-​ចៅសង្កាត់​។

   ចំពោះ​ការ​ចុះ​ចោល​នៃ​ប្ដី ​ឬ​ប្រពន្ធ​ទៅ​ឆ្ងាយ​ហើយ​បាត់​ដំណឹង​សូន្យ​ ​ដើម្បី​សុំ​ចុះ​ឈ្មោះ​​លើ​ប្លង់​កម្មសិទ្ធិ​ជា​
ទ្រព្យ​ដោយ​ឡែក ប្ដី​​​ ឬ​ប្រពន្ធដែល​រស់នៅ​លើ​ដី​នោះ ត្រូវ​សរសេរ​ព័ត៌មាន​ពី​ការ​បាត់ខ្លួន​នោះ​ជា​​លាយ​​​​​​​លក្ខណ៍​
អក្សរ ដោយ​មាន​ការ​បញ្ជាក់​​របស់​មេឃុំ​-​ចៅសង្កាត់​ ។

សូមជំរាបលោកមេឃុំ ប្ដីរបស់ខ្ញុំបានចុះចោលខ្ញុំយូរ​​
ហើយបាត់ដំណឹងសូន្យមិនដឹងស្លាប់ ឬរស់ទេ ដូច្នេះ

សូមលោកជួយចេញលិខិតបញ្ជាក់ពីការចុះ
ចោលនេះអោយខ្ញុំផង ដើម្បីខ្ញុំអាចទៅចុះឈ្មោះ

សុំប្លង់កម្មសិទ្ធិដីធ្លីបាន។

៦.៤. ​ការទទួលខុសត្រូវរបស់​អាជ្ញាធរ​មូលដ្ឋាន

   អាជ្ញាធរ​ភូមិ​
​ប្រធាន​ភូមិ​ជា​មនុស្ស​សំខាន់​ដោយ​សារ​គាត់​អាច​ដឹង​អ្វី​ៗ ​ច្រើន​ដែល​កើត​មាន​ឡើង​នៅ​ក្នុង​ភូមិ​ដូចជា​ ​ប្រវត្តិ​

ដី​ ​ប្រវត្តិ​ម្ចាស់​ដី ​ការវិវត្តន៍​ផ្លាស់​ប្ដូរ​ជា​បន្ត​បន្ទាប់​។ ល។ ដោយ​ហេតុ​នេះ​ ប្រធាន​ភូមិ​ជា​អ្នក​ពាក់​ព័ន្ធ​ផ្ទាល់​ក្នុង​ដំណើរ​
ការចុះបញ្ជី​  ​និង​​ជា​តំណាង​របស់​ប្រជាជន​ក្នុង​ភូមិ​ និង​ជា​ជំនួយ​ការ​ផ្ទាល់​របស់​ក្រុម​ការងារ​ជំនាញ។ មេ​ភូមិ​ជា​
សាក្សី​មួយ​​ដ៏​​សំ​ខាន់​ក្នុង​​​ចំណោម​សាក្សី​ទាំង​ពីរ​ដែល​ពាក់​ព័ន្ធ​នឹង​ការវិនិច្ឆ័យ​ ។

   មេឃុំ-ចៅសង្កាត់

​    ​ផ្សព្វ​ផ្សាយ​ដល់​ប្រជាពលរដ្ឋ​ក្នុង​ឃុំ ឬ​សង្កាត់អោយ​បាន​យល់ដឹង​អំពី​ច្បាប់​ភូមិបាល​ ពី​សារៈសំខាន់​នៃ​ការ​
ចុះ​បញ្ជី​ដី​ធ្លី​ ​និង​ជួយ​ពន្យល់​ពី​នីតិវិធី​ផ្សេងៗ​ដល់​ប្រជាពលរដ្ឋ​ ​។

   ជា​អាជ្ញាធរ​ដែនដី​ ​មេឃុំ​ ​ចៅ​សង្កាត់​ ​ក៏​ជា​សមាជិក​របស់​គណៈ​​កម្មការ​រដ្ឋបាល​ក្នុង​ដំណើរការ​ចុះ​បញ្ជី​ដី​ធ្លី​​

   ចេញ​លិខិត​បញ្ជាក់​ដល់​ប្រជាពលរដ្ឋ​ជា​ពិសេស​ស្ត្រី ​ដើម្បី​ជា​សំអាង​ក្នុង​ការ​សុំ​ចុះ​ឈ្មោះ​លើ​ប្លង់​កម្មសិទ្ធិ​។

៨៨យោង​តាម​គោល​ការណ៍​ណែ​នាំ​អំ​ពី​ការ​វិ​និ​ច្ឆ័យ​ដី​ធ្លី​ ឆ្នាំ​២០០៤​ ទំ​ព័រ ​១៦-១៧ 



៧៨

   គណៈកម្មការ​រដ្ឋបាល ៨៩

គឺ​ជា​គណៈកម្មការ​ដែល​ត្រូវ​បាន​តែង​តាំង​ឡើង​ដោយ​អភិបាល​ខេត្ត​-រាជធានី ដើម្បី​ដឹកនាំ​ការ​​​​​ចុះ​បញ្ជី​ដី​ធ្លី​ដែល​
មាន​លក្ខណៈ​ជា​ប្រព័ន្ធ​នៅ​ក្នុង​តំបន់​វិនិច្ឆ័យ​ និង​មាន​ភារកិច្ច៖

​    បិទផ្សាយ​ជា​​សាធារណៈ​នូវ​ប្លង់​សុរិយោដី​ និង​បញ្ជី​ឈ្មោះ​អ្នក​កាន់​កាប់ដី​

​    ធ្វើ​សេចក្ដី​សន្និដ្ឋាន​ផ្ដល់​យោបល់​លើ​ឯកសារ​វិនិច្ឆ័យ 

​    ទទួល​រាល់​បណ្ដឹង​តវ៉ា​ ​ធ្វើ​ការស្រាវជ្រាវ​ ​និង​ដោះស្រាយ​វិវាទ​តាម​ការព្រមព្រៀង​ 

   លើក​សំណើ​ផ្ដល់​សិទ្ធិ​លើ​ដី​ជូន​អ្នក​កាន់កាប់ ជូន​កម្ម​សិទ្ធិ​ករ ឬ​រក្សា​ទុក​ជា​ទ្រព្យ​សម្បត្តិ​រដ្ឋ។

   រដ្ឋ​បាល​សុរិយោ​ដី​ស្រុក ខណ្ឌ 

   ទទួល​ខុស​ត្រូវ​ក្នុង​ការ​កំណត់​ព្រំ​ដី ការវាស់វែង និង​ការ​វិនិច្ឆ័យ​រាល់​ក្បាល​ដី​ដែល​បាន​ស្នើសុំចុះ​បញ្ជី​មាន​
លក្ខណៈ​ដាច់​ដោយ​ដុំ។៩០

   ផ្សព្វផ្សាយ​ជា​សាធារណៈ ពី​ឯកសារ​វិនិច្ឆ័យ​ 	

   បញ្ចូល​ក្បាល​ដី​ទៅ​ក្នុង​ផែន​ទី​មាន​លក្ខណៈ​ដាច់​ដោយ​ដុំ រួច​បញ្ជូន​ឯក​សារ​ទាំង​នោះ​ទៅ​រដ្ឋ​បាល​សុរិយោ​ដី​
ខេត្ត​ ក្រុង​ ។

   រដ្ឋ​បាល​សុរិយោ​ដី​ ខេត្ត ក្រុង 

   ទទួល​ខុស​ត្រូវ​ពិនិត្យ​លើ​រាល់​ឯកសារ​ដែល​ផ្ញើ​មក​ពី​រដ្ឋ​បាល​សុរិយោ​ដី​ស្រុក ​ខណ្ឌ​ថា​គ្រប់​គ្រាន់ និង​ត្រឹមត្រូវ​ 
រួច​ចុះ​ហត្ថលេខា​លើ​សំណុំ​ឯក​សារ​ទាំង​នោះ​ដើម្បី​បញ្ជូន​ទៅ​រដ្ឋបាល សុរិយោ​ដី​ថ្នាក់​កណ្ដាល ​។៩១ 

   ចុះ​បញ្ជី​ដី​ធ្លី​លើ​រាល់​ក្បាល​ដី​ដែល​បាន​កត់​ត្រា​រួច​នៅ​ក្នុង​សៀវភៅ​គោល​បញ្ជី​ដី​ធ្លី ​ក្នុង​ករណី​ទទួល​បាន​
ប្រតិភូកម្ម​ពី​ក្រសួង​រៀប​ចំ​ដែន​ដី​ ​នគរូបនីយកម្ម​ និង​សំណង់​។៩២ 

   ចេញ​វិញ្ញា​បន​បត្រ​សំគាល់​ម្ចាស់អចលន​វត្ថុ​អោយ​កម្មសិទ្ធិករ​ នៃ​ក្បាល​ដី​ដែល​បាន​ចុះ​បញ្ជី និង​ចេញ​ប័ណ្ណ​
សំ​គាល់​សិទ្ធិ​កាន់​កាប់​អចលន​វត្ថុ​អោយ​ភោគី​ដែល​បាន​ចុះ​បញ្ជី​ ប្រសិន​បើ​ទទួល​បាន​សិទ្ធិ​ពី​ក្រសួង​រៀប​ចំ​ដែន​
ដី ​នគរូបនីយកម្ម​ និង​សំណង់​ ។៩៣

   គណៈកម្មការ​សុរិយោដី​ថ្នាក់​ស្រុក​ ខណ្ឌ៩៤ 
​មាន​ភារ​កិច្ច​សម្រុះ​សម្រួល​វិវាទ​ដែល​កើត​មាន​ឡើង​នៅ​ក្រៅ​តំបន់​វិនិច្ឆ័យ​ដោយ​៖

   ត្រូវ​ចុះ​បញ្ជី​ និង​បើក​សំណុំ​រឿង​នៃ​រាល់​វិវាទ​ដែល​ទទួល​បាន ។

   ពន្យល់​ដល់​គូ​វិវាទ​អំពី​នីតិ​វិធី​នៃ​ការ​សម្រុះ​សម្រួល​ និង​សួរ​គូ​វិ​វាទ​ថា​យល់​ព្រម​ដោះ​ស្រាយវិវាទ​តាម​នីតិ​វិធី​
សម្រុះ​សម្រួល​ ឬ​ទេ ។

   ធ្វើ​ការ​ស៊ើប​អង្កេត​បណ្ដឹង​តាម​នីតិ​វិធី​ ​ព្រម​ទាំង​ធ្វើ​ការ​សម្រុះ​សម្រួល​វិវាទ​ដោយ​សម​ធម៌​ ។​	

   រៀបចំ​របាយការណ៍​បញ្ជូន​ទៅ​គណៈកម្មការ​សុរិយោ​ដី​ថ្នាក់​ខេត្ត​-រាជ​ធានី ​ប្រសិន​បើ​គ្មាន​ការ​ព្រមព្រៀង​
របស់​គូ​វិវាទ​លើ​ការ​សម្រុះ​សម្រួល ។

៦.៥. ​សេវា​របស់​រដ្ឋ

៨៩យោង​តាម​មាត្រា​ ៣ ​អនុ​ក្រឹត្យ​លេខ​ ៤៦ ​អន​ក្រ. បក​ ចុះ​ថ្ងៃទី​ ៣១ ​ខែ​ឧសភា​ ឆ្នាំ​ ២០០២ ស្ដី​ពី​នី​តិ​វិ​ធី​នៃ​ការ​កសាង​ប្លង់​សុ​រិ​យោ​ដី​ និង​
សៀវភៅ​គោល​បញ្ជី​ដី​ធ្លី
៩០យោង​តាម​មាត្រា​ ២ ​អនុ​ក្រឹត្យ​លេខ​ ៤៨​ អន​ក្រ.​ បក​ ចុះ​ថ្ងៃ​ទី ​៣១ ​ខែ​ឧសភា​ ឆ្នាំ​ ២០០២ ស្ដី​ពី​ការ​ចុះ​បញ្ជី​មាន​លក្ខណៈ​ដាច់​ដោយ​ដុំ​ 
៩១យោង​តាម​មាត្រា​ ១៦ ​អនុ​ក្រឹត្យ​លេខ​ ៤៨ ​អនក្រ​. ​បក​ ចុះ​ថ្ងៃ​ទី​ ៣១ ​ខែ​ឧសភា​ ឆ្នាំ​ ២០០២ ​ស្ដី​ពី​ការ​ចុះ​បញ្ជី​មាន​លក្ខណៈ​ដាច់​ដោយ​ដុំ​
៩២យោង​តាម​មា​ត្រា​ ១៧ ​អនុ​ក្រឹត្យ​លេខ​ ៤៨ ​អនក្រ. បក ​ចុះ​ថ្ងៃ​ទី​ ៣១ ​ខែ​ឧសភា​ ឆ្នាំ​ ២០០២ ​ស្ដី​ពី​ការ​ចុះ​បញ្ជី​មាន​លក្ខណៈ​ដាច់​ដោយ​ដុំ​
៩៣យោង​តាម​មាត្រា​ ១៨ ​អនុ​ក្រឹត្យ​លេខ​ ៤៨ ​អនក្រ. បក​ ចុះ​ថ្ងៃ​ទី​ ៣១ ​ខែ​ឧសភា​ ឆ្នាំ​ ២០០២ ​ស្ដី​ពី​ការ​ចុះ​បញ្ជី​មាន​លក្ខណៈ​ដាច់​ដោយ​ដុំ​
៩៤យោងតាម​មាត្រា​ ៦ ​ដល់​មាត្រា​ ១១​ អនុ​ក្រឹត្យ​លេខ​ ៤៧ ​អនក្រ បក​ ចុះ​ថ្ងៃទី ៣១​ ខែ​ឧសភា​ ឆ្នាំ​២០០២ ​ស្ដី​ពី​ការ​រៀប​ចំ​ និង​ការ​ប្រ​ព្រឹត្ត​ទៅ​
នៃ​គណៈ​កម្ម​ការ​សុ​រិ​យោ​ដី 

ជំពូក៦៖ ស្ត្រី​ និង​​ ការ​ចុះ​បញ្ជី​ដី​ធ្លី​ 



ជំពូក៦​៖ ស្ត្រី​ និង​​ ការ​ចុះ​បញ្ជី​ដី​ធ្លី​ 

៧៩

   រៀប​ចំ​របាយ​ការណ៍​បញ្ជូន​ទៅ​គណៈ​កម្មការ​សុរិយោ​ដី​ថ្នាក់​ ខេត្ត​-ក្រុង​ និង​ការិយាល័យ​រៀប​ចំ​ដែន​ដី​ ​
នគរូបនីយកម្ម​ ​សំណង់​ និង​ភូមិ​បាល​ស្រុក​ ​ខណ្ឌ​ ​ប្រសិន​បើ​ការ​ដោះ​ស្រាយ​​​​​អាច​សម្រេច​បាន​ដោយ​មាន​ការ​
ព្រមព្រៀង​ជា​ឯកច្ឆន្ទ​ពី​ភាគី​វិវាទ​ដើម្បី​ចាប់​ផ្ដើម​ដំណើរ​ការ​អនុ​វត្ត​នីតិ​វិធី​នៃ​ការ​ចុះ​បញ្ជី​ក្បាល​ដី​ដែល​បាន​ដោះ​
ស្រាយ​ ។

   គណៈ​កម្ម​ការ​សុរិយោ​ដី​ថ្នាក់​ខេត្ត​-ក្រុង ៩៥

​មាន​ភារ​កិច្ច​ទទួល​ខុស​ត្រូវ៖

   សម្រុះ​សម្រួល​ និង​ធ្វើ​សេចក្ដី​សម្រេច៩៦​លើ​វិវាទ​​ដែល​គណៈ​កម្ម​ការ​សុរិយោដី​ថ្នាក់​ស្រុក​ ​ខណ្ឌ​​បញ្ជូន​មក ​

   ត្រូវ​ផ្ញើ​លទ្ធ​ផល​នៃ​ការ​ព្រមព្រៀង​របស់​គូ​ភាគី​ទៅ​ការិយាល័យ​រៀប​ចំ​ដែន​ដី​ នគរូបនីយកម្ម​ ​សំណង់​ និង​ភូមិ​
បាល​ស្រុក​ ​ខណ្ឌ​ ​ដើម្បី​ចាប់​ផ្ដើម​ដំណើរ​ការ​អនុ​វត្ត​នីតិ​វិធី​នៃ​ការ​ចុះ​ក្បាល​ដី​ដែល​​បាន​ដោះ​ស្រាយ​រួច​ ប្រសិន​បើ​
ការ​សម្រុះ​សម្រួល​បាន​សម្រេច​ ។

៦.៦. ​សេវា​របស់​សង្គម​ស៊ី​វិល

   ផ្ដល់​ការ​ប្រឹក្សា​យោបល់​ផ្លូវ​ច្បាប់​ ផ្ដល់​មេធាវី​ការពារ​ដល់​ជន​រង​គ្រោះ​  ​និង​អន្តរាគមន៍​ទៅ​ស្ថាប័ន​ពាក់​ព័ន្ធ។

   ចូល​រួម​ផ្សព្វ​ផ្សាយ​ពី​ចំណេះ​ដឹង​ច្បាប់​ភូមិ​បាល​ពី​សារៈសំខាន់​នៃ​ការ​ចុះ​បញ្ជី​ដី​ធ្លី។ 

សូម​ពិនិត្យ​មើល​ក្នុង​ផ្នែក​ផែន​ទី​សេវា​សង្គម​ដើម្បី​ដឹង​ព័ត៌មាន​លំអិត​ពី​សេវា​ទាំង​នេះ​ ។

៩៥យោង​តាម​មាត្រា ​១៣ ​និង​១៦ អនុ​ក្រឹត្យ​លេខ ​៤៧ ​អន​ក្រ បក ​ចុះថ្ងៃទី ​៣១​ខែ ​ឧសភា​ ឆ្នាំ​២០០២ ស្ដី​ពី​ការ​រៀប​ចំ​ និង​ការ​ប្រ​ព្រឹត្ត​ទៅ​នៃ​
គណៈ​កម្ម​ការ​សុរិយោដី
៩៦យោងតាមសេចក្ដីជូនដំណឹង លេខ១៦៧៤​ សជណ, ឧស ចុះថ្ងៃទី ១៨ ខែធ្នូ ឆ្នាំ ២០០៩ ទីស្ដីការគណៈរដ្ឋមន្ត្រី



ឧបត្ថម្ភដោយ៖


